
Juaw
Juaw kot tanhma Jejus kot amnhi
nhipéx to ho pa ha kaga

Juaw na pre kagajanhipéx. Na pre maanén Wam
Judw né Siklin Judw né& Hapuhd Judw né Apokarip
nhipéx. Judw Paxis két axtem Judw 0. N& Jejus kot
mé pa ho mé pa xwynhjé ho na pre. N& § hd mé
ahkre ho pa xwynhjé ho na pre. Nom korma a
amnhi nhipéx anhjr o pa hkét ri na pre kép tep
kanhér xwynh. N& kép Jejus kramnhwy mex na
pre. Jakama na pre kagaja nhipéx né kama Jejus
kot tanhm@ amnhi nhipéx hd haré né ha kaga. Né
tanhma kapér to ha kaga.

Na pre Jejus kép Tirtlim Kra ha haré né ha kaga.
Né am pix kukwak ri Tirtlim wa kuri mé pahtir tim
né mé papa ho mé papa hd haré né ha kaga. Ana
pre Judwja mé& pama Jejus jaré né ha kaga ané.

Jejus te kot Tirtlim pyrak d harénh

Matéwre 1.23; Juaw 8.12, 8.58, 10.30, 20.28;
madnén Atre 10.36; Sikiin Korit 4.4; Piripos 2.6-11;
Korosé 1.13-17, 2.9; Xitre 2.13; Epréw 1.1-4;, Wam
Judw 1.1-4, 5.20; Apokarip 1.17-18

1 Amnepé ma kormad mémoj két ri nhiim kot
Tirttim kapér o amnhirit xwynhja Tirtlim kot pa ho
pa. Te kép urak né pa. Wa kot amnhi nhipéxja
dm tipxi. Né wa ahpumunh am tipxi. Né wa hkard
madnén dm tipxi. Am wa tipxi rdhd né pa ho
pa. 2Korma mémoj két ri na pre Tirtim kapér o

amnhirit xwynhta Tirtlim kot ri pa ho pa. 3 Né
Tirtim nhy{ ha na pre mémoj piitd hd apé né ho
kato. Jao pyka ho kato né kaxkwa ho kato né go
xujandr o kato. N& kamd mémoj piitd Tirtim nhy
ha ho kator pa. Kop apu mémoj to kator két ronhyx
mémoj amrakati kumréx.

4N@é Tirtlim o amnhirit xwynhta pix kukwak rina
hte mé&moj piitd htir né pa. N& dm pix kukwak ri na
htem Tirtlim ri htir tim n€ pa ho pa. Né te myyti kot
mé pama mémoj piitd hird ho pa pu mé kukwak ri
mémoj piitd omunh mexja pyra né na pre hte mé
pahpiitd mé& pamd mé pahte amnhi nhipéx nyw
né mé pajamaxpér nyw o amnhirit pu mé pahpri
ha mar mex né. 5Ja kaxyw na pre wry né ri mé
kam Tirtim kapér jarénh o ri mé hkot pa. Jao mé
kot amnhi nhipéx nyw jaré nhiim mé kot amnhi
tomnuj xwynhjaja tee ri kuma né kdm mar pram
két né. Né tee ri kdm kapér o hapéx pram kapry.

Judw Paxis kumréx kot tanhmd Jejus jarénh to ha
harénh

Matéwre 3.1-3; Makre 1.1-4; Rukre 3.2-6

6Ta nhiim korma Jejus mé& kdm kapér o pa hkét ri

nhiim Judw Paxis kumréx mo né hkukama Tirtlm
nhy hd mé kdm tanhma harénh to ho pa. 7 Mé
kdm mé kot amnhi nhipéx nyw nhdr xwynh pé
Jejus Kris kukama mé kdm harénh o ri mé hkot pa.
MEé kot mar né amnhi kaxyw Jejus kot hamaxpér
kaxyw. 8 No Juaw Paxisja na pre hte mé kdm mé
kot amnhi nhipéx nyw nhor o pa hkét né. Na pre
adm kot mé kdm 0r xwynhta kukama mé kdm harénh
o pa. 9Jakama na pre hte mé kdm harénh o ri pa né
meé kdm harénh o:



Juaw 1:10 iii Juaw 1:14

—E ot pa mé& ama mého jarénh o riixpa. Kot mé
pama mé pahte amnhi nhipéx nyw nhér xwynhta.
Koja tokyx mé pakama p6j pu mé omu. Koja p6j né
meé piitd mé kam Tirtlim kapér jarénh o ri pa. Mé
pahte pahpri hd mar mex kaxyw. Ané.

Tirtiim kot mé ho hkra hprdam xwynhjé jarénh
Roman 8.14, Karatas 3.26; Epes 1.5

10 T4 nhiim Jejus man kot mémoj piitd ho kator
Xwynhta wyr wry né mé hkot ri pa. No nhiim mé
kot kép mémoj piitd ho kator xwynh & omunh két
jakama na prem kapér ma né am kuma né amnhi
kaxyw hkot hamaxpér két né. 11 Na pre wry né
meé pakama 1 ho kato. Kép mé pahpiitd mé pahto
kator xwynh td nhiim mé ohtd né omu né 8m omu
né hkot amnhi nhipéx két né. 12 Na prem 8m grére
né kuma né amnhi kaxyw hkét hamaxpér né hkot
amnhixunhwy. Hamri nhim amnhi td mé omu né
meé kam:;

—E na @m h@mri. Ra mé ate amnhi kaxyw ixkot
ajamaxpér né ixkot amnhi xunhwyrjakama na ka
mé ixkukwak ri apé Tirtiim kraa. Ané.

13 Na htem & kép Tirtlim kra hpram xaj Jejus kot
amnhi xunhwyr ané. No na htem mé katorxa
nhoxa hkre riim hapox kot kép Tirtlim kra hkét
né. Ry amnhi krd hkot tanhma amnhi nhipéx to
kukwak ri kép hkra hkét né. Am Tirtlim tdm kot mé
ho hkra pix kukwak ri na htem kép hkra.

Jejus wryk né i ho kator d harénh
Matéwre 1.20; madnén Romdan 1.2-4; Piripos 2.6-7;
Epréw2.9,4.15; Wam Judw 4.2
14 Jakama na pre Tirtlim o amnhirit xwynhta
mé pahwyr wry né mé pakama 1 ho kato né mé

pakama pa. Kép Tirtiim Kra ha pixi mex na pre.
Né& kot amnhi nhipéxja te Tirtiim kot amnhi nhipéx
pyrak. Urak n€ mex o mex. N& urak né mé pakuta
nojarét xwynh. Na pre hte katat kot Tirtiim kapér
jarénh o ri mé hkoét pa. Pa prem kuma né mex o
mex d omu.

15 Nhiim Judw Paxis na pre hkukamd mé& kam
harénh o ri pa né mé kam:

—E ra ixte mé& ama harénh o ri ixpa xwynhta na
rapoj. Te paixte wa né ixkator pyrak nom amnepé
ma korma ixkét ri nhiim htir rdha né pa ho pa.
Ham 1 ho kator td kép Tirtlim Kra jakama urak né
rdha ho rdha ha pa xwynh na. Jakama kot amnhi
to rax o kot ijakrenh par. Ané.

16 N& kép mé pakutd nojarét rahd né pa ho pa
Xxwynh jakama na hte mé pahto mex rdha pu mé
kukwak ri pamex né ri papa ho papa.

17Na pre finat Mojesja mé panhigétjé ma Tirtim
kapér jarénh o ri mé hkot pa né mé kam:

—Na pre Tirtlim mé& pahte tdm amnhi nhipéx o
papa hd mé pama kard. Jakama kot puj mé kot mé
pama mémoj ta kard xa hkot 8 amnhinhipéx anhyjr
0 papa né ra tam amnhi nhipéx o papa. Ané.

Nhiim pre Mojesja & mé& kam kapér o pa ané.
Hamri nhiim mé& kuma no dm tee ri kdm Tirtim
kot tdm amnhi nhipéx o pa hpram kapry. Jakama
nhiim hpanha Jejus Krisja wry né mé pama kapér
0 ho kapér o pa né mé pama:

—E mé ate Tirtlim két amnhi nhipéx o apa hkét
td nhiim arf kdm mé ajapé né. NE& kdm mé ato
meXx pram. Jakama kot kaj mé amnhito awy nhiim
tanhma mé akra hto ka mé ra tdm ri amnhinhipéx
0 apa. Am hamri na pa & mé ami ja jarénh ané.

Anhyr o mé pama Tirtlim kapér jarénh o pa.
Tirtlim kap&r na mex o mex.

18 N& aa mé pahtd mé pahte pano ho Tirtlim
pumunh két. Am Kraja pix na kot no ho omunh.
Kaxkwa kama kuri ri pa ho pa jakama kot omunh
meX. Né te kot Hipééxaja pyrak jakama na pre wry
né hpri ha tanhma kute hd mé pama harénh o pa.
Jakama na pu mé ra pahpiitd Tirtim kot amnhi
nhipéx & omu né mar mex né.

Juaw Paxis kot mé kam Jejus jarénh o pa ha
harénh

Matéwre 3.1-12; Makre 1.1-8; Rukre 3.15-17;
mddnén Atre 19.4

19-28 Na pre Juaw Paxis ma hkwyjé hkot mé kam
Jejus jarénh o pa nhiim mé hkwyjaja kuma né
amnhi kaxyw Jejus kot hamaxpér né hkot amnhi
xunhwy. Hamri nhlim Judw Paxis ja hd mé omu
né Tirtim md mé& hkrd kumra. Pyhti pé Jotaw
nhikjé ha kri pé Petdn td ri mé& hkrd kumrar o
pa. Hamri nhim kri pé Jerujaré kama Ijaew
krahtlimjaja harénh ma né ma hwyr hkwyjé ré. Mé
kot tanhma hkukjér to nhiim kot mé& kdm tanhma
amnhi jarénh to kaxyw. Jakama nhiim mé&d patre
hkwyjé mé Tirtim ma amnhi jarénh xa ha ixkre
kamda mé ho ajuta xwynh kwyjé mé Parijew nho
xwynh kwyjé mé nhiim mé ma hwyr mra. Judw
Paxis wyr mra né omu né kam:

—Pa. E ot pa mé awyr mra. Kwa mé inhma
amnhi jaré. Apé mé atd na ka we? Xa ka na apé
Tirtlim kot mé& ixkaxyw axdm ma Xxwynhta na ka
na? Xa ka na pa htem amnhi wyr akama ijamak
0 ixpa? Ané.

Hamri nhiim mé& kuma né mé& kdm: “Na pa hkét.”
Ané hamri nhiim mé kam:

—T6 man xep apé amnepé ma Tirtlim nh{ ha
kapér jarénh xwynh pé finat Erisja. H& na ka
tanhmd amnhi to né akupym atir né mé ixkot apa
na? Ané.

Hamri nhiim mé kam:

—Na ixpé Eris két. Ané.

Hamri nhiim mé kam:

—T6 man xep apé finat Mojes kot mé kadm
harénh o pa xwynhta na ka na? Ané.

Hamri nhiim mé& kuma né ké axte mé kam:

—Na ixpé tdm két. Ané.

Hamri nhiim mé tee ri kot & amnhi td aprar
anhyrja ma né kam:

—Kwa apé jajé ho hkét td na ka hte mé hkra
kumrdr o ri apa. Kwa na akatat kot mé inhma
amnhi jaré. Pa mé ama né ma akupym mra né mé
kot awyr mé ixrénh xwynhjé ma tanhma ajarénh
to. Tanhma na ka hte mé& kdm amnhi jarénh to ho
ri apa? E kwa mé inhma amnhi jaré pa mé ama.
Aneé.

Hamri nhiim td hpri hd mé& kdm amnhi jaré.
Amnepé md mé hkukamd Tirtim nh¥{ ha kapér
jarénh xwynh pé finat [jais kot hkukama tanhma
harénh to né ha kaga xa hkot nhtim mé kdm amnhi
jaré né meé kam:

—To6e. Na kot paj ixpri hd mé ama amnhi jaré
ka mé& inhma. Amnepém Tirtlim kapér jarénh
xwynhjé ho pé finat Ijaisja na pre hte mé kdm mé&ho
hkukama harénh o ri pa. Mé&ho kot mé panhd
Pahihti hkukama htém né kapo6t  kutép mé kam
harénh o pa xwynhta nhiim pre hkukama harénh o
ri pa. Né mé kdm harénh o:

Koja nh{rmd mé&hoja kapot & mon pdj né mé kam
tanhma ujarénh to ho ri pa. N& mé kam
ujarénh o: “E mé inhma. Koja Tirtiim tokyx
mé pahwyr mé panhd Pahihti mé nhiim wry
nhiim mé piitd omu. Jakama kwa mé tokyx
kutép tdm amnhi nhipéx o ri apa. Te ho
mé kot méhd kutép pry ho mex pyrak o
amnhi nhipéx o ri pa. Jao amnhinhiho tdm
amnhi nhipéx né tdm axpén nhipéx o ri apa.
Pahihtita kutép.”

—Anh{r o na pre hte finat IJjaisja kot Pahihti

hkukama harénh o ri pa xwynhta kukama harénh

ané. Ta paa. Pa na pre Jjaisja a ixkukama ijarénh
anhyr o pa. Pa na pa hte a Pahihti kutép mé
kam harénh o ri ixpa ané. Ta a ixte harénh anhyr
xwynhta na ra mé pakama pa ka mé korma ja ha
omunh két né. Kukama na pa hte mé piitd mé kot
hkét amnhi xunhwyr & mé& omunh kaxyw goé pix

0 mé hkra kumrar o ri mé hkot ixpa. Nom na pre

ra mé pahwyr Tirtlim kot mé pakaxyw am Xwynhta

tdm mé& pahwyr wry. Ahpumunh tyx o kot ijakrenh
jakama na pa hte dm kukwak ri ixpa né amnhi ta
hd ixpijaam o riixpa. Ané.

Juaw Paxis kot mé kam Jejus jahkre ha harénh
Matéwre 3.11; Makre 1.10; Rukre 3.22

29 Ta nhiim apkati nhiim Judw Paxis amnhi wyr
Jejus pumu né mé kot mar o kuhé xwynhjé ma
fhkra ho ahkre né mé kam:

—E. Onéj Tirtlm kot mé pakaxyw dm xwynhta
té. Mé pahpé [jaew na pu htem xatd pahte amnhi
tomnuj pdnhd amnhirer kaxyw Tirtlim ma pahkrit
Owéhti hkra nyw kwy hpa né ho amnhi panha kdm

amnhirer o papa. No két htém né&j koja nhjrma
kdm mé pahpiitd mé pahte amnhi tomnuj pdnha
amnhirer pa. 30 Na pa pre ra mé ama harénh o:
“Te pa ixte wa né ixkator né ixtir né ixpa pyrak.
Nom amnepém kormad ixkét ri na pre htir radha
né pa ho pa. Né 1 ho wryk né jar kator ta kép
Tirtlim Kra jakama urak né raha né pa ho pa xwynh
na. Jakama kot amnhi to rax o kot ijakrenh par.”
Anhyr o pa pre mé ama harénh o ri ixpa ka prem
inhma.

31 —Ixte mé& amd d harénh anhjr ta ijaxwyja
kormd ixte kép Tirtlim Kra hd omunh két né am
hkukamd Tirtim nhy hd mé& ama & harénh anhjr
oriixpa. Né& hkukama Tirtlim m& mé akrd kumrar
oriixpa. T na pa kép Tirtlim Kra hd omu né 8 mé
amd ahkre ané ka mé omu. Ané.

32-33Nhiim pre a Judw Paxis mé& kdm Jejus jahkre
ané né meé kam:

—Na Tirtlim na pre ixte mé akrd kumrar o ixpa
kaxyw inhmd h& kard. Ta na inhma kot mé
pakaxyw @m Xwynhta o amnhirit né inhma harénh
o: “Koja nhjrmd Ixkardja méhoé hwyr wry né kuri
arik. Ka ja hd omu né kép Ixkra hd omunh kuré
kumréx. Koja amnhi x0 ri amnhi pyra né€ mé kdm
Ixkard nhor o pa nhiim mé hkard ma agjé.” Anhyr
0 inhmd haré. Ta na pa ra omu. Na pre Tirtlm
Kard kaxkwa riim te tuuti pyra né hwyr wryk o té
né tkre hd xa. 34 Pa d kot hipéx anhjr & omu né kép
Tirtlim Kra hd omunh kuré kumréx. Jakama na pa
d mé ama ahkre né mé& ama harénh ané. Ané.

Juaw Paxis kot pa xwynh wa kot Jejus kot pa ha
wa harénh
Atre19.4

35 Td nhlim apkati nhiim Judw Paxis axte Jejus
pumu. Kot hkot ri pa ho pa xwynh mé wa nhyri xa
né omunh o xa. 36 Nhiim ra mé hanh té nhiim Judw
Paxis omu né hkot ri pa xwynh wa kam:

—E onéj Tirtlim kot mé& pakaxyw am Xxwynhta té.
N&j koja mé pahte amnhi tomnuj pdnhd amnhire.
Aneé.

37 Hamri nhiim wa kuma né omu né ma hkot té
né ha ajét. 38 Nhiim wa omu né wa kdm: “Pa mo
na?” Ané nhiim wa kot kép mé ahkre xwynh a
omunh jakama kam:

—Na wa ixte ma akot ixtém né nhjri anhorkwy
pumunh ma na pa wa akot té. Ané.

39 Hamri nhiim wa kam:

—T0b6e. Na wa kam né ri ma ixkot té. Ané.

Hamri nhiim wa kuma né ma hkot wa té né orkwy
hwyr p6j nhiim ra amykry nhiim wa hkot axa né
kuri §r o kamat hdmri né kato né ma akupym té.
40 Kot htém xwynhjé hota na pre kép Andre. Simaw
Pétre htd na pre. Né kaxyw hdja. Wa kuma na pre
Juaw Paxis Jejus jahkre né haré nhiim wa ma hkét
té. Td wa ra akupym wa té. 41 Himri nhiim Andreja
htd Simaw wyr té né kam:

—Kwa na pa wa jaraha Tirtim kot mé pakaxyw
dm Xwynhta pumu. Ma pu hwyr ka wa ixwar ano
ho omu na. Ané.

[jaew kapér kdm “Tirtiim kot mé pakaxyw am
xwynh” anhyrja te kot Gres kapér kdm “Kris” anhyjr
jarénh pyrak. Ijaew na prem & Jejus jarénh ané
né harénh o: “Tirtlim kot mé pakaxyw am xwynh.”
Anhyr o har€é. 42 Jakamd nhlim & Andreja htd ma
harénh ané né ma akupym hwyr o té. N& wa hwyr

p6j nhiim wa omu. Wa kép Judw kra hd wa omu
hémri né Simdw ma kapér né kam:

—Pa Simdw. Na apé Simaw ta kot paj axte ata
anhixi ho mé. Kot kaj maanén apé Septi. Ané.

Mé pakapér kdm Septija te kép “kén” jarénh
pyrak. No Gres kapér kdm te kép “Pétre” jarénh
pyrak. No Ijaew kapér kam kép “Septi.” Jakama
nhiim pre Jejus @ Simaw Pétre hd hixi ménh ané.

Jejus kot amnhi kot Firipti mé Natdnaew wa hwyr
a harénh

43-44 T4 nhiim apkati nhiim ra Jejus pyka pé
Garirej wyr n01aret né nhyri Firipti pumu. Firip-
tija Andre mé Simaw Pétre wa urak né kri pé Peséj
nhd xwynh na pre. Jakama nhiim Jejus nhjri omu
né amnhi kot kuwy né kam:

—FE kwa ma ri ixkot apa ho apa. Ané.

45 Hamri nhiim kuma né ma té né nhjri Natdnaew
pumu nhiim nh¥ri pi hpar parpé nhy nhtim omu né
kam:

—Kwa na pa jardha finat Mojes kot amnepém
méhd hd kaga xwynhta pumu. Tirtlim kot mé
pakaxyw dm Xwynhta na. Tirtim nhy ha kapér
jarénh o mé pa xwynhjaja kot hkukama harénh
né had kaga xwynhta. Kép Najare nhd xwynh né
maanén kép finat Juje hkra. E kwa tokyx pu hwyr
ka ixkuxwar ano ho omu. Ané.

46 Hamri nhlim tee ri kot tanhma harénh toja ma
né kam:

—Tk. Koky. Najare nho xwynh piitd kot amnhi
to mexti hd kot két we ho kép Tirtim kot mé
pakaxyw adm xwynh. Ané.

Hamri nhlim kam:

—Kwa na a akapér anhjr két né. Ma ixkot té né
ixpyra né ano ho omu méan. Né& ri a ri akapér ané.
Aneé.

Hamri nhim kuma né ma hkot té. 47 Hamri nhiim
Jejus amnhiwyr wa omu né kuri mé kuhé xwynhjé
ma Natdnaew jarénh kuré kumréx né harénh o:

—F ongj ljaew 8ja m& pahwyr hpox o t&. Am
hlmri na hte tdm amnhi nhipéx o pa. Na hte
higét finat Jako kurom héx rom ri tanhma mé kam
amnhi to héx to ho pa hkét né. Na hte dm kapér
mex pix o ri kapér o pa. Ané.

48 Hamri nhilim tee ri amnhi td kuma né kam:

—Kwa mé&ho na pre 8 amd ijarénh ané? Aa ixte
nhyri apumunh két kumréx td ka ri am hamri a
ijarénh ané. Ané.

Hamri nhiim kam:

—Na méhod kot tanhma inhma ajarénh to hkét.
Am panapahte inhno ho apumunh o ixpa. Korma
Firipti kot awyr htém né ama ijarénh két ri pa ra
ixprihd inhno ho apumu. Na ka korma pita parpé
nhy pa apumu. Ané.

49 Hamri nhiim tee ri kot hpri had harénh 8 amnhi
td kuma né kam:

—Kwa mé ijahkre xwynh. P&r 8m hamri apé
Tirtlim Kra kumréx jakamd na ka & ijarénh ané.
Xep ka na mé ixte amnhi wyr akdm ijamak o ixpa
xwynhta na ka. Na ka na apé mé ixpé Ijaew nho
Pahihti. Ané.

S0 Hamri nhiim Jejus kuma né kam:

—Na 8m hamri na ka ixte pi hpar pé apumunh
d ajarénhja ma né hkot pix ma ixpé Tirtim Kra ha
ixpumu. Ta kot kaj ja nhird pé axte mémoj mex
o kot ja jakrenh pumu. 51 Koja nhjrma kaxkwa

axkjé nhiim Tirtim kapér o mé wryk xwynhjaja
kuriim axpén japa ka mé omu. Finat Jako pyra né
meé omu. Ixte Tirtlim kot mé akaxyw ixdm Xwynh
wyr koja mé & wryk né amnhi nhipéx ané ka ja
hd mé& omu. Kwa jam ajamaxpér tyx rdhd ho apa.
Ané.

2

Jejus kot g6 ho mé kam wihti nhipéx d harénh

1Ta nhiim apkati axkrut né hapéxnhiim Jejus ari
Garirej kamd pa. Nhiim kri pé Kand kama axpén
mad wahoj wa rer kaxyw nhiim Jejus katorxa ma
mé hwyr md. 2 Hamri nhiim mé& amnhi wyr Jejus
meé hkot ri mé ixpa xwynhjé wy pa mé ijjaxwyja ma
mé hwyr mo né ramé hwyr pdj. 3Hamri né mé hkot
wa hd ixKkinh né apku né wihti hkwy ho ixkdm o
ixkri. Ta nhiim ra wihti mé& kép hapéx nhiim Jejus
katorxaja harénh ma né Jejus ma haré né kam:

—XEé Jejus. Na xep ra mé kép wihti hapéx pa. Xat
ka tanhmda mé ho ajuta hto mé? Ané.

4Hamri nhiim kam:

—To6e. Kwa tee ri ajamaxpér két né. Kot paj
tanhma mé kdm ho. Nom kot paj korma ixpé
Tirtlim kot mé akaxyw ixdm xwynh a8 pa korma
amnhi to amnhirit két né. Ané.

5 Hamri nhim katorxa kuma né mé kam mé
apénh xwynhjé hwyr té né mé kam:

—An koja Jejus mé awyr t& né tanhma mé ama
mémoj td kard hto ka mé ama né kdm ho anhjr
kuré kumréx. Ané.

6 Nhiim mé& kuri kén o poti kép 6 né kuhé. Piita
umpym rinh kumréx. Koja hod pyxiné nyt né kama
g0 kép 80 rit né hkwy kama kép 100 rit. Ijaew

na htem apkur kaxyw né amnhi nhihkra kuh6nh
japjé riinh né korma apku. Né apkur pa né axte
amnhi nhihkra kuhd. A mé& kot xatd amnhi nhihkra
kuhonh jakama nhiim pre htem amnhi ri & poti
rinh kwy xunhwyr ané. No nhiim ra hkapry né
kuhé. 7 Hamri nhlim Jejus t& né omu mé apénh
Xwynhjé ma kam:

—E mé& ma mra né gb ru né ho poti kuhé mij
piitd ho nyt pa. Ané.

Nhiim mé kuma né€ ma mra ného nyt pa. 8 Hamri
nhiim mé kam:

—Na hamri. Pdnhd ho kama goé hkwy janhi né o
té né mé anho patradw ma agd ké hkwy ho ixkd né
kama ama. Ané.

Hamri nhim mé& mar xa hkoét kdm hkwy janhi
né hwyr o té né kam kugo. 910 Nom nhiim go6ja ari
kép gb kumréx két né. Jejus kot tanhma ho jakama
nhiim ra hpanhd kép wihti. Jakamd nhlim méd
patrdw wyr hkwy ho t& né kdm kugd nhiim hkaki
né kama ama. Nom Jejus kot gé ho hipéx 8 omunh
két n&. Am htyx ho wihti kumréx & hkamnhix né
mex kumréx a hkaki. Hamri n€ amnhi wyr mjén
nyw xwynh ma hpa ho apé nhiim hwyr t& nhiim
kém:

—Kwa na htem wihti mex o wa né mé kam kugd
hémri nhiim mé& hpenh pa nhiim mé ri korma hkot
omnu ho hapu né mé& kdm kugo. Ta ka pér mé
axtem né wam mé kdm omnu nhor pa hdmri né
korm& mex kumréxja o hapu né mé kam ago. Két
wihti ja na mex kumréx. Am mex o mex. An&.

Jejus kot go ho hipéx 8 omunh két jakama nhiim
a kdm kapér an&. Am mé apénh xwynh pixjaja na
prem ja hd omu. 11 Nh{im Jejus korma mé kam aa

mé kot mémoj pumunh két 6 ho anhyr két ta kripé
Kand kama & mé kdm amnhinhipéx anhyr o hkrax.
Jaoamnhitoraxoamnhitoraxaméinhmaamnhi
to amnhirit. Pa mé ixpé hkot riixpa xwynhjaja a kot
amnhinhipéx anhjrd omu hémri né kép Tirtim kot
meé pakaxyw dm xwynh & omunh kuré kumréx.
12'Td nhiim Jejus hpanhd ma kri pé Kapanail

hwyr m6. Pa mé hkot ri ixpa xwynhjaja né katorxa
né htdjaja pa mé ma ixpiitd hkét md. Hamri né
hwyr p6j né kama mé hkot ixpa ha ixtad apkati
grére né ma hpanha kri hé hwyr ixpa.

Jejus kot Tirtiim nhorkwy hwyr ar @ harénh

Matéwre 21.12-13; Makre 11.15-19; Rukre 19.45-

13 Ta nhlim ra arigro pé Pas ahtép o md. Pasja
d mé ixpé [jaew na pa htem amnepém Tirtlim kot
pika pé Ejit riim mé€ inhigétjé kator ma ijjamaxpér
kaxyw axpén wyr akuprd né hd ixkinh. Jakama
nhiim Jejus ma hkwyjé hkot kri pé Jerujaré hwyr
mo. Pa mé ixpé hkot ri ixpa Xwynhjaja pa mé& ma
hkot ixpa. Hamri né hwyr p6j 14 né Tirtlim ma
amnhi jarénh xa ha ixkre hwyr mra né ixkre puha
kahéja wyr agjé. Nhiim mé& kama axtem né mémoj
to wéné ho kuhé, Mo6x 0 wéné né dwéhti ho wéné
né tutre ho wéné ho kuhé. Mé kot haprér né ho
Tirtlim ma hkinh xa kaxyw mé& kdm ho wéné. Né
kaxpore ho pinhpanh xwynhjaja haxwyja mé& kuri
hkri. 15 Hamri pa mé Jejus kot mé hwyr agjé né
ja hd mé& omu hamri nhiim Jejus pé ja omnuj tyx
né. Jakama nhlim tee ri mé omu hdmri n€ amnhim
mry hka ho mé htak xa nhipéx né ho ixkreja né mé
piitd mé kator pa. N& mox né dwéhti né mémoj piitad
kator pa. N& kaxpore ho pinhipanh xwynhjajanhiim

mé kép mé 0 mésti rénh pa nhiim mé hikaxpore

pykap roér6k pa né anhgra né hikwy. 16 Hamri

nhiim Jejus tutre ho wéné xwynhjé ma kam:

—Kwa mé anho tutre jamy né tokyx ma mra.
Na htem Inhipééxa nhorkwy kama mémoj to wéné
hkét né. Kép mé ujapror xa ha ixkre hkét. E kwa
mé tokyx ma mra. Ané.

Nhiim pre & mé kam kapér ané& nhiim mé tee ri
kuma hamri n€ ma mrar kuré kumréx. 17 Pa mé
hkot mé ixpa ho ixpa Xxwynhjaja & kot mé hipéx
anhyr a8 omu hamri né ra Tirtlim kapér a kaga htim
kot 8 amnhi nhipéx anhyrja kukama ha kagata ma
ijjamaxpér kuré kumréx. Kaga kot amnepém Jejus
kukama te ra a kapér anh{r pyrak o harénh. Né&
harénh kot:

Na pa hte Tirtlim nhérkw§ ho mex rdhd ho ixpa.
Nhiim mé&moj punuj hwyr axa pa omu nhiim
ja inhma mex két né.

Anhyr o kot hkukama harénh jakamd na pa mé

a Jejus kot mé hipéx anhyrja & omu hamri né ra

hkukama ha kagata ma ijamaxpér kuré kumréx.

Ijaew krahtlimjaja kot Jejus kukjér @ mé harénh

18 Td nhlim [jaew krahtlimjaja tee ri Jejus kot
ixkreja né mé kator & omu hamri né hwyr mra né
kam:

—Pa. Kwa mon ka ri 8 Tirtim m& amnhi jarénh
xa ha ixkreja né mé kator ané? M&ho na we mé
ixwyrameé ka ¥ hd 8 mé hipéx anéhti? Na xa Tirtim
na mé ixwyr amé? E mé inhmd aa mé ixte mémoj
pumunh két 6 ho ané. Pa mé ja hd apumu hémri
né Tirtlim kot mé& ixwyr aménh xwynh & apumunh
kuré kumréx. E kwa tokyx mé inhma ho ané. Ané.

19 Hamri nhiim m& kuma né mé kdm amnhi jaré.
Nom amnhi t kuxi né mé kdm awjaré né€ mé kam:

—Na kot paj aa mé ate mémoj pumunh két o
ho pixi n€ mé& ama ho ané ka mé omu. Tirtim
nhorkw¥y jaa. Kot kaj mé agra pa ixtd apkati
axkrunépxi né akupym hipéx ka mé ja ha ixpumu.

20-22 Anhyr o mé kdm kapér. No dm ixkreja jarénh
kétné. Na pre dm amnhi td kuxi né 8 mé kadm kapér
ané. Mé kot hpir nhiim htyk & apkati axkrunépxi
né akupym htir & mé kdm & amnhi jarénh ané.
Te mé kot Tirtlm ma amnhi jarénh xa ha ixkreta
granh nhiim ha apkati axkrunépxi né akupym kot
hipéx parta pyrak & hd kuxi né€ 8 mé kdm amnhi
jarénh ané. Jakama nhtim mé&hpri hd mar mex két
né. Am tee ri kuma né kam:

—Tk. Kwa ixkre ja na prem hipéx kaxyw né ha
amgra xoht6 rax né hipéx. Ha amgra pé 46 né
hipéx par kénd kot ka két atd apkati axkrunépxi pix
né akupym hipéx. Ané.

ME kot hpri hd mar két jakama na prem a kam
kapér ané. Pa mé hkot mé ixpa ho ixpa xwynhjaja
d mé kdm kapér anhyrja & kuma né ha inhnohtyx
rdhd ho ri ixpa. Ta nhiim mé kot Jejus pir nhiim
héa apkati axkrunépxi né akupym htir nho arigrota
d pa mé kot & amnhi jarénh anhyrja ma ijjamaxpér
kuré kumréx. N&é axpén ma:

—Heéxta waa né. Xep am hamri na pre Pahi-
hti amnhi kukama & amnhi jarénh ané. Mé kot
hpir nhiim htyk & apkati axkrunépxi né akupym
htir & amnhi kukamd amnhi jarénh mex né. Te
mé kot Tirtim nhorkwy granh par nhiim ha ap-
kati axkrunépxi né akupym hipéx 8 amnhi jarénh



Juaw 2:23 xvii Juaw 3:2

pyrak. Am hdmri na pre amnhi kukama & amnhi
jarénh ané. Ané.

Jejus kot mé pajamaxpér kot mé pahpumunh a
harénh

23 Td nhiim Jejus mé& hkot mé ixpa ho ixpa
Xwynhjaja ariJerujaré kama riixpa ho ixpa. Nhiim
ra arigro pé Pasja kato nhiim mé piitd hkinh kaxyw
axpén wyr akuprd. Nhiim Jejus mé kdm aa mé kot
mémoj pumunh két kwy ho anhyr o ri mé hkot
pa. Nhiim mé& omu nhiim mé& hkwyjaja Tirtiim kot
mé pakaxyw am xwynh d hkot hamaxpér td no dm
hkot hamaxpér tyx két né. 24 Jakama nhiim Jejus
amnhi td mé hamaxpér 8 mé omu né hamaxpér o:

—Na mé kot ixkot hamaxpér kryre xwynhjaja
koja mé ha apkati grére né ixto hamakétkati né
htyx ri pa. Ané.

25 Jejus kot mé pahte pahtyx ri amnhi tomnuj
0 papa hd mé& pahpumunh par. Né pahtyx ri
pajamaxpér punuj o papa hd mé pahpumunh par.
Jakama na pre & mé& harénh ané.

3

Jejus mé Nikoté wa kot axpén ma kapér d wa
harénh
Juaw 1.12-13; madanén Wam Pétre 1.23
1 Td nhim Parijew nh® xwynhjé 6 pé Nikoté.
Maéanén kép Ijaew krdhtlimjé hd. 2 Jakama na pre
Jejus jarénh ma né kdm omunh prédm né. Hamri né
hkwy pymaj kamat kdm hwyr té né omu né kam:
—Pa mé ijahkre xwynh. E ot pa awyr té. Ra mé
ixte apumunh mex. Tirtlim na pre ate mé ijahkre
ho apa kaxyw mé ixwyr amé ka mé ixwyr wry.

MEého koja apyra né aa mé inhma mé kot mémoj
pumunh két kwy ho anh{r o pa? Na amrakati
kumréx. Kop apu Tirtlim kot mé ixwyr aménh két
ronh¥yx ka & amnhi nhipéx anhjr két né. Ané.

3Hamri nhim kuma né tanhma kdm kapér to. No
dm amnhi ta kuxi né kdm awjaré né kam:

—Na htem piitd mé katorxa nhoxa hkre riim
hap6j. Ta Tirtlm kdm mé piitd axte mé& hapox
pram. Jakama kot kaj mé akator o axkrut két né
hé@mri né nh{rma Tirtlim ri atir tim né apa ho apa
hkét né&. Am hkrajé pix na htem kuri htir tiim né
pa ho pa. Jakama kwa jam ajamaxpér tyx né ri ho
apa. Ané.

4 Hamri nhlim Nikoté&ja kuma né tee ri 8 kot kdm
kapér anhyrja kukama hamaxpér né kam:

—Kwa ra ixaptar kénd kot pa két tanhma amnhi
to né akupym ixkatorxa nhoxa hkre hwyr axa né
axte kurtim ixkato. Ané.

>-7Hamri nhlim Jejus kam:

—Na na hte mé hkrarejaja mé katorxa nhoxa
hkre rtim kag6 hkot hap6j hdmri né kép katorxa mé
hipééxa wa hkwyy. Jao wa kot amnhi nhipéx kot
amnhi nhipéx o pa. Ja pyra né ka mé até ama apé
Tirttim kra hprdm ha kot kaj amnhi to awy nhiim
wa Ixkardja akard ma axa hamri ka ra apé hkraa.
Te ra axte akator pyrak o amnhi nhipéx. Né te mé
hkra kot katorxa né hipééxa wa kot amnhi nhipéx
kot amnhi nhipéx o pata pyra né apam Tirtlim kot
amnhinhipéx kot amnhinhipéxoriapa. Nom koja
Tirtlim mé& wa Ixkardja akard ma ar két né ka apé
hkra hkét né. Jao te axte akator két pyrak o amnhi
nhipéx. Jakama na pa ama te ate akator pijakrut
0 amnhi nhipéx pyrak o ama a ja jarénh ané. Kwa

jam ajamaxpér tyx rdhd ho ri apa. No ama né tee
ri amnhi kukamad ajamaxpér két né.

8 —F pa ixpri hda amad ja jaré ka inhma. Na hte
kok kdm nhyh{m apér pram xa hkot apér o pa. Pu
mé kama ama no dm pano ho nhjh{nh moér xa hkot
omunh két né. Né& nhjh{m ma mor xa hkot omunh
kétné. Ja pyra né na hte Tirtlim mé wa Ixkardja mé
hkaxwynh ma agjé né mé ho Tirtlim kra nom nhiim
méhpri had kot tanhma mé ho ha amnhi td omunh
két né. Ané.

9Hamri nhiim Nikoté a Jejus kot kdm kapér anhyjr
d kuma né tee ri hamaxpér né kam:

—Kwa na pa ixprihd amar két né. Ané.

10Hamri nhiim kam:

—Kwa mon ka hte Tirtlim kapér tim o [jaew
jahkre ho apata apriha ixkapér mar két né? 11Ixte
mémoj pumunh xa hkét ixte mé ama harénh o ixpa
htd ka mé apé [jaew krdhtlimjaja mé ama ixkapér
mar priam két né. A mé& ate anhjr kumréx. Kwa
jam ajamaxpér tyx né. 12 Na pa ra Tirtlim kot jar
tanhmda amnhi nhipéx to ha harénh o ixpa hta ka
meé dm ama né ixkot ajamaxpér két né. Jakama xa
kot pa hpdnhd mé ama kaxkwa kama tanhma kot
amnhinhipéx to hd haré ka mé amané mar tyxné?
Na kot ka mé ama né dm ama né hkot ajamaxpér
két né&. 13 M&ho na we ra ma kaxkwa hwyr api né
kama mé&moj mex pumu né man akupyn mé awyr
wry né mé amd tanhma harénh to? Na amrakati
kumréx. Am paxipix ixpé Tirtlim kot m& akaxyw
ixam Xwynh na pa pre amné kuriim mé awyr wry
hé@mri né ixpri hd mé& ama tanhma harénh to ho ri
ixpa.

14 —Amnepém finat Mojesja korma kap6t & mé
0 pa ri na pre mé kdm kax o kagd karGja nhipéx
né kyxpé mé kdm kunho. Kaga kot mé hkamnhar
Xwynhjaja kot hwyr rit n€ omunh né akupym mex
kaxyw mé kdm kunhd. Ta ixpé Tirtim kot mé
akaxyw ixdm xwynh kot paj nhjrma kaga karota
pyra né kyx pé pi kahpa ha ajét. 15> Ka mé te mé
kot kaga kard pumunh né akupym mexta pyra né
amnhi kaxyw inhma ajamaxpér né ixkot amnhi
xunhwy h@mri né nhjrma Tirtlim mé wa ixri atir
tim né amex raha né apa ho apa.

16 —Tirtlim kdm pika piitd hkot mé apiitd mé
ajapé htyx. Né mé ajapé xaj na pre ixpé Kra ha ix-
pyxi hd mé awyr inhmé. Ka mé atd amnhi kaxyw
ixkot ajamaxpér né ixkét amnhi xdm. Hamri né
nhyrmd atyk td nhiim Tirtlim akupym ato atir ka
wa ixkuri atir tiim né amex rdhd né apa ho apa.
Hamri nhiim Tirtlm aa amnhi né nhyhym aménh
két kumréx. 17 No mé ate amnhi tomnuj myrapé
tanhma ixte mé anhipéx to kaxyw na pre mé awyr
inhmé&nhkét né. Am ixkukwak ri mé atir tiim né mé
amex rdha apa ho apa hpradm xaj na pre mé awyr
inhmé pa mé awyr wry. 18 Jakama kot ka mé atd
amnhi kaxyw ixpé Tirtlim Kra ha ixkot ajamaxpér
né ixkot amnhi xdm nhiim Tirtim iXtd apumu
né ate amnhi tomnuj myrapé tanhma anhipéx to
hkét né. No két mé kot ixkdt amnhi xunhwyr két
Xwynhjaja na Tirtlim ma mé kot amnhi xa htyx
kama hamak tiim xa hwyr mé pa ma xwynhjé ha
mé haré. Mé kot ixk6t amnhixunhwyr két myrapé.
Ané.

Meé kot amnhi tomnuj o hpimxur prdm kapry a

mé harénh

19Nh{im Jejus ari Nikoté ma kapér né kam:

—Na pre Tirtlim amné pika hwyr mé awyr
inhmé. Mé ate amnhi tomnuj Xxwynh & amnhi
pumunh kaxyw mé awyrinhmé. Ta nhiim mé ohto
né amnhi tomnuj gryk a8 kdm kapér mar pram két
né. Jao ixkaga né kdm ixkap8r mar pram két né.
20 Ra ixpriha ixte mé kot tanhmd& amnhi tomnuj to
ho pa hd mé omunh mex jakama mé kdm ixkapér
mar pram két. N& ixte mé kot tanhmd amnhi
tomnuj to ho pa hd mé harénh pymaj ixkot kdm
pa hprdm hkét né. 21 No két mé kot ixkét amnhi
xunhwyr xwynhjaja na mé& kot amnhi nhipéx o
pa ha hpijaam két. Na htem amnhix ixkot amnhi
nhipéx o pa. Jakama koja mé piitd ja hd mé omu
né Tirtlim kot tanhm& mé hkra hto nhiim mé ra
kam hkoét pix ma amnhi nhipéx ho pa hpram 8 mé
omunh kuré kumréx. Ané.

Nhiim pre & Jejus Nikot&ja ma kapér ané.

Judw Paxis kot Jejus jarénh o pa hd harénh

Judw 1.19-28

22 Td pa mé ixpé Jejus kot ri ixpa ho ixpa
Xwynhjaja Jejus kot Jerujaré riim ijapdj né pika pé
Jutej kwy kama ixpa. Jejus nhy ha Tirtim ma mé
hkrd kumrar o ri mé hkot ixpa. 23 Nhiim finat Judw
Paxis haxwyja mé ixpyra né mé hkrd kumréar o pa.
Kri pé Sari htd kri pé End myri pyhti rax jakama
nhiim pre htem hwyr mra nhiim kama mé hkra

kumra. 24 Kormda mé kot haxar két ri nhtim kama
meé hkra kumrar o pa.

25 Rom nhiim Ijaew hdja Judw Paxis kot mé pa
ho mé pa xwynhjé hwyr t€ né Judw Paxis kot mé
hkra kumrar 8 tanhma mé hkukjér to nhiim mé



Juaw 3:26 xxii Juaw 3:31

kuma né tee ri ha axpén kukjér o kuhé. 26 Hamri
né akupym Judw Paxis wyr té né kam:

—Kwa mé ijahkre xwynh. Pyhti pé Jotdw nhikjé
hd ate méhd pumunh né tanhmd mé inhma
harénh to xwynhta kot mé pa ho mé pa xwynhjaja
na xep htem apyra né mé hkra kumrar o pa nhiim
xXep méraohto né mé pahkaga né mé hkot pa. Kwa
Xajaama mex na? Ané.

27Hamri nhiim mé kuma né mé kam:

—Ty ja mex kénad. Tirtlim kdm hpram xa hkot
na htem mé hwyr mra nhiim mé ixpdnha mé hkra
kumra. Na ja mex. 28 Ixpé Tirtlim kot mé pakaxyw
dm Xwynh két. Na pa pre ra mé ama ja hd amnhi
jaré ka prem inhma. Am hkukama na pre Tirtim
amneé inhmé pa mo né a jar ri ixpa ané.

29 —Te ixte mé& umre kot amnhinhipéx pyrak. Na
htem axpén ma mé rer kaxyw nhiim mé umreja
myta wyr té né hpa ha kupy né ma ni hwyr o té né
axpén ma wa kure. Hamri nhiim hpdnhad mé&hoja
axpén td wa hakre. Nhiim umreja wa kuri hkinh
né mar o xa. Ta te ixte mé umre kot amnhi nhipéx
pyrak jakama koja mé ma Tirtim kot mé pakaxyw
dm Xwynhta wyr mra né kapér ma pa mé harénh
ma né ixkinh né. 30 Na htem mé& umre ha hkinh
két né. Mjén nyw xwynhja & na htem hkinh. Ta
ja pyra né koja mé axte ixte mé kdm Jejus jarénh
mar kaxyw ixwyr mrar két né. Am hwyr koja mé
hpénhd mra n& tdm mar o kuhé. Ja mex kumréx.
317Jejus kép kaxkwa riim amné mé pahwyr wryk
xwynh jakama kot amnhi to rax o kot mé pahpiita
mé pajakrenh par. Mé papajaja mé pahpé pika
nhd xwynh jakama Jejus kinhd mé& pahte mémoj

piitd omunh tohtuj anhyr. N& pika nh6 xwynhjé
jamaxpér pix o pajamaxpér o ri papa.

32 —Na hte Jejus mé kdm kaxkwa kama kot
mémoj pumunh xwynh kwyjé jarénh o pa. N&é
kama kot mé&moj mar Xxwynh kwy jarénh td nhiim
mé ohtd né kumané dmkuma. 33No mé kot mar né
amnhi kaxyw hkot hamaxpér xwynhjaja na htem
kuma né axpén ma harénh o: “Na dm hamri na
d Tirtlim kapér jarénh ané. Na Tirtlim kapér mex
kumréx.” Anhyr o axpén ma hareé.

34 —Tirtiim na pre mé pahwyr Jejus mé nhiim
amné mé pahwyr wry né Tirtim Kard nhy hd mé
pama kapér jarénh o ri mé pahkét pa. 35 Tirtlim
kam Krata japé htyx kumréx jakama na pre thkram
mémoj piitd haxar pa nhlim urak né hihtyx o hihtyx
né mémoj piitd ho amnhiptar o pa. 36 Jakama mé
kot amnhi kaxyw hkot hamaxpér né hkot amnhi
xunhwyr xwynhjaja koja mé& nhjrma wa kuri htir
tim né mex rdha né pa ho pa. No mé kot hkaga
Xwynhjaja koja mé& & amnhi nhipéx anhyr két né.
Koja Tirtiim mé& kot amnhi xa htyx kama hamak
tim xata wyr mé rénh pa. Ané.

4

1 Td nhiim Parijew nhd xwynhjaja Jejus jarénh
ma. Né hkdét mé pa xwynhjaja ohtd rax o Julw
Paxis kot mé pa xwynhjé jakrenh & mé harénh ma.
Né Jejus kot mé& hkrd kumrar rax o Judw Paxis
jakrenh & harénh ma. 2Nom Jejus na pre mé hkra
kumrar két né. Am mé ixte hkot ri mé ixpa ho mé
ixpa Xxwynhjaja na pa prem kdm mé hkrad kumrar
o ri ixpa. 3Jakama nhiim Jejus amnhi ta Parijew
nhd xwynhjé jarénh ma hdmri né mé kép kato né

hpdnhd ma akupym Garirej wyr mo pa mé ma hkot
ixpa.

Meého ni kot amnhi nhipéx nyw o amnhi nhipéx a
harénh
Juaw 7.37-39; maanén Apokarip 22.1, 22.17

4Ta pa mé md né korma pyka pé Samar ma axa
né hkot ixpa. 5 Hamri né kri pé Sika hwyr ixpox
o md. Amnepém finat Jako kot hkra Juje ma pyka
nhodr xwynh ta Krija xa pa mé ra hwyr i 1xp0x 0 mO.
6 N& amnepém Jako kot gom kakwynhta wyr po;.
Nhiim ra kaxkwa nhipok ri myt nhjr mé nhiim
Jejus ra mrar ryy kuré hkéngra né. Hamri né gom
kakwynh my ri tém né hkokot o nhy. 7-8 Hamri pa
mé kure né mé ixapkur xa japror kaxyw ma krim
ijapéx.

ROm nhiim Samar nhd xwynh nija amnhim goé
runh ma té nhiim Jejus omu né kam:

—Kwa inhma anho géta kwy pa ho ixkd. Ané.

9Nhiim amnhi jaér pé amnhi td kuma. Ijaew na
pre htem Samar nhé xwynhjé kutd apkur ry mé
hkot ri pa ry mé ho mjén két né. Ry mé kutd hkdom
két né. Ta nhiim Jejus a gbé ha nija wyr ané nhiim
tee ri amnhi td kuma né kam:

—X@é pér apé [jaew td axtem né ri go hd ixwy. Xa
ate ixpé Samar nhd xwynh & ixpumunh két? Han
ka ri ha ixwy. Ané.

10 Hamri nhtim kuma né kam amnhi jaré. No am
amnhi td kuxi né kdm kapér né kam:

—Na apri ha ate ixpumunh ro nhyx ka kam go
hé ixwy pa ama hkwy. Inho go na axte ma. Tirtim
kdm amari mé ama Or prdm. Na htem ho ixkd
hé@mri n€ mex né htir tiim né pa ho pa. Ané.

11 Hamri nhiim tee ri kot & 6 go jarénh anhyrja
d kuma né htyx ho gom kakwynh kama goé ha
hkamnhix né tee ri hkukama hamaxpér né kam:

—Xé tanhma@ kot ka két amnhi to né inhma
gota kwy janhi? Mo kaxyw anhd go janhir xa?
GOm kakwynhta upym rax kénd kot ka két tanhma
amnhi to né hkwy janhi. Nh{h{ynh kot ka anhd
g0 jarénh xwynhta kwy janhi pa ho ixkd hé&mri
né ixtir tim né ixpa ho ixpa? 12 Mé inh6 gom
kakwynhjaamnepé ma mé panhigét finat Jako nhd
gom kakwynh na pre. Jako hkwyjaja na prem
hkakwy nhitim kama g6 kato nhiim pre htem hanhi
né ho hkdm o pa. N& hkrajaja né hkrit piitd ho
hkém o pa. Jakamd na pre mé ixpé hkanréha
htamnhwyjé ma hkaga. Ta xep axtem anhdo go. Mé
kot ho hkdm né htir tiim kaxyw na xep. Jakama xé
xa ate amnhi to rax o mé panhigét Jako jakrenh
mé? Ané.

13 Hamri nhiim Jejus kam:

—Na mé anho gota na htem ho ixkd né ari kdm
kor o pa. 14 No ixte amd go jarénh xwynhta kot ka
hkwy ho ixk6 hdmri né axte ama kor két kumréx né
apa. Nhiim te akaxwynh kdm hinore hprot pyrak
0 ka amnhi nhipéx. Hamri né te hinore kama goja
aa gra hkét pyra né aa ajapéx két kumréx. Nhjrma
atyk ta akupym atir né atir tim né amex raha apa
ho apa. Ané.

15 Nhiim nija kuma hémri né kam:

—X0bwehe? Xé t0 tokyx inhma anhd gota kwy. Pa
ho ixkd né axte inhma kor két né ixpa. N&é axte
amné amnhim go janhir ma inhmrar két né. Xé
tokyx inhma hkwy mé? Ané.

Tyx go kumréx & hkamnhix né & hd ahwyr ané.
16 Hamri nhim kam:

—T6 ma akupym krim té né amjén japro né man
akupyn ixwyr wa té. Ané.

17Hamri nhiim tee ri kuma né kam:

—Ma mo inhmjén? Inhmjén két na pa hte ri
ixpa. Ané.

Hamri nhlim kam:

—Ty. Na @m hémri na ka 8 amnhi jarénh ané.
18 Na ka pre ra amjén kép 5. N& my mé ri war
apa xwynh ata te kép amjén pyrak nom kép amjén
kumréx két. Ané.

19 Hamri nhiim amnhi jaér pé kot & kam kapér
anhyrja ma hdmri né kam:

—X@é pér apri hd ate ixpumunh par pyrak. Man
apé Tirtim nh¥{ hd kapér jarénh o mé pa xwynhjé
h6 méan ka mé? 20Xé inhma mémoj jaré. Nhjh{m
kot paj wem axpén kot mra né Tirtlim ma mex o
mex d haré? Amnepé ma mé panhigétjaja na prem
hixét miij nhim0k & api né hd kdm amnhi jaré né
kdm mex o mex d haré. No mé apé [jaew na ka
htem kri pé Jerujaré pix kdm mé ixte axpén kot
mrar né & amnhi nhipéx anhjr & mé inhma kard.
Xa hixét nhimdk & mé ixte kdm amnhi jarénhja xa
apé omnuj mé? Ma xa apé omnuj két? Ané.

21 Hamri nhiim Jejus kam:

—Na kot kaj mé nhjrma am Jerujaré pix kdm
ry hixét mij nhimok pix 8 axpén wyr akuprd né
Tirtim ma amnhi jarénh két né. 22 Mé apé Samar
nhd xwynhjaja mé& ate Tirtlm m& mex o mex &
harénh o apa htd apri hd kot amnhi nhipéx a
omunh két. Né tanhmd& hamaxpér to ho pa ha
omunh két. No mé ixpé [jaew na pa mé arom kot

tanhmd amnhi nhipéx to né tanhma hamaxpér to
h& omunh mex. Mé& inhié kukwak ri koja Tirtim
mé kot hkot amnhi xunhwyr Xxwynh piitd né mé
kot amnhi tomnuj rénh pa. 23 Ta koja mé piita
Mépahpdm Tirtlim ma mex o mex d harénh kaxyw
nhyhym pa hkét né. Koja mé nhyjri pa xa kama mé
Opinh xa kaxwynh kdm 8 kdm amnhi jarénh anhjr
o pa. Jana Tirtlim kdm hprdm. No nhjhym mrar né
nhyri kuhé xa pix kama kdm amnhi jarénhja nhtim
k&m hpram két né.

24 —N@é Tirtimja mé pahpyra né 1 hkét jakama
na te kaxkwa né pika piitd hkot pa ho pa. Jakama
na htem nhyri pa né 6pinh xa kaxwynh kdm amnhi
kaxyw kdm hamaxpér né kdm mex o mex d haré
nhiim ra amnhi t4 mé& kuma. A m& kot amnhi
nhipéx anhyrja na kdm hprdm. Ané.

25 Nhiim pre & Jejus nija ma kapér ané nhiim
kuma né kdm:

—Ma koja xep nh§rma Tirtlim kot m& pakaxyw
dm md Xwynh pé Krisja mé pahwyr wry hamri né
hpri hd mé pama mémoj piitd ho amnhirit pu mé
kuma. Ané.

26 Hamri nhtim kam:

—Kwa nhiim paa. Ixte amda ixkapér Xwynhja
ixpé Kris na pa. Jakama na pa ixpri hd ama a
ixkapér ané. Ané.

27 Nhiim pre a kdm amnhi jarénh anhyrja rom
pa mé ixte hkot ri mé ixpa ho ixpa Xwynhjaja ra
ixujapror pa né akupyn hwyr ixpox o mra. Hamri
né amnhi jaér pé kot Samar nhdé xwynh nita ma
kapér & omu né tee ri hkukama ijamaxpér nom
tanhma ha hkukjér to hkét né. Nija kép Samar nho
Xwynh td nhlim amnhix kdm kapé&r o nhy. Pa mé

omu né dm omu né tanhma ha kdm né hkét né.
28 Hamri nhiim nita gdm kakwynh myr ri 6 poti re
né ma akupym krim t& né€ hkwyjé ma awjare. 29 Né
mé kam:

—Xé mé tokyx ma ixkot gom kakwynh wyr mra
né my ri méhd my mij pumu. Tirtlim kot mé
pahwyr ménh mad xwynhta na. Aa kot nhyri ix-
pumunh két td kot hpri hd ixpumunh par. Ixte
tanhmd amnhi nhipéx to hd ixpumunh par. Xé mé
ma ixkot mra né ixpyra né kapér a ama. Ané.

30 Hamri nhiim mé& kuma né ma hkot Jejus wyr
mrar kuré kumreéx.

31 Rdm pa mé ixte Jejus kot ri ixpa ho ixpa
Xwynhjaja tee ri mé ixapkur xa ho Jejus ma né kam:

—E ota mé panh6ta. Kwa mémoj py né aku man.

32 Anhyr t& nhiim mé inhma né tanhma mé
inhmd amnhi jarénh to. Nom amnhi td kuxi né
amnhi jaré né mé inhma:

—Na kormad. Inhdja axtem na. M€ ate inhdja
pumunh két. Ané.

33Hamri pa mé kuma né tee ri hd axpén kukja né
axpén ma:

—Kwa man ra méhd mé paxwakre kama kdm
mémoj to t&€ nhiim kukré na? Ané.

34Hamri nhiim mé& inhma né mé& inhma:

—Na mého kot két ri inhma mémoj to mra pa
kuku? Kot paj kot mé& awyr inhmé&nh xwynhta ma
tanhmd amnhi nhipéx to hamri né te ra ixapkur
mex né ha ixihtyx mex pyrak o amnhi nhipéx. Ta
kot paj 8 kdm amnhinhipéx anhjr o riixpardhaho
ijapéx pa. Jao te ixapkur rax pyrak.

35 Anhjr o mé inhma amnhi jaré. Hamri né ra
Samar nhd xwynhjaja mé ixwyr mrar 8 mé omu né

mé inhma tanhma mé harénh to nom mé ha kuxi
né mé haré né mé harénh o:

—Kot kaj mé axte mé atd mytwry kép 4 hamri
nhiim ra mé apur kdm mé anhdja hamynh ma
tdm né. Nom kormd. E ka mé& pahwyr mé
mrar Xxwynh né pumu. Ra mé kot amnhi kaxyw
ixkot hamaxpér né ixkot amnhi xunhwyr ma tadm
jakama te mé apur kdm ra mé& anhoé jamynh ma
tdm pyrak. Jakamd ka mé atd ma mé hwyr mo
né mé kot amnhi kaxyw ixkot hamaxpér né ixkot
amnhi xunhwyr kaxyw mé kam ijaré. Hamri né te
ate ixpur kdm inhma inh6 jamynh xwynh pyrak o
amnhi nhipéx.

36 —Jakama koja méhd kumréx mé hwyr té né
mé& kdm Tirtlm kapér jaré hdmri né te kép 0 pahi
ma hpur kdm ahkre ho pa pyrak. Nhiim mé kot
mar Xwynhjaja kuma nom korma hpri hd mar tyx
két né. Ta kot kaj mé atd wamta kot mé hwyr té
né mé kot ixk6t amnhi xunhwyr kaxyw apri ha
meé kdm ijarénh o mé hkoét apa hdmri né te apé mé
anho pahi ma hpur kdm axujamynh xwynh pyrak.
Hamri nhiim mé& hkwyjaja mé& ama né ixkot amnhi
xunhwy né ixkot ri amnhi nhipéx o pa. Ha koja
nh{rma mé apyra né Tirtim mé wa ixri mex raha
né htir tm né pa ho pa. Ka mé amnhi td mé omu
né akinh né apa. Te mé kot mé& hpur kdm ahkre
Xwynhjaja né mé& kot hamynh xwynhjaja méo riinh
pumunh né hkinhta pyrak.

37 —Na htem t6hd @ mé pur kdm mé apénh
Xwynhjé jarénh ané né mé harénh o: “Axtem
mé ahkre xwynhjaja né axtem mé kot hamynh
xXwynhjaja.” Ané. Ta te mé ate mé ujarénh ja pyrak.
38 Na pa pre ra ma mé hwyr mé aré M€ ate apriha

mé kdm ijarénh nhiim mé& kot mé& amar né amnhi
kaxyw ixkot hamaxpér né ixkot amnhi xunhwyr
kaxyw. Nom mé kajaja na ka prem akumréx mé
hwyr amrar n€ mé kdm ijarénh két né. Tirtim
kapér jarénh o mé pa xwynhjaja na prem kumréx
mé& hwyr mra né ixkukama mé& kdm ijarénh o ri mé
hkét pa. Te mé kot hpur kdm ahkre ho pata pyrak.
Ta kot kaj mé hpanha mé kot amnhi kaxyw ixkot
amnhi xunhwyr kaxyw apri hd mé kam ijarénh o
apa. Jakama te mé ate mé& hpur kdm méod jamynh
xwynh kot amnhi nhipéxta pyrak. Ané.

Meé hkwy kot amnhi nhipéx nyw o amnhi nhipéx
amé harénh

Sikiin Korit 5.17; Wam Juaw 4.14

39 Rom nhiim Samar nhd xwynh kwyjaja nija kot

meé kdm amnhi jarénh ma hdmri né urak né amnhi
kaxyw Jejus kot hamaxpér. Na pre ra amnhi ta
tanhma mé kam Jejus jarénh to né mé kdm harénh
o:

—Ma aa kot nhyri ixpumunh két ta ra kot hpri
hd ixpumunh par. Ixte tanhma amnhi nhipéx to
héa ixpumunh par.

Anh¥rjakama nhiim mé& kuma né urak né amnhi
kaxyw hkot hamaxpér kuré kumreéx.

40Hamri né man mé ixwyr mra né Jejus pumu né
amnhi wyr kuwy né kam:

—Pa. E kwa mé tokyx anojarét két né. Mé ma
meé ixkot mé inhd kri hwyr mo né mé ixkot ri apa
grire né ari ma mo. Ané.

Hamri nhiim mé kuma né mé& kam:

—Tbe. Na kot paj mé ané. Ané.

Hamri pa mé ma mé hkot md né mé 6 kri kama
mé hkot ri ixpa ha apkati axkrut. 41 Nhiim Jejus

meé kdm Tirtlim kapér jarénh o ri mé hkét pa nhiim
mé axte ohté né kuma né nita pyra né hkét amnhi
xunhwy. 42 Hamri né nita wyr mra né kam:

—Ena dmhamri. Akumréx na ka mé inhma Jejus
o amnhirit. Pa mé& akot ma hwyr mra né mé pam
omu né kapér a8 kuma. Jao apyra né amnhi kaxyw
hkoét jjamaxpér né hkét amnhi xunhwy. Pér am
hémri kép pyka piitd hkét mé pahte amnhi tomnuj
panhd amnhirer md Xxwynhta na. Ané.

Garirej nhé xwynhjaja kot Jejus pumunh @ mé
harénh
Matéwre 13.57

43 Td pa mé Jejus kot Samar riim ixkato né ma
pika pé Garirej wyr mo. Kamad Jejus nho kri pé
Najare htd pa mé hwyrinhmor két né. 44 Na pre ra
Jejus mé& inhma tanhma 6 kri nhé xwynhjé jarénh
to né mé harénh o:

—Tirtlim nhy had kapér jarénh o mé pa xwynhjaja
na htem amnhi nhd kri kamd mé kdm Tirtim
kapér jarénh o pa nhiim mé& kuma né dm kuma.
Jakama kot paj Najare hwyr inhmor két né. Mé
k&m ixkapér mar prémre ha.

45 Anhjr jakama na pa prem hwyr inhmor két
né. Panhd nham kri ho hwyr moé né hwyr poj hamri
nhiim mé& amnhi wyr Jejus pumu né hkinh né. Na
prem ra kri pé Jerujaré kama arigro pé Pas & mé
hkinh kdm tanhma kot amnhi nhipéx to ho pa ha
omu. Jakama amnhi wyr omu né hKkinh né.

Jejus kot mého hkra ho mex a harénh

46 T4 pa mé& korma Garirej kama ixpa né akupjym
kri pé Kand hwyr mo. Kamd na pre Jejus mé
kdm g6 ho wihti nhipéx. Jakamd pa mé& akupym

mé& hwyr mod. Nhiim méd pahi nhd kdwenat6jé ho
hkra myja kép a htyx né nd6. Nom Kand kama
hkét axtem kri ho pé Kapanati kama. 47 Jakama
nhtim hipééxaja tee ri hkra pumu hdmri né ra Jejus
kot Jutej rim Kand hwyr hpbéx & harénh ma né
hkra kaxyw kdm hamaxpér né ma hwyr mor kuré
kumréx. Hamri né nhyri omu né hwyr t& né kdm
kapér kdm hihtyx né kam:

—Pa. E ot pa awyr té. Na ra ixkra ixpé htyk
kaxyw. Kwa ixkama axukapri né ma ixkot mo né
akup¥m inhma ho mex. Ané.

48 Hamri nhlim kuma né kam:

—Kwa pér dm ixte mé ama aa mé ate mémoj
pumunh két kwy ho anhjr & ixpumunh kot pix ma
na ka htem amnhi kaxyw ixk6t ajamaxpér. Nom
amari amnhi kaxyw ixkot ajamaxpér két né. Ané.

49 Hamri nhilim tee ri kuma né kdm:

—Kwa tokyx. Kot kaj tokyx ixkét amor két koja
ixpé ty. Ané.

50 Hamri nhtim kam:

—Na koja apé htyk két né. Ra ixte akupym ama
homexkénd. Mamri ma akupym mo né tokyx omu.
Na ra akupym ama mex. Ané.

Hamri nhiim kuma né kaxyw hkét hamaxpér
kuré kumréx né ma akupym hwyr md. Né& mor o
apkati. 51 Né korma 0 kri hwyr hpdx o mor ri nhiim
ra kdm mé apénh xwynhjaja kutd mra né nhyjri pry
ha hkaxpa né kam:

—Pa. Kwa nara akra hka hakry né akupym ama
meX. Ané.

52 Hamri nhim mé kuma né hkinh tyx né. Né mé
kam:

—Kwa x6 wehe? Mé&mo ore ha na pre we ra hka
hakry? Ané.

Nhiim mé kam:

—Na jaa na pre kaxkwa nhipok ri myt nh§ nhtim
hka hakryné akupym ama mex kuré kumréx. Ané.

53 Hamri nhiim mé kuma né mé kam:

—Héxta waa né. Kwa pér dm hdmri Jejus kot
inhma akupym mex d harénh xa ha ore kama na
pre akupym inhma mex. Na 8m hamri. Ané.

Hamri né amnhikaxyw Jejus kot hamaxpér kuré
kumréx. Nhim O6rkw§ kama ri mé pa xwynhjaja
urak né amnhi kaxyw hkoét hamaxpér.

>4Nhiim Jejus & kdm hkra ho mex ané. Na prera
pika pé Garirej kama mé kot mémoj pumunh két 6
ho anhyr o tipxi né€ mé& kdm go pix o wihti nhipéx.
Ta ra pyka pé Jutej riim akup¥ym mé& hwyr mo né a
akupym mé hkrata o mex ané.

S

Jejus kot himé my ri akupym méhé ho mex a
harénh

Juaw 7.23, 10.30-33

1 Td mé ixpé Ijaew mé ixte Tirtlim a ixkinh
kaxyw Jerujaré hwyr akupré nhiim Jejus haxwyja
ma hwyr md. Pa mé hkét mé ixpa ho mé ixpa
xXwVnhjaja ma hkot md. 2 Jerujaré kamd na himoja
hikwy. Nhyh{nh mé kot kri hwyr 6wéhti ho gjéx
xa htd hikw§. Himoja nhixi pé na Petes. N& pu
ha mé a xwynhjé nhikw{ xa héa ixkre kép 5. 3 Piita
kamd na pre hte tanhma mé a kute xwynhjaja
hikw§. Mé nohkre xwynhjaja né mé hyk o mé
pa Xxwynhjaja n€ mé 1T kamd mé htyk xwynhjaja.
Am ahp{nha tanhma mé& a kute Xwynhjaja ixkre

hkwyja kama akupym mex pradm xaj hikwy. 4 Na
pre hte Tirtlim kapér o mé& wryk Xwynhja tohd himo
hwyr wry né goé xok. Hamri nhlim mé a xwynhjé ho
kot amnhi to wa né kumréx hwyr wryk né kama
mror Xwynhja akupym mex. Kwyjé rom akupjym
mex kuré kumréx. Jakamd nhiim pre hte mé a
Xwynhjaja akupym mex pram xaj go xok jamar o
hikwy. 5 Jakama nhiim mé&ho myja ixkre ho kama
hikw¥. Te omnuj né ari hikwy ha amgra xohto rax
né. Ra ha amgra kép 38. 6 Jakama nhiim Jejus mé
hwyr té né omu. Né hpri hd omu né hamaxpér o:

—Kwa mj na hte omnuj né ri pa hkét 8 amgra
xohto rax né. E pa akupym ho mex.

Anh¥r o hamaxpér hdmri né kam:

—Pa. E kwa inhma amnhi jaré. Xa améa akupym
amex pram? Ané.

7Hamri nhtim kuma né kam:

—Ku nhiim. Inhma tokyx akupym inhmex prém
tyx kumréx kénd. No méhd kot tokyx inhmy
né mé kép ixto wa né ixkumréx goé xok kama
inhmror? Na pa tee ri ixkumréx hwyr ixtém né
inhmd inhmror prdm nhiim mé xatd ixpé amnhi
to wa né mra né kama mro. Ané.

8 Hamri nhiim Jejus kam:

—Ty? Tbée. E na ka akupym amex. E kanhma
xa né akupip py né€ ma akupym anhorkw§ hwyr té.
Ané.

9 Hamri nhiim kuma né ra akupym mex né
kanhma xa né ri mra. N& hkinh tyx né hikupip py
né ma akupym orkwy§ hwyr té€. [jaew nho arigromnu
pé sap a nhiim Jejus kot akupym ho mex 10 nhiim
ma akup¥m pry ha hikupip py né o té€. Nhiim [jaew

nho pahi hkwyja nhfhynh mra né tee ri kot sap a
hpyr né o htém & omu né kam:

—Tk. Kwa mé pahpé Ijaew na pu htem mé
panhd arigromnu hd paxapénh két né. Finat Mojes
kot ja né mé pahkuré hta ka axtem né akupipta py
né nhyhym o té. Ané.

11 Hamri nhiim mé& kuma né mé kam:

—Ty. Kot anhjr ta kot ixto mex Xwynhta na &
inhma kapér ané pa mar xa hkot kupy né akupym
inhOrkw§ hwyr té. Ané.

12 Hamri nhim mé tee ri kuma né kam:

—Kwa mé&ho na we a ri ama kar6 ané? Ané.

13 Nhiim korma kot Jejus nhixi mar két jakama
kot mé kdm ahkre kaxyw hakéx né tee ri hkwyjé
kaéx & hapér rit o xa. Nom nhiim mé oht6 né pry
ha mrar jakama nhiim tee ri hapér nhiim Jejus ra
ma nh{hym té.

14 T nhiim ha ahtlimre nhiim Jejus Tirtlim ma
amnhi jarénh xa ha ixkre hwyr té€ né axa né kot ho
meX XwWynhta pumu né kam:

—Pa. E na ka ra akupym amex. Nom kwa kér ka
axte tanhma amnhi tomnuj to ho ri apa hkét né.
Kot kaj axte 8 amnhi nhipéx ané hamri né apunuj
tyx 0o wam ate apunujta jakre kdm ga. Ané.

15 Hamri nhlim kuma né ma té né kato. Né ma
mé 0 pahijé hwyr té né€ mé kam:

—E na para kot ixto mex xwynhta nhixi ma. Xep
kép Jejus. Ané.

16 Hamri nhlim mé hixi ma né ha tanhma axpén
mad ho kapér punuj to. Mé 6 arigromnu hd kot mé
ho mex o pa jakama nhiim mé axpén jakwa kama
ri hixi ho ré né nh¥{ri omu né tanhma ha kam akjér
to. 17Hamri nhlim amnhi td mé kuma né mé& kam:

—Ku nhiim. Inhipééxa Tirtlim na hte apkati mé
tanhmd mé pahto mex to ho pa. Jakama pa hte
urak né & mé ho mex rdhd ho ri ixpa ané né aa
mémo arigro hd ja ho anhjr kaga hkét né.

18 Anh{r 0 mé kdm amnhi jaré nhiim mé kuma
né kama gryk tyx né. Nom mé 0 arigromnu ha kot
meé ho mexja pix myrapé kama gryk két. Maanén
Tirtlim kép hipééxa hd harénhja myrapé nhim
prem kama gryk tyx kumréx né axpén ma:

—Tk. Kwa na d amnhi jarénh anhyr jao te kép
Tirtlim pyrak & amnhi jaré. E kwa pu mé kupi ri.
Ané.

Tirtlim Kra kot Hipééxa nhy ha amnhi nhipéx a
harénh
Juaw 14.10-13

19 Hdmri nhiim Jejus axte mé kép Ijaew nhd
pahijé ma kapér n& mé kam:

—Na pa hte amnhi krd hkot tanhmd amnhi
nhipéx to ho ri ixpa hkét né. Na pa hte Inhipééxa
kot tanhma amnhi nhipéx to hd omunh xa hkot
urak né mé ho mex o ri ixpa. Kwa mé amnhi kra
him ja jaxa né kdm ajamaxpér tyx né ho apa.

20 —Inhipééxaja kdm ijapéé. Na hte inhma kot
tanhmd mé ho mex to piitd ho amnhirit. Ixte
omunh né urak né § hd tanhma mé ho mex to ho
ri ixpa kaxyw. Jakama kot paj am akupirm mé a
xwythe ho mex pix o ri ixpa hkét né. Kot paj
maanén mé kam mémoj mex 0 ja jakrenh o anhyr o
ri ixpa ka mé hd ixpumu né ixkama ano puma ho
apa.

21 —_N& Inhipééxa kot akupym mé htyk xwynhjé
ho htir jakama kot paj urak né akupym mé htyk
Xwynhjé ho htir o ri ixpa. Ané.

Meé htir tiim né mé pa ma xwynhjé jarénh

Juaw 3.16-17, 3.36, 6.27, 6.40, 6.60, 10.28, 17.2-3;
Romdn 6.23; Karatas 6.8; Xitre 1.2; Wam Judw 2.25,
5.11-13

22 Nhiim Jejus ari mé kép Ijaew nhd pahijé ma
kapér né mé kam:

—Koja nh§rma Inhipééxaja mé htir tiim né mé pa
ho mé& pa ma xwynhjé jarénh két né. Ja kaxyw na
pre pa ixam. 23 Ta mé piitd mé kot ja hd ixpumunh
né ixta hpijaam o ri pa kaxyw na pre mé kaxyw
ixdm. Te mé kot Inhipééxa ha hpijaamta pyra né
pa ixta hpijaam o pa kaxyw. Jakama koja mé&hdo
ixtd hpijaam két né hamri n€ maanén Inhipééxa ha
hpijaam két 8 amnhi to amnhirit. Tdm kot mé awyr
inhmé&nhkénd. 24Jakama koja mé&ho ixkapér ma né
amnhi kaxyw kot mé& awyr inhmé&nh xwynhta kot
hamaxpér né ixkot amnhi xdm. HA& koja nhyrma
htyk td ma mé kot amnhi xa htyx kama hamak o pa
htlim xata wyr mor két né. Koja Inhipééxa akupym
ho htir nhiim wa ixri htir tim né mex kumréx né pa
ho pa. Jakama koja mé&ho ixkot amnhi xam hémri
né ra kép wa ixri htir tiim né pa ho pa ma xwynh.
Kwa mé jam ajamaxpér tyx raha ho apa.

25—No mé kdm ixkapér mar pram két xwynhjaja
kép Inhipééxa mé& wa ixri mé htir tim né mé pa
ma xwynh két. Ta ixpé Tirtlm Kra jakama koja
mé ixkapér ma né ixkot amnhi xunhwy. Ha kot
paj amnhi td mé& omu né mé htir tiim né€ mé pa ma
Xwynh 8 mé haré nhiim mé amnhix ri hkinh né pa
ho pa. Kwa mé jam ajamaxpér tyx raha ho apa.

26 —N& Inhipééxa tdm kép mé ho mé htir xwynh.
Ta ixpé Kra jakamda na pre amnhipyra né ja kaxyw
ixam.

27 —Ra kot mé akaxyw ixdm jakamd na pre
maadnén ixte tanhma mé ajarénh to kaxyw ixam.
Wa ixri mé atir tim né apa ho apa ma xwynhjé ha
meé ajarénh ry wa ixri mé atir tim né apa hkét ma
xwynhjé hd mé ajarénh kaxyw. 28-30 Jakama kot
paj nhyrma ra mé htyk né mé hikw§ xwynh piita
mé kdm ixkapér nhiim mé inhma. Koja mé ixkapér
ma hamri né akupym htir né pika riim hapox pa.
Hamri nhiim mé kot korma htir ri Tirtim kapér
kot amnhi nhipéx hkét xwynhjaja mé& kot amnhi
tomnuj myrapé ma mé kot amnhi xa htyx kama
hamak tlim xata wyr ma hapéx pa. Nom nhiim mé
kot amnhi to mex Xxwynhjaja. Ra mé kot Tirtlim kot
amnhi nhipéx jakama koja mé ma Tirtiim mé wa
ixwyr api né wa ixri mex né hKkinh rdha htir tiim né
pa ho pa.

—Kot paj ja kaxyw tanhma mé apiitd mé ajarénh
to. Nom kot paj amnhi krd hkot inhma hpram
xa hkot tanhmda mé ajarénh to hkét né. Kot paj
Inhipééxa kot mé awyr inhménh xwynhta nhy ha
ahpumunh tyx xa hkét tanhma mé ajarénh to. Jao
dm hamri mé ajaré. Kwa mé jam ajamaxpér tyx ne.
No a ixte mé& ama amnhi jarénh anhyrja ma né tee
ri ajamaxpér két né. Ané.

Meé kot Jejus kép Tirtlim Kra hd harénh xwynhjé
jarénh
Juadw 8.18; Wam Judw 5.6-8
31 Nhiim Jejus ari mé kép Ijaew nhd pahijé ma
kapér né mé kam:
—E na pa ra tanhma mé& ama amnhi jarénh to.
Nom kop dm papxipix ixte & amnhi jarénh anhyjr
ronh{x ka mé inhma né ajamaxpér o: “Ko. Na apu

dm hamri & mé& inhmd amnhi jarénh ané ry apu
dm amnhi to héx.” Anhjr o ajamaxpér. 32 Nom
papxipix na pa hte & amnhi jarénh anhyr két né.
Inhipééxa haxwyja na hte & ijarénh ané. Né 8m
hémri na hte tanhma ijarénh to ho pa. Tirtimja héx
két. 33 No mé& ama pika nhd xwynhjé pix kapér mar
prdm jakama na ka prem finat Judw Paxisja wyr
akwyjé ré nhiim mé ma hwyr mra né ixta hkukja
nhiim mé kdm tanhma3 ijarénh to. Né hpri hd mé
kam ijaré. 34 No mé apé pika nhd xwynhjaja mé
ate axpén ma tanhma ijarénh toja na ixpé tanhma
kute hkét. Koja m&ho tanhma ixto kapér punuj to
ry tanhma ijarénh mex to pa amnhi jarénh ma né
tee ri amnhi kukama ijamaxpér o ixkapri hkét né.
Ta nom Juaw Paxis kapérja mé ama mex jakama
na pa d mé ama harénh ané. Ka mé ra kot tanhma
ijarénh toja ma né amnhi kaxyw ixkot ajamaxpér
né ixkot amnhi xunhwy né nhjrma ty né ma mé
kot amnhi xa htyx kama hamak tlim xata wyr apa
hkét né.

35 —Juaw Paxis na pre te kané hpok mex né
mémoj to amnhirit mex pyra né mé ama Tirtim
kapér o amnhirit mex o pa. Ka prem te maripo0tre
kot kané ha htu pyra né hwyr akuprd né mar o
akuhé. Nom hkot ajamaxpér tyx két né. 36 Na pre
hpri hd mé ama ijarénh o ri pa.

—Ta pa pam mé awyr wry né Inhipééxa nhy
ha mé akama aa mé ate mémoj pumunh két kwy
ho anhyr o ri ixpa. MEé ate ja hd ixpumunh
né Inhipééxa tdm kot mé& awyr inhménh kot ix-
pumunh kaxyw.

37—Né Inhipééxajamadnén ixpé Kra hd mé ama
ixto amnhirit. Ra mé anhdpinh xa kaxwynh kdm

kot mé& ama ixto amnhirit td ka mé ama né dm ama
né ixkot ajamaxpér két né. 38 Mé ama mé ate hkot

amnhi nhipéx o apa hpradm két. Mé ate kapér mar
tyx ronhyx ka mé ixkapér ma né amnhi kaxyw
ixkot ajamaxpér kuré kumréx. Ixpé Tirtlim kot mé
awyr inhmé&nh Xxwynh kéna.

39 —N& Tirtim kapér a kaga htim haxwyja kot
tanhma ijarénh to. Ka htem wa ixri atir tim né apa
ho apa hpram xaj kama harénh rdha ho ri apa. Né
kot tanhma pa ijarénh to htd ka mé ixkapér ma né
amnhi kaxyw ixkot ajamaxpér két né. Ané.

Ijaew nho pahijaja kot Jejus kaga hd mé harénh

40 Nhiim Jejus ari mé kép Ijaew nhd pahijé ma
kapér né mé kam:

—NEé pa na ixte Inhipééxa mé wa ixri ixte mé ho
meé htir tim né mé pa ma xwynh 8 me harénh td ka
mé amnhi kaxyw ixkot ajamaxpér két né. 41 Nom
meé ate inhmex a ijjarénh két ta ja ixpé tanhma kute
hkét. Am Inhipééxa pix kot inhmex & ijarénhja na
inhma hpram. 42 Ra ixte mé apumunh mex. M§&
ama Tirtlim kinh két. 43 Tadm kot m& awyr inhménh
td ka mé ixpumu né ixkaga né ixkdt amnhi nhipéx
két né. Nom koja m&hd amnhi krd hkot mé awyr
té né tanhma mé ajahkre hto ka mé ama né hkot
amnhi nhipéx kuré kumréx.

44 Am pika nho xwynh pixjaja kot mé& amex &
mé ajarénhja na mé ama hpram. No Tirtim kot
amnhim mé amex 4 mé ajarénhja mé ama hpram
d mé ate amnhi jarénh td mé ama ja pram két.
Jakama na ka htem ixkaga kumréx. 45-46Ta nom
kot paj pam nh§rma Tirtlim ma meé apé ixkwy hkét
d mé ajarénh két né. Mo kaxyw kot pa két ri 8 kdm

mé ajarénh ané? Finat Mojes tdm koja ja hd kdm
mé ajaré. Na ka htem tanhma ajamaxpér to né
ajamaxpér o: “Kot paj finat Mojes kot mé inhma
tanhma kapér to hkot amnhinhipéx o riixpa hamri
né nh{rma Tirtlm riixtir tim né inhmex néixpaho
ixpa.” Anhyr o ajamaxpér nom hkot amnhinhipéx
két né. Mojes na pre hte pa ijarénh o pa. Ta mé
ate kapér kot amnhi nhipéx ronhyx ka mé& amnhi
kaxyw ixkot ajamaxpér né ixkot amnhi xunhwy.
No mé ate ixkaga jakama koja Mojes tdm Tirtim
ma mé apé ixkwy hkét 8 mé ajaré. 47 Mé& ate Mojes
kapér kot amnhi nhipéx két jakama kot kaj mé
maanén ixkot amnhi nhipéx hkét né. Ané.

Nhiim pre & Jejus Ijaew nho pahijé ma kapér
ané.

6

Jejus kot mé ho 5.000 né mé kam mé 6 ha harénh
Matéwre 14.13-21; Makre 6.30-44; Rukre 9.10-17
1-4 T4 nhlim ra arigro pé Pas ahtép o md. Pasja &
meé ixpé [jaewjaja na pa htem axpén wyr akuprd
né ha 6weéhti hkra nyw kwy pa né 1 hkur o ixkri.
Amnepém Tirtlm kot pika pé Ejit riim mé inhigétjé
kator kaxyw nhiim prem nojarét né 8 hkwy hpar
né 1 hkur ané. Ta ari mé ixpé mé hkanréhd mé
htamnhwyjaja jam ijamaxpér pé ixkinh kaxyw a
amnhi nhipéx ané. Jakama nhiim Jejus par krem
axa né ma himo pé Garirej d rér kaxyw ma xarma
mo né ré. Himodja nhixi hd pé na Tipe nhim
hd xarmd mo6 né ré. Pa mé hkot ixpa ho ixpa
Xwynhjaja ma hkot ixpa.
Hamri nhiim pika nhd xwynh kwyjaja Jejus ma
mor kdm omu hamri né ma go kape ha pikap mé

inhihkrep mra. Na pre ra Jejus mé kamd mé a
Xwynhjé ohtd né akupym mé ho mex nhiim mé
axte omu hamri né ma mé inhihkrep gb my ri hpar
0 pa.

Ta pa mé xarma ré né par riim ijap6j né€ géb my ri
kyxpé ixkri hpa.

5 Hamri nhiim mé inhihkrep m& mrar xwynhjaja
mé ixwyr hpéx o mra nhiim Jejus amnhi wyr mé
omu né mé inhid pé Firipti ma kapé&r né kam:

—Kwa Firip. Mémoj kot puj mé& pahwyr mé mor
néjjé ma ho ané nhiim mé kuku? Tanhma kot puj
mé& amnhi to né nhyri mé kdm mémoj japré nhiim
mé kuku? Ané.

6 Ra tdm kot tanhmd mé kdm & hto had amnhi
pumunh mex td & mé ha Firipti kamd hamak

kaxyw mé ha hkukjér ané. 7 Hamri nhiim kuma né
tee ri mé hkukama hamaxpér né kam:

—Konén. Mé ohtb rax kumréx kénd. Mo mé
kaxyw mé pakaxpore rax? Kot pu mé pakaxpore ho
200 né ho mé kdm mémoj japror td nhim mé adm ho
hkryre né kuku né ho dhy htu hkét né. Mé ohto rax
0 mé ohto6 rax kénd. Ané.

8-9 Hamri nhlim mé inhidja kuma né Jejus wyr té
né kdm kapér. Simaw Pétre htd Andreja hwyr té né
kém:

—E ota mého hkrata amnhi két 8 hkwy ho ma.
No 8m grire. Na pawti kép 5 né kaxyw 0 tep
axkrutre. No mé ohto gri 8 kot két mé hipéx pa.
Aneé.

10Hamri nhiim kuma né hkét mé ixpa ho mé ixpa
xwynhjé ma kapér né mé inhma:

—Tbe. Na hamri. E mé kdm ané ké mé hkri pa.
Ané.

Hamri pa mé kdm ané nhiim mé pd kama hkri
hpa. Na prem ohté kumréx. MemyJe pixjaja kép
5.000. Né& kaxyw mé hpro né mé hkrajaja. Na
prem ohtd ho ohtd. Ta piitd hkri pa. 11-12 Hamri
nhiim Jejus mé&hd hkrata pé 6 pawti jamy né o xa
né Tirtlim ma haré né kam:

—Pa Papaj. Na ka hte m&inhma mé&inho ho apa.
Am kapxipix amex o amex. Ané.

Hamri n€ mé& inhma pawtija gd pamé 0 ri mé hkri
Xxwynhjé ma 6r o mra né ho mé piitd mé hipéx pa.
Pawtija@m hkryre htd nhiim Jejus tanhma ho nhiim
ra oht6é rax kumréx. Jakama pa mé 0 ri mé kdm
Or o mra né ho mé piitd mé hipéx pa. Nhiim Jejus
hpanha tep axkrutreta py né ma ho ané né Tirtim
ma haré hamri né amnhi x6 ri mé inhma kugo pa
mé& ma ho ané né. Te ho pawti nhipéx pyra né ho
mé piitd mé hipéx. Hamri pa mé ixpiitd apku né
inh8hy htu nhiim ari méo jakréx kwy hpra. Hamri
nhiim Jejus mé inhma:

—E kwa mé hkot mra né méo jakréx o akupro ké
omnu hkét né. Ané.

13 Hamri pa mé& kuma né ho akuprd né kawa o
12 né ho nyt. Pawti hkryreja 8m kép 5 pix td nhiim
Jejus tanhma ho nhiim riinh kumréx. Jakama pa
mé hakréx prar o kawaho 12 né honyt pa. 14Hamri
nhiim mé inhihkrep mé& mor Xwynhjaja amnhi jaér
Pé Jejus kot mé kdm méod ho rax 8 omu né ri axpén
ma harénh o:

—Koky¥. Tdm man pre finat Mojesja amnepém
mé& panhigétjé ma harénh oripa. Td ramé pahwyr
wry na? 15 Kwa pu mé kam pakapér kdm paxihtyx
né ma akupym amnhi kot o md né amnhi kaxyw
dm ké mé pahto amnhiptar o pa. Ané.

Hamri nhiim Jejus amnhi td mé& kapér ma nhiim
ja kép omnuj né. Jakama nhiim mé kép kato né ma
hpénhd ahte nhjri hixét 6 hwyr té.

Jejus kot g6 krahka ha htém a harénh
Matéwre 14.22-27; Makre 6.45-52

16 Td nhiim ra kamatre pa mé Jejus kot ri ixpa
ho ixpa xwynhjaja ma akupym himd hwyr mra.
17 Nhiim korma Jejus mé ixwyr akupyn htém két
jakama pa mé tee ri kama ama h@mri né akupym
par ma axa né ma akupym Kapanati hwyr xarma
ixrér o mo.

18 Punhiim ra kok apér tyx nhiim goé xatd kanhma
hari né axpén wyr mra né axpén tak tyx né. 19 Pa
mé& kormd go nhipok ri md. NE& tee ri rrémti ho
g0 rénh nhipéx kapry nom kormad ixrér két né.
Né& kormd inhmor o ixtd 5 kirdm pix né. Hamri
nhiim ra Jejus go krahka had hpar o mé ixkot té.
Pa mé ixpri hd amnhi wyr omunh mex két né
ixtyx mékar6 hd hkamnhix né mé inhma uma htyx
kumréx. 20 Td nhim mé inhma ixkapér né mé
inhma:

—Tk. Kwa mé& ama ma hkét né. Pa na pa mé akot
té. Ané.

21 Hamri pa mé kapér ma né ixkinh né. Né amnhi
wyr par kre hwyr ho api nhiim axa pa mé xarma
ixrér kuré kumréx né par kre rtim ijapox pa.

Meé kot Jejus japér mrar ad mé harénh
22Td nhlim apkati nhim xarpé mé kot Jejus wyr
mrar nhiim kot mé kdm 0 Xxwynhjaja tee ri hapér o
pa né axpén ma:
—Kwa nh{hym méan pre we té€8? Na pre hkot
ri mé& pa Xwynhjaja pix mé 0 par kdm ma akupjym

xarma mo nom nhiim Jejusja mé hkot htém két né.
Na mén korma jar nhyh{m ri mrar jakama pu mé
kormd omunh két né. Ané.

23 Rom nhiim Tipe riim par kwyja mé hwyr po;.
Jejus kot mé apkur xa ho Tirtlim wyr né mé kam
ho rax xa ha pikata wyr nhim mon p6j. 24 Hamri
nhiim mé amnhi wyr omu né tee ri par kdm Jejus
mé& hkot mé ixpa ho mé ixpa xwynhjé japér hamri
né axpén ma:

—E kwa pu mé& ma mé hkoét xarma mo né Ka-
panai kamd mé hapér. Ané.

Hamri né mé kdm amnhi jaré né mé o par kwy
hwyr agjé né ma mé hkot xarma mon ré. 25 Hamri
né ra mé ixwyr ré né mé ixkot pdj né mé ixkaéx a
Jejus pumu né hwyr mra né kam:

—Pa mé ijjahkre xwynh. Kwa na pa prem tee
ri xarpé ajapér hdmri né man akét mon ré. Kwa
tanhma na ka prewe amnhitoné manténré? Ané.

26 Hamri nhlim mé kam:

—Na mémo kaxyw na ka wem ri ijapér o riixkot
apa? Am jad mé ate ixkutd axapkur né anhdohy
htu jakamd na ka mé axte ixkutd axapkur pix
kaxyw ijapér o ri apa. No ixte & mé ama amnhi
nhipéx anhyra ixpumu né ixpé Tirtlim Kra ha ixkot
ajamaxpér két né. Kwa mé ixpé Kra hd inhma
ajamaxpér tyx né két wehe. Ané.

Jejus te kép kaxkwa riim mé paxapkur xa maati
pyrak a kot amnhi jarénh

27 Nhiim Jejus ari hwyr mé& mrar xwynhjé ma
kapér né mé kam:

—Kwa kér ka mé ri axapkur xa pix kukama
ajamaxpér o ri apa hkét né. Na htem mé apkur

xa kukwak ri Tirtim mé& wa ixri htir tiim né pa ho
pa hkét né. No kot kaj mé amnhi kaxyw pa ixkot
ajamaxpér né ixkdt amnhi xunhwy. Ha kot kaj mé
ixkukwak ri nhjrma atir tiim né wa ixri amex né
apa ho apa. Te ixpé mé kot mé apkur xa hkur né §
ha htir tim né pa ho pa xwynh pyrak. Ja kaxyw na
pre Inhipééxa Tirtlim mé awyr papxipix inhmé pa
mé awyr wry. Ané.

28 Hamri nhtim mé& kuma né kam:

—Kwa tanhma kot paj wem amnhi nhipéx to
nhim Tirtdm hd mé ixpumu né mé ixto mex né&?
Ané.

29 Hdmri nhlim mé& kuma né axte mé kdm amnhi
jaré né meé kam:

—Na kot kaj mé& amnhi kaxyw pa Tirtlim kot mé
awyr inhmé&nh xwynh kot ajamaxpér hdmri nhiim
ixtd mé& apumu né tanhma mé akrd hto ka mé
ajamakétkati né axamnhix akinh né tanhma amnhi
nhipéx to ho riapa. Ané.

30 Hamri nhtim mé kuma né kam:

—Tbe. Kwa axte mé& inhmd aa mé ixte mémoj
pumunh két 8 ho ané. Pa mé ja ha apumu né
amnhi kaxyw akot ijamaxpér kuré kumréx. E
mémo kot ka mé inhmd ho and? Kwa tokyx
mé inhmd axte mémoj tanhmda ho pa mé omu.
31 Amnepém finat Mojes pyra kot kap6t & mé
panhigétjé ho pa ri na pre hte apkati mé mé kam
mé&d mé kot kdm “mand” anh{r xwynhta g6 nhiim
pre htem hkur o pa. Tirtlim kapér 8 kaga htiim kot
ja jarénh kot:

Na pre kaxkwa riim mé& hwyr mé apkur xa ré nhiim
mé hkur o pa.

Anhyr o kot harénh. T4 kot kaj Mojes né apkati mé
méinhmd méinhd horiapapaméjahdapumuné
r1 kormd amnhi kaxyw akot ijamaxpér japér. Ané.

32 Hamri nhtim mé kam:

—Xa Mojes na pre hte mé kdm kaxkwa riim mé
apkur xa rénh o pa? Na tdm két. Inhipééxa na
pre hte mé hwyr kuré nhiim mé hkawra né kuku
né kukwak ri hihtyx né htir né pa. Ta nhiim ra
mé awyr hpdnhd pa ixpé Kra hd inhmé&. Kwa mé
ixkapér ma né amnhi kram haxar tyx né. 33 Na pre
Tirtlim inhipéx o te amnepém kot mé& hwyr kaxkwa
rim mé apkur xa rénhta pyra né amné pika hwyr
inhmé. Jakama te ixpé kaxkwa riim mé apkur xa
maati wryk xwynhta pyrak. Mé ate amnhi kaxyw
ixkot ajamaxpér né ixkot amnhi xunhwyr hamri
né ixkukwak ri wa ixri atir tiim né apa ho apa
kaxyw. Ané.

34 Nhiim pre & Jejus mé& kam amnhi jarénh ané
nhiim m& kuma nom hpri hd mar mex két né. Am
htyx ho axtem mé apkur xa mex pix 8 harénh a
hkamnhix né kam:

—Kwa t6 mé inhma mé apkur xa maatita kwy
g0 pa mé apkati mé hkur o riixpa. Ané.

35Hamri nhlim mé& kuma né amnhi t mé kam:

—Na mé apkur xa kumréxja am paa. Te ixpé
mé apkur xa maati pyrak. Jakama kot kaj mé
atd amnhi kaxyw ixkot ajamaxpér né ixkdt amnhi
nhipéx o apa ha kot kaj mé akinh né apa. Te ra
axapkur n€ anhohy htu né akinh o ri apa pyrak. Jao
amnhi td ixpumu né akinh né ajamakétkati né ri
apa.

36 —Ra mé ate ixpumunh mex td korma amnhi
kaxyw ixkot ajamaxpér két né. Kwa mé ixkapér

ma né amnhi krdm haxar tyx né. 37 Tirtlim kot
inhma mé 0r mad Xwynhjaja koja mé ixpumu né
amnhi kaxyw ixkot hamaxpér mex kuré kumréx.
A mé kot amnhi nhipéx anh§r xwynhjaja kot paj aa
amnhiné mé hanor két né.

38 —N¢é ixte amnhi krd hkot kaxkwa riim ixwryk
né inhma hpram xa hkoét tanhma amnhi nhipéx to
ho ixpa kaxyw na pa pre ixwryk két né. Inhipééxa
kot mé awyr inhménh jakama kdm hprdm xa hkot
pix ma na pa hte tanhma amnhi nhipéx to ho ri
ixpa.

39 —Ta mo na hte Inhipééxa kam hpram? Na kot
inhma mé or mad xwynh piitd nh{rma wa ixkuri
htir tim né mex né pa ho paja na kdm hpram.
Jakama nhyrma akupym mé htir & arigrota a ixte
akupym mé ho htir nhiim ixte dm pixire né ho
ixpikunor kétja na kdm hpram.

40 —T4& kot ka mé atd ixpé Tirtlim Kra hd ixpumu
né amnhi kaxyw ixkét ajamaxpér né ixkot amnhi
xam. Ha kot kaj nhyrma atyk ta pa akupym mé atir
xa ha arigrota & akupym ato atir ka wa ixkuri atir
tim né amex né apa ho apa. Ja na Inhipééxaja kdm
hpram. Ané.

Nhiim pre & Jejus mé kdm amnhi jarénh ané.
41 Hamri nhlim I[jaew nho pahijaja mé kuri mar o
kuhé né tee ri kép kaxkwa riim mé& apkur xa maati
pyrak & amnhijarénh ma nhiim ja mé kdm mex két
nhlim mé kama gryk né. 42Jakamd axpén ma ri
harénh o:

—Tk. Kwamo narid amnhijarénh ané? Kép mé
panhid kéna kot két ri kép kaxkwa nhd xwynh a
amnhi jaré. Kép Juje mé Marir wa hkra na. Mé
pahte katorxa mé hipééxa wa omunh mex kéna

kot két axtem né kép kaxkwa nhd xwynh 8 amnhi
jaré. Ané.

43 Hamri nhlim amnhi t4 mé& kuma né mé kam:

—Kwa mé & ijarénh anhjyr két né. 44 Koja
Inhipééxa kot mé awyr inhménh xwynhta tanhma
mé hkra hto nhiim mé ri korma amnhi ta ja ha
ixpumu né amnhikaxyw ixkot hamaxpér. Td d mé
kot amnhinhipéx anhyr xwynhjajakoja mé nhjrma
htyk td pa akupym mé& ho mé htir nhiim mé wa ixri
htir tiim né mex kumréx né pa ho pa.

45 —Amnepém Tirtim kapér jarénh o mé pa
Xwynhjaja na prem 4 ja jarénh anhyr o:

Koja Tirtlim mé& hkrad kaxwynh kdm tanhma mé
kdm kapér o amnhirit to ho pa.

Anhyir o harénh. Jakama mé kot Tirtiim kapér

mar né hkot amnhi nhipéx xwynhjaja koja mé

maanén amnhikaxyw pa ixkot hamaxpér né ixkot

ri amnhi nhipéx o pa.

46 —_N& mé apé pika nhd xwynhjé hé aa mé
ate ixkinhd ano ho Inhipééxa pumunh két. Am
papxipix na ixte omunh. Kuriim na pa pre mé
awyr wry. 47 T kot ka mé atd amnhi kaxyw ixkot
ajamaxpér. Ha kot kaj nhjrma wa ixkuri atir tim
né amex né apa ho apa. Kwa mé jam ajamaxpér
tyx né.

48 —N@ ixpé mé axapkurxa maati jakama pa na
ixpé akupym mé ho mé htir xwynh. 49 Amnepém
mé panhigétjaja korma kapoét & mé pa ri mé kot
“mand” anhyr xwynhta kur o ri pata @ na prem
kukwak ri htir tiim né pa ho pa hkét né. Na prem
ri pa né gaa né ri hpigét né htyk pa. 50 Axtem
kaxkwa riim mé apkur xa maati jarénh xwynhta

pix kukwak rina htem nhjrma htyk td akupym htir
né wa ixri htir tiim n& mex né pa ho pa. 51 Am paa.
Pa na htem inhi hkwy hkré hamri né wa ixri htir
tim né mex né pa ho pa. Na pa pre ra amnhi gronh
kot mé awyr wry. Jakama ka mé atd inhi hkwy
hkré hadmri né nhyrma atyk ta pa akup¥ym ato atir
ka Tirtlim mé& wa ixri atir tiim né amex né apa ho
apa. Ané.

52 Nhiim pre a Jejus Ijaew md amnhi jarénh
ané. No am mé kdm amnhi td kuxi né amnhi jar€.
Jakama nhiim mé tee ri kuma hdmri né tanhma ha
axpén ma kapér to. Mé kot hpri hd mar két né am
mé kot T hkwy hkrérja pix jarénh mar jakama tee
ri hamaxpér né axpén ma:

—Kwa tanhma kot két we amnhi to né mé pama
amnhi nhi hkwy g6 pu mé kuku? Ané.

53-54 Hamri nhlim amnhi td mé& kuma né mé kam:

—Na mé kot inhT hkwy hkrér né ixkamro hkwy
ho hkdm xwynh pixjaja koja mé& nhjrma Tirtlim mé
wa ixri htir tim né pa ho pa. Ixte akupym mé ho
mé htir xa ha arigrota 8 kot paj mé& ho mé htir nhiim
mé wa ixri htir tiim né mex né pa ho pa. No kot
kaj mé inhT hkwy hkrér két né ixkamro hkwy ho
akdm két hdmri né wa ixri atir tiim n€ amex né apa
ho apa hkét né. Kwa mé jam ajamaxpér tyx raha
né. 55 Két inhija kép mé apkur xa maati na. Né
ixkamroja kép mé& hkdm xa maati na. Jakama na
htem inhi hkwy hkré né ixkamré hkwy ho ixkd né
ra kép wa ixri mé htir tim né mé pa ho mé pa ma
xwynh. 56 Jakama kot ka mé at6 inhi hkwy hkré né
ixkamro6 hkwy ho ixkd. Hadmri pa amnhi td apumu
né akaro ma axa kate apé papyrakoamnhinhipéx
o0 apa. >7 Inhipééxa kot mé awyr inhménh xwynhta

kukwak ri na pa hte ixtir tiim né ixpa ho ixpa. Ta
ja pyra né kot kaj mé inhi hkwy hkré hamri né
ixkukwak ri wa ixri atir tim né apa ho apa ma
Xwynh.

58 —Jakama na pa 4 mé ama ixpé kaxkwa riim
mé axapkur xa maati hd amnhi jarénh ané. Am-
nepém mé panhigétjaja na pre htem kapot 8 médta
kur o pa h@mri n€ gaa né hpigét né htyk pa. No két
pa koja mé inhi hkwy hkré hdmri né mé kurom wa
ixri htir tim né mex né pa ho pa. Ané.

59 Nhiim pre & Jejus mé& kdm amnhi jarénh ané.
Kormd Kapanatii kama Tirtim kapér o mé ahkre xa
hé ixkre kama & mé ahkre anhjr o xa.

MEé oht6 né mé kot Jejus kaga ha mé harénh
Sikiin Korit 3.6; Sikiin Pétre 3.16

60 Hamri nhiim mé kot Jejus kot mar o mé pa
xwynhjaja ohtd né a kapér anhjrja ma né tee ri
amnhi kukama hamaxpér né ha axpén ma:

—Tk. Kwa pér kapérja dm ri katii. M&ho koja we
kuma né hkot hamaxpér né hkamro né 1 kur o ri
hkot pa? Na mé piitd mé kdm ja mexti hd. Ané.

61 Hamri nhiim amnhi t4 mé kuma né mé kam:

—Kwa xa ixkapérja mé apé omnuj? 62 Na kot
paj nhjrma ma akupym kaxkwa hwyr api. Ixpé
Tirtlim kot mé& akaxyw ixdm xwynh 8 ma akupym
hwyr api. Hamri ka mé a ixte amnhi nhipéx anhyr
a ixpumu né ri korma ixk6t amnhi xunhwyr japér.
63 Na htem mé&moj kur kukwak ri kép Tirtlim mé wa
ixri htir tim né pa ho pa xwynh két né. Ry amnhi
krd hkoét tanhmd amnhi nhipéx to ho kép wa ixri
htir tim né pa ho pa ma xwynh két né. Tirtim mé
wa Ixkard tdm na hte mé hkard ma agjé né mé ho

Tirtlim wa ixkuri mé htir tiim né mé pa ho mé pa
md xwynh. Ta § hd na pa &8 mé& ama ixkapér ané.
Nom mé ama amnhi td kuxi né amnhi jaré. Ta kot
kaj mé ixkapé&r ma né ixkét amnhi nhipéx. Ha kot
kaj m& nhjrma wa ixri atir tiim n€ amex né apa ho
apa. 465 No mé akwyjaja na ka mé ixkapér ma né
dm ama né ixkot ajamaxpér két né. Jakamanapaa
meé ama ixkapér ané né mé ama: “Koja Inhipééxaja
tanhma meé akrd hto ka mé ri korma amnbhi ta
ixpumu né amnhikaxyw ixkot ajamaxpér.” Anhyr
o mé& ama ixkapér. Ané.

Nhiim & Jejus mé& kdm kapér ané. Ra kot mé
hkukama mé& omunh mex. Ra kot amnhi kaxyw
mé kot hkot hamaxpér md xwynhjé pumunh né
maanén mé kama kot mé&od pahi nhihkram haxar
mad xwynhja nhlim m&anén ra kot amnhi kukama
omunh mex. Jakamd nhiim & mé kdm kapér ané.
66 Hamri nhiim mé kot hkoét kapér mar o mé pa
xwynh kwyjaja tee ri kuma hadmri né hkaga né axte
hkot pa hkét né. 67 Hamri nhiim tee ri mé kot hkaga
né ma mé mrar 4 mé omu né mé ixpé hkot ixpa ho
ixpa xwynh pé 12jé ma kapér né€ mé inhma:

—Pa? No mé kajaja. Xa kot kaj mé urak né
ixkaga né ma akupym mra na? Ané.

68 Hamri nhtim Simaw Pétre kam:

—Na kot paj mé akaga hkét né. Kapxipix na
htem amnhi kaxyw ak6t hamaxpér jao kép Tirtim
mé war akuri htir tim né pa ho pa ma xwynh. 69Ka
na pre Tirtim mé ixwyr amé. Jakamd na pa mé
amnhi kaxyw akot ijamaxpér o ri ixpa. Na kot paj
mé aa akaga hkét né. Ané.

70H@mri nhtim kuma né kam:

—Na ixte amnhi kaxyw mé apé 12jé rénh ta na
ka mé atd akwyjé hkinha axtem né Satanasti hkot
amnhi xam. Ané.

71Nhiim pre a finat Jut Kariot kot mé inhd pahijé
nhihkram haxarja kukama mé inhma@ harénh ané.
MEé inhi 6 na pre. Né kép Simaw Kariot kra na
pre. Ta ra kot mé thkram haxar kaxyw nhlim Jejus
kot amnhi kukamd omunh jakama & mé& inhma
harénh ané.

7

Jejus tdjaja kot mé hkinh wyr amnhi kot hwyr @ meé
harénh
Matéwre 10.36, 13.57-58

1Ta nhiim Jejus ari Garirej kama ri pa né korma
akupym Jutej wyr mor két né. Jutej kama Ijaew
nho pahijaja ra kot hd amnénh nhiim mé kot hpir
d harénh jakama nhiim mé umaj korma hwyr mér
két né.

2Ta mé ixpé Jjaew mé ixte ixkre hkryre nhipéx
né ha ixkinh a arigrojara ahtép o mo. Mé ixkinhta &
na pa pre htem ixpiita Jutej wyr axpén wyr akupro
né ahpynhd ri amnhim ixkre hkryre nhipéx né
kama ixkri. 3 Jakama nhiim Jejus t6jaja hwyr mra
né kam nojarét né amnhi kot kuwy né kam:

—E kwa tokyx pumé pahkwyjé hkot. Ka mé kdm
aameé kot mémoj pumunh két kwy ho anhjrorimeé
hkot apa ké mé kam akapér mar pram xwynhjaja
ja hd apumu. 4 Na ka hte jar te apimxur pyrak o
amnhi nhipéx. E kwa tokyx ma pu mé hkot. Ané.

5 Katorxa hkoét mé kép Jejus t6 htd korma amnhi
kaxyw hkét hamaxpér két jakama na prem a kdm
kapér ané. 6 Hamri nhim mé kam:

—Na kormd. Kormd ixte mé kdm amnhi to
amnhirit xa ha arigro korma kator két. Jakama kot

ka mé& ama mé hkot amrar prdm né mamri ma mé
hkot mra. 7Koja mé apumu né kdm mé akuré hkét
né. Né mé akama gryk két ka mé ri tanhma amnhi
nhipéx to ho mé hkot apa. No pa kot paj mé hwyr
mo né mé kdm mé kot amnhi tomnuj o pa hd mé
harénh o ri mé& hkot ixpa nhiim mé tee ri amnhi ta
inhma né ixkama gryk né. 8 Jakama mé mamri ma
mé hkot mo. Kot paj kormd. Korma ixte mé kdm
amnhi to amnhirit xa ha arigroja korma kator két.

9 Ané nhim mé tee ri kuma hdmri né kure né ma
mé hkwyjé hkot Jutej wyr moé. Nhiim Jejus korma
Garirej kama ri pa ha apkati grére. 10 Hamri né
korma ma hapu hd mé& hkot mo. Pa mé hkotriixpa
ho ixpa xwynhjaja ma hkot ixpa.

Mé kot ahpynhd tanhmd Jejus jarénh to hd mé

harénh
Juaw 7.37-44, 9.22,10.19-21, 12.42-43

11 R6m nhilim ra mé ixpé Ijaew nho pahijaja mé
hkinhja kama mé pikupronh xwynhjé kaéx a Jejus
japér o ri mra. Né ha axpén kukjér o mra né axpén
ma:

—Kwa nok? Nhyjri man we? Ané.

12 Nhiim Ijaew piitd tanhma axpén ma Jejus
jarénh to ho pa. N& kama mé& hkwyjaja harénh o:

—Na kot amnhi to mex o pa xwynh na.

Anhyr o harénh o pa. N&é kama mé& hkwyjaja
axtem né haré né harénh o:

—Tk. Kot mé no kupyr o pa xwynh kénd. Ané.

13 Nom mé& 6 pahi pymaj mé piitd mé nom
tanhma harénh to hkét né. Am axpén ma pix ma
tanhma harénh to ho pa.

Jejus kot mé hkinh xwynhjé jahkre hda harénh
Makre 3.22; Juaw 5.16

14 T4 pa mé mé hwyr pdj. Jejus mé pa mé hkot
ixpa ho ixpa xwynhjaja mé& hwyr p6j. Korma mé
hkinhja hapéx két ri. Hamri pa mé Jejus kot Tirtim
ma amnhi jarénh xa hd ixkreja wyr mra né agjé
nhiim Jejus mé ahkre ho nhy. 15 Hamri nhim mé
inh0 pahijaja tee ri kot tanhma mé ahkre hto ha
kuma né hd axpén kukja né axpén ma:

—Kwa mé pahkinhd kot Tirtlim kapér o istuda
hkét td 8 mé ahkre ané. Ané.

16 Hamri nhlim amnhi ta mé kuma né& mé& kam:

—Na na pa hte amnhi krd hkot tanhma ri mé
ajahkre hto hkét né. Am kot mé& awyr inhménh
Xxwynhta nh§ hd na pa hte & mé ajahkre anhyjr
o ri mé akoét ixpa. 17 Ta kot kaj mé& ama Tirtim
kam hprdm xa hkot amnhi nhipéx pradm ha kot kaj
mé ixte ¥ ha ixkapér a ixpumunh kuré kumréx.
18 Amnhi krd hkét mé kdm kapér o ri mé pa
Xwynhjaja na htem mé kot mé mar né€ mé ha hpi-
jaam pix kaxyw tanhma mé kam kapér to ho ri pa.
No két pa na mé€ ate ixkapér mar né kot mé awyr
inhménh xwynhta d apijaam pix kaxyw na pa hte
tanhma mé& ama ixkapér to ho riixpa. Jakama am
hémri na pa hte mé& ama ixkapé@r o ri ixpa.

19 —Finat Mojes na pre mé panhigétjaja kot
tanhmd amnhi nhipéx to ho pa nhiim Tirtlim kot
mé kdm hd kar0 jarénh o ri mé hkot pa hta ka
mé hkot amnhi nhipéx két né. Ta ixte hkot amnhi
nhipéx két 3 ixto axéx né€ mé ate ixpir kaxyw ixta
amnhi jarénh ri apa. Ané.

20 Hamri nhiim mé & Jejus kot mé kam kapér
anhyrja ma né héx rom kam:

—Kwa mé ixt0 na pa apir ma ka ri & mé ijarénh
ané? Amrakati kénd. Kwa man ka akrd axpa na?
Ha na ka a ri akapér ané. Ané.

21 Hamri nhtim mé& kam:

—Na ixte mé& pahkot xa hd arigro hd akupym
méhd myta ho mex jakamd na ka prem ja ha
ixpumu nhiim ja mé& apé omnuj né. Né te ixte mé
pahkot xa hd arigro ha ixpijaam két xwynh pyrak
d ijaré. 22 Nom na ka htem ixpyra né€ mé panhd
arigromnu hd mémoj ta axapénh o ri apa. E pa mé
amd mémoj jaré ka mé inhma. Na pre finat Mojes
meé pama mé pahte mé pahkra myre pé my kwryt
ka jakar & mé pama kard. Kukama higétjaja kot
kam ja ha kard xa hkot. Jakama na htem mé hkra
myre hap6j né ha seman pyxi né hapéx nhtim mé
kép mémy hkwryt ka jaka. 23 Mé pahkot xa ha
arigro hd ho kator t48 nhiim mé ha semén pyxi né
mé& panho arigromnu hd hd kép my kwryt ka hkwy
krdhta. Mojes kot Tirtlim nhy ha ja hd mé pama
kard xa hkoét. Jao mé panhd arigromnu ha apé.
Ta pa pre mé apyra né arigromnu hd ixapénh pé
akup¥ym méhd myta ho mexka meé ja hd ixpumuné
axtem né ixtyx ri ixte amnhi nhipéx o ixpa xwynh
d ijaré né me ate ixpir kaxyw 8 amnhi jaré. 2¢Kwa
mé amnhi krd hkoét tanhma mé harénh to horiapa
hkét né. Am mé kot tanhma amnhi nhipéx to ho pa
hd mé omu né ajamaxpér o: “Kwa xa we Tirtlm
kdm ja mex na?” Anhyr o man két mé ajamaxpér
né ri korma tanhma mé harénh to. Ané.

25 Hamri nhiim Jerujaré nhd xwynh kwyjajaja ha
kuma né tee ri hkukama hamaxpé&r. Hamri né ha
axpén kukja né axpén ma:



Juaw 7:26 lvii Juaw 7:30

—Kwa xa tdm na mé panho pahijaja mé kot hpir
kaxyw ha am{né? 26 Ota jar mé pakama ri pa hta
nhlim mé 8m omu né kdm tanhma né hkét né. Man
mé adm hamri kép Kris & hkamnhix jakama kapér
ma né dm kuma né kép Kris 8 tanhma ho hkét né.
Ané.

27Hamri nhiim méhodja kuma né kam:

—Tk. Na kép Tirtim kot mé pahwyr ménh
xwynhre hd. Kép Najare nhd xwynh kénd. MEé
pahte hipééxa mé katorxa wa omunh mex. No
két Tirtlim kot mé pahwyr ménh ma xwynhta koja
xep mé pahwyr kato pu mé nhjhynh htém xa hkot
omunh két né. Ané.

28 Rdm nhiim Jejus ari Tirtlim ma amnhi jarénh
xa ha ixkreja kama mé ahkre ho nh¥y. Jakama mé
kot axpén ma harénh 8 amnhi td mé& kuma né mé
kam:

—Xa mé ate apri hd ixpumunh né nh¥{hjnh
ixtém xa hkot ixpumunh? Na mé ate ja hi ix-
pumunh két. Na pa pre amnhi hkrd hkot mé awyr
inhmor két né. Na pre méhd mé awyr inhmé.
Nom kot mé& awyr inhménh xwynhja korma mé ate
omunh két. 29 Am papxipix na ixte omunh. Kuriim
ixwryk xwynh na pa. Kot mé awyr inhménh nhiim
kuriim ixwryk jakama ixte ixpri hd omunh par.
Ané.

30 Hamri nhiim mé& hkwyjaja tee ri a kot amnhi
jarénh anhyrja ma né ri axpén ma harénh o:

—Kwa Tirtlim kot mé pahwyr ménh a kot amnhi
to héx kénd. E kwa pumé a kot amnhito héx anhyjr
ja @ uné né haxa na?

Anhyr o axpén ma hd amyné. Nom korma mé
kot unénh né haxar xa ha arigroja korma kator

két jakamd nhiim Tirtimja né mé& omunh mex né
nhlim mé am kdm unénh pram kapry. 31 No nhiim
mé& hkwyja mé& kurom kuma né kép Tirtlim kot
meé pakaxyw dm xwynh & omunh kuré kumréx né
amnhi kaxyw hkot hamaxpér. Himri n€ axpén ma

harénho: . . o .
—Kwa mén kép Tirtlim kot m& pahwyr ménh ma

Xxwynhta man na? Mé pahtd kot pu urak né aa mé
kadm mé kot mé&moj pumunh két o anhjr rax o ri
papa? Amrakati kumréx. Na pér tdm kénd. Ané.

Poristi hkwy kot Jejus pynénh kaxyw @ mé harénh

32 Nhiim prem & axp&n ma Jejus jarénh anhjr o
kuhé hamri nhlim Parijew nhd xwynhjaja ha mé
kuma. Hamri né patre krahtlimjé mé mé ma Jejus
wyr mé&d poristi hkwy ré né mé kam:

—E mé& ma Jejus wyr mra né uné né man akupyn
o té. Ané.

33 Hamri nhiim mé kuma né ma hwyr mra né
omu nom tokyx unénh két né. Korma kapér 8 mar
0 kuhé. Nhiim Jejus arf mé kdm kapér o xa né mé
kam:

—Na kot paj jar mé akot ri ixpa ha mytwry
grére hdmri n€ ma akupym kot mé awyr inhménh
xXwynhta wyr api. 34 Ka mé tee ri jar ijapér o ri apa
nom nhyri ixpumunh két né€. Né& ma inhmor xata
wyr kot kaj mé atd ma ixkot amor két né. Ané.

35 Hamri nhiim mé tee ri & kot amnhi jarénh
anhyrja ma né axpén ma:

—Kwa nh§{h{m koja we ma mo pu mé hkot papa
hkét né? Man mé pahkwyjaja kot Gresjé kama mé
pa Xwynhjé hwyr koja ma mo né hpdnhd mé hkot
mé ahkre ho pa na? Ha na & mé pama amnhi
jarénh ané? 36 Mo na ri mé pahte tee ri hapér o

papa hd mé pajaré né mé pahte hkot pamrar két
d mé pajaré? Ané.

Tirtlim Karo te kép g6 nyw pyrak a harénh
Juaw4.13-14; Apokarip 22.1,22.17

37Ta nhiim ra mé hkinhja hapéx kaxyw hitep xa
hd arigro maatija kato. Jakama nhiim Jejus kanhma
xa né kyxpé mé hpikupronh xwynhjé ma kapér né
mé kam:

—E te mé ama kor o apa pyrak xwynhjaja. Mé
amné ixwyr akuprd. Kot kaj mé& amnhi kaxyw
ixkot ajamaxpér pa tanhmd mé ato ka mé apé
Tirtim mé wa ixri atir tim né apa ho apa ma
Xwynh.

38 —Kot kaj mé ja ha amnhi pumu hamri né
ma mé kdm ixkapér jarénh o ri mé& hkot apa. Te
mé& kdm kor nhiim mé ate mé& kdm go hkwy nhiim
mé kot ho hkdm pyrak o mé hipéx o ri mé hkot
apa. Hamri nhiim mé& ama né mé apyra né amnhi
kaxyw ixkot hamaxpér. Pa ixte tanhma mé atoja
pyra né tanhma mé ho nhiim mé apyra né kép wa
ixri htir tm né pa ho pa ma xwynh. Ané.

39 Nhiim pre a Jejus mé kam kapér ané. No dm
hé kuxiné mé& kdm kapérné hpri hd harénh két né.
Tirtlim Kard kot nhjirma mé kot amnhikaxyw Jejus
ma hamaxpér xwynhjé kard ma gjéxja nhiim 4 mé
kdm ha kuxi né harénh ané. No kormd akupym
kaxkwa hwyr apir né mex o mex né hkri hkét
jakama korma mé hwyr Kard rénh két né.

Mé kot ahpynhd tanhmd Jejus jarénh to hd mé

harénh
Juaw 7.11-13,7.25,10.19-21

40 Hamri nhlim meé kot Jejus mar o hkri xwynhjaja
d kapér anhjyrja & kuma né ahpynhd tanhma
harénh to né harénh o:

—Kwa finat Mojes pyra né kép Tirtiim nhy ha
kapér jarénh o pa xwynh na na? Ané.

41 Nhlim kama mé hkwyjaja mé& kam:

—Na Tirtim kot mé pakaxyw 8m Xwynhta na.
Aneé.

Nhiim kama mé hkwyjaja ja hd m& kuma né mé
kam:
—Tk. Na kép Garirej nhd xwynh kénd kot két
Tirtim mé pakaxyw am. 42 Tirtlim kapér a kaga
htiim kot kép Garirej nhdo xwynh & harénh két.
Kép Pahi Tawi hkanréha hkagrot nyw jakama koja
urak né Jutej kama kripé Peréj kama kato. Jao koja
urak né kép Jutej nhé xwynh.

Anhyroriaxpénmaharé. Mékot htyxJejus pika
pé Garirej kama kator 8 hkamnhixjakama d axpén
ma harénh ané. Nom pika pé Jutej kama na pre
kato. Kr1 pé Peréj kama. Ta no nhiim mé& hkwyjaja
ja hd mar két jakama kép Tirtlim kot mé pahwyr
ménh xwynh két & hkamnhix.

43JTakamd nhiim mé a ahpynhad axpén ma harénh
ané. 44 Nhiim mé& hkwyjaja ra kot unénh kaxyw ta
tokyx unénh két né.

Poristi kot Jejus pynénh két d mé harénh
Matéwre 7.28-29
45 T4 nhiim patre nhd poristijaja. Mé& kot Jejus

pynénh ma hwyr mrar td hdmri 8 kapér anhyrja a
kuma né tee ri hamaxpér né unénh két né. Né aw-
jand né ahte § kama ma akupym patre krahtlimjé
mé Parijew nhd xwynhjé hwyr mra. Hamri nhiim
mé omu né mé kam:

—Pa nok? Tanhma na ka mé amnhi to né unénh
né ho amor két né? Ané.

46 Hamri nhtim mé kam:

—Na na pa mé unénh két né. Kapér mex kéna.
Te kot mé pakapér pyrak két jakama pa mé tee ri
kapér 8 kuma né unénh két né. Ané.

47 Hamri nhlim Parijew nhd xwynhjaja mé& kuma
né mé kam:

—Tk. Kwa mén ka mé ra mé urak né tanhma
kot amnhi to héx toja ma né hkot a]amaxper na?

48 Mé ixpé Parijew nhd xwynhjaja né mé panhd
pahijaja na pa htem hkoét ijamaxpér két né. 49 No
két mé kot mar né hkot hamaxpér xwynhtijaja na
htem m& ixkinh4 finat Mojes kap&r mar két né. Am
Jejus kapér pix na htem kuma né& hkét hamaxpér.
Myrapé koja Tirtim tanhmd mé homnuj tyx to
nhiim mé rf amnhi pumu. Ané.

Nikoté kot Jejus xyr pé kapér a harénh
Juaw 3.1-21
50 Hamri nhiim Nikot&ja mé mar o xa. Mé urak

né kép Parijew nhd xwynh td na pre ra kamat 6

ha Jejus wyr té né kdm kapér. Jakama tee ri hd mé

kapér ma hdmri né yr pé mé kam kapér né mé kam:

51 —Tk. Kwa korma mé pahte pahpri ha kapér
mar né tanhma kot amnhi nhipéx to hd omunhre
had. Na pre finat Mojesja Tirtim nhy hd mé

panhigétjé ma ja jarénh o:

Kér ka mé apri hd mé kapér & mé ama né mé
kot amnhi nhipéx & mé omu né ri korma
tanhma mé harénh to.

Anhyr td ka mé kormda apri ha Jejus kot amnhi

nhipéx 8 omunh két td ra kot amnhitomnuj xwynh

d haré. Ané.

52Hamri nhiim mé tee ri kuma né kam:

—Tk. Kwa xa we urak né apé Garirej nhdé xwynh
hd na ka & yr pé akapér ané? Xa Tirtlim kapér &
kaga htiim kot Garirej nhd xwynhjé ho kép § ha
kapérjarénh o paxwynh d harénh? Na a kot harénh
anhyr két. Ané.

53 Nhiim mé & Nikot€ ma kapér ané hdmri né an-
hgra né Tirtim nhérkw¥ riim hap6j né€ ma akupym
orkwy hwyr ahkuré ho mra.

8

Meého ni kot nham mé mjén o amnhikati ha harénh

Xiakre 2.10-13
1Ta nhiim Jejus Tirtlim nhorkw§ kama mé ahkre

hpa hamri né kato né ma hixét prék pé Oriweéhti
hwyr té. Hamri né ha api né nhjri nd né ra gor.

2Ta nhiim apkati né myt kator o m&r mé nhiim
kanhma nh¥{ né akupym wry né Tirtlim ma amnhi
jarénh xa ha ixkre hwyr té. No @m korma ixkre pu
ha kahé hkre kama nhy. Nhiim krf nh6 xwynhjaja
omu né ha htu rax né nhiim tanhma mé ahkre hto
ho nhy. 3 Hamri nhiim Parijew nhd xwynhjé mé
Tirtlm kapér ttim o mé ahkre ho mé pa xwythaJa
hwyr mého nija o t€&. Na ra ham mé&ho pé mjén o
amnhikati ho nd nhiim mé jahd omuné uné né hpa
hé kupy né ma Jejus wyr hkjénh o md. Hamri né mé
kot mar o kuhé xwynhjé kutd am nhiim xa. 4 Hamri
nhiim mé Jejus ma:

—E ot pa mé awyr jahti ho t€ ka omu. Na ham
mé&ho0 pé mjén o amnhikati ho nd. Pa mé ja hd omu
né uné né man awyr o té. 5 E tanhma kot puj mé
hipéx to? Na pre finat Mojes Tirtlim nhy hd mé
panhigétjé ma ja jarénh o:

Koja ménijé hd axtem né nham méhod pé mjén o
amnhikati ho né ka mé ja hd omu né apiita
ahpynha kén riinh jamy né ho htak o api.

Anh¥r o kot harénh. No ka? Tanhma kot kaj mé

inhma ja jarénh to? Tanhma kot paj mé hipéx to

nhim am mex né? E mé inhméa tanhma mé ixte
hipéx to jaré. Ané.

6 Nhiim mé a héx rom nija a Jejus kukjér ané.
Kot mé kot hpir né mé kdm kapér nhiim mé kot ha
mar né mé hkrahtlimjé hwyr mor né kdm kot Mojes
kapér kwym ri mé ahkre ha harénh kaxyw nhiim
mé héx rom a hkukjér ané. Hamri nhiim mé kuma
né tanhma ha mé kam né hkét né. Am htyx hikot
né thkrakrd ho pyka kaga ho nhy. 7 Nhiim mé tee
ri omu né axte hd hkukja nhiim kanhma xa né mé
kam:

—To6e. Na kot ka mé atd aa tanhmd amnhi
tomnuj to hkét kumréx & amnhi pumu hémri né
kam né ri kaxyw kén 6 py né akumréx ho hkura.
Ké akwyjaja rT korma akot hkwy jamy né ho htak.
Ané.

8 Hamri né akupym hikét né€ pyka kaga ho nh¥.
9 Hdmri nhiim mé tee ri kapérja kot kuma hamri
né mé kot mar o kuhé xwynhjé riim anhgra né
ma mra. M€ piitd mé kot amnhi tomnuj xwynh &
amnhi pumunh mex jakama tee ri § kot mé kam
kapér anhyrja ma né anhgra né ma akupym hpynh
né axpén kot mrar o xa. Meéhpigét kumréx né
hpdnhd mé nywjaja nhiim mé& hpjynh né ma axpén
kot mrar o d&m kdm hapéx. Nhiim Jejus ménija pix
wa ahte mé kot mar xwynhjé kutd wa arik. 10 Hamri
nhiim Jejus kAnhma xa né nita ma kapér né kam:

—Pa? No mé kot ato kap&r xwynhta mé? Xa na
mé&ho kén o akuranh két né? Ané.

I Nh{im kdm: “Ma amrakati.” Ané nhiim kam:

—Toe. Na kot paj ijjaxwyja tanhma ato hkét né. E
mamri ma akupym anhorkwy§ hwyr té. No dm kér
ka axte & amnhi nhipéx anh§r két né. Am kwariho
kwari. Ané.

Jejus kot hpri ha amnhi jarénh
Juaw 1.4; Romdn 13.12-14; Epes 5.8-14; Wam
Tesaron 5.5-8

12Td nhiim arigro hd ha nhiim Jejus axte Tirtim
nhorkwy hwyr té né kama mé ahkre ho nhj né mé
kam:

—Na te ixpé mé piitd mé 0 kané pyrak. Na hte
kanéjamé kam hird mex né nhiim mé kama rit mex
0 pa. Jao kamat k6 kama ri pa hkét né. Ja pyra
né na pa hte Tirtim kot amnhi nhipéx o amnhirit
mex o riixpa. Kot ka mé atd amnhi kaxyw inhma
ajamaxpér né ixkot amnhi xdm hamri né tanhma
amnhi tomnuj to ho apa hkét n&. Am Tirtlim kdm
hpram xa kot pix ma tanhma ri amnhi nhipéx to
ho ri apa. Jao te ate kané hpok nhird kamd arit
mex pyra né apé wa ixri atir tim né apa ho apa ma
Xwynh. Ané.

13 Hamri nhiim Parijew nhd xwynhjaja tee ri &
kapér anhyr 8 kuma né kam:

—Tk. Kapxipix na ka & amnhi jarénh ané. M&ho
kot & ate amnhi jarénh anh¥rja kot kot mé inhma
ajarénhre ha. Jakama kot paj mé ama né dm ama.
Ané.

14 Hamri nhiim mé kam:

—Na mého kot & ijarénh anhyr két td no am
hémri na pa mé ama amnhi jaré. Ixéx két. Mé

arom ixte nh{hynh ixwryk xa hd amnhi pumunh
mexX. N& mé arom ma akupym nhyhym ixapir
xa hd amnhi pumunh mex. Jakama &m hamri
na pa & mé ama amnhi jarénh ané. 15 Na ka
htem amnhi krd hkot tanhma ri ijarénh to. No
pa na pa kormd amnhi xwar tanhma mé ajarénh
to hkét né. 16 Ixte tanhma mé ajarénh to ronhyx
pa dm hdmri mé ajaré. Nhyx pa dm papxipix
amnhi krd hkoét tanhma mé ajarénh to hkét né.

Nh{x maanén Inhipééxa pé kot mé awyr inhménh

Xwynhta inhihkd hd pa wa 8m hamri axpén kot

tanhma mé ajarénh to. M& ate amnhi to mex 8 mé

ajaré rymé ate amnhitomnuj d mé ajar€. 17 Tirtlim
kapér a kaga htlim kot ja jarénh kot:

Koja méhod wa haméxkrut né tanhma mémoj jarénh
to né dm axpén kot harénh o htipxi. Ha kot
kaj mé& wa ama né dm hamri wa kot harénh
kot ajamaxpér kuré kumréx.

18 Anh¥r o kot harénh. Ta pa & amnhi jarénh ané
nhiim Inhipééxa kot mé& awyr inhménh Xxwynhta
mainén 4 ijjarénh ané. Wa ixpijakrut td 4 wa ixte
axpén kotamnhijarénh anhyrjakamakwa mé ixte
tanhma amnhi jarénh toja ma né ixkot ajamaxpér
két wehe. Ané.

19 Nhiim pre a Jejus mé kam kapér ané. Hamri
nhiim mé kuma né kam:

—No nhyjri na we anhipééxa ja? Ané.

Hamri nhiim mé kam:

—Na mé ate Inhipééxa pumunhre hd. MEé ate
apri hd ixpumunh ronhyx ka mé maanén apri ha
Inhipééxa pumunh mex kuré kumréx. Nom mé
ate ixpumunh mex két jakaméa na ka mé mdanén
omunh mex két né. Ané.

20 Nhiim pre a Jejus mé kam kapér ané. Ari
Tirtlim ma amnhi jarénh xa ha ixkreja kama mé
ahkre ho xa. Mé kot kaxpore gjénh xa kuri mé
ahkre ho xa. Nhiim mé& kdm hkuré xwynhjaja tee ri
kot tanhm& mé ahkre htoja ma né kdm unénh né
haxar prdm né. Nom korma mé kot  hipéx anhyr
a arigro korma kator két jakama nhtim Tirtlimja né
mé& omunh mex né nhiim mé dm kdm unénh pram
kapry.

21Hamri nhiim Jejus ari mé& kdm kapér o xa né mé
kam:

—Na kot paj nhyjrmd mé artim ixkato né ma
akupym api. Ka mé tee ri ijapér nom nhyri ix-
pumunh két né. Hamri né mé& ate amnhi tomnuj
0 aparaha ty né mé atd ixwyr axapir két né. Ané.

22 Hamri nhiim Ijaew nho pahijaja tee ri 8 kapér
anhyrja & kuma né axpén ma ha hpér o pikénh o
kuhé né axpén ma:

—Kwa mén ra kot amnhi pir kaxyw a na ri hkot
mé paxapir két 8 mé pajarénh ané na? Ané.

23 Hamri nhiim amnhi t4 mé kuma né mé kam:

—Na mé kajaja mé apé pyka nhd xwynh na
ka mé. No pa na mé arom ixpé kaxkwa nho
xwynh jakama mé pajamaxpér kot axpén pyrak
két. 24 Kot kaj mé ixpé kaxkwa rliim ixwryk xwynh
d ixpumu né amnhi kaxyw inhma ajamaxpér né
ixkot amnhixunhwyr két ha kot kaj mé ate amnhi
tomnuj o apa rdhd nh{rma atyk o mé kamjaja
Tirtlim m& amnhi pdnhd amnhire. Ané.

25Nhiim Jejus & mé inho pahijé hkukama mé kot
amnhinhipéx jarénh ané nhiim mé tee ri amnhi ta
kuma né kam:

—Kwa mé atd na ka we ri & mé inhma akapér
ané? Ané.

Hamri nhiim mé kam:

—Na ra ixte mé ama amnhi jarénh kénd. Xan
ka mé& kormad apri hd inhmar két né? 26 Kot paj
nhyrmd mé amd mé ate amnhi tomnuj piitd ho
amnhirit pa. Na pa kot mé& awyr inhmé&nh xwynhta
pix x0 ri tanhma mé ama ixkap&r to ho riixpa. Am
hé@mri na hte tanhma mémoj jarénh to. Na hte héx
két né. Ané.

27 Nhiim pre & Jejus mé kdm Hipééxa kot mé
hwyr ménh 8 harénh anhyrtd nonhtim mé Hipééxa
kép Tirtlim & hkot hamaxpér két né. 28 Jakama
nhiim mé kam:

—Na koja mé& nhjrmd pi kahpa ha inhé ka mé
r1 korma apriha ixpé Tirtlim rim mé awyr ixwryk
Xwynh 8 ixpumu. N& ixte amnhikra hkotixkapéro
riixpa hkét d ixpumu. Né dm Inhipééxa x0 ri ixpri
ha ixkapér o riixpa ha ixpumu. 29 Ixte kdm hpram
xa hkot pix ma tanhmad ri amnhi nhipéx to ho ri
ixpa jakama na hte ixtdnopxar mex o ixkot pa ho
pa. Koja aa ixkaga hkét né. Ané.

30 Hamri nhim mé& hkwyja kuma né hkwyjé rom
kapér kot hamaxpér 31 nhiim amnhi td mé omu né
mé kam:

—Na dm hémri na ka mé ta ixkot ajamaxpér. Ta
kér ka mé ixkot amnhi xunhwy né ixkapér kot
pix ma ri amnhi nhipéx mex o ri apa. Hamri pa
ja hd mé& apumu né mé apé ixkwy kumréx d mé
ajaré. 32 Am hdmri na pa hte a ixkapér anh§jr o
ri ixpa. Ta kot kaj mé ixkot ri amnhi nhipéx o ri
apa hdmri né apri hd inhmar tyx né. Nom na hte
korma mémoj kot amnhi td mé ato htyx pyrak o mé

anhipéx ka mé tee ri amnhi krd hkot kdm anhtirer
pram kapry. Ta kot kaj mé ixk6t amnhi xunhwy
né ixkot ri amnhi nhipéx hdmri né Tirtlim nhy ha
tdm amnhi nhipéx. Jao ¥ hd ate amnhi tomnuj ma
anhiire. Ané.

33 Nhiim pre & Jejus mé kdm kapér ané hamri
nhiim mé tee ri kuma né kam:

—Kwa mé ixpé mé pahpar krax finat Apradw
kanréhd htamnhwy kénd. Na pre mémoj te kot
amnhi td ho htyx pyrak o hipéx két né. Jakama
mémo kot we mé ixpé hkanréhd htamnhwyjé ho
htyx ka we ri 8 mé ijarénh ané? Na amrakati kéna.
Ta kwa mon ka 8@ mé ijjarénh ané? Ané.

34 Hamri nhiim Jejus hpri hd mé& kdm awjaré né
mé kam:

—Kwa mé ixkapér ma né amnhi kram haxar tyx
né. Na mé kot amnhi tomnuj o mé pa xwynhjaja te
mé kot amnhi tomnuj tdm ri kot amnhi t4 mé& ho
htyx pyrak o mé hipéx. Jakama nhiim mé urer két
rdhd né pahopa. Néaamnhinhipéx anh{rrahaho
pa. 35 Jakama ixkinhd mé kép Tirtlim kwy hkét. No
pa na ixpé Tirtim Kra jakama maanén ixpé hkwy
na pa. 36 Ta mé kajaja. Kot kaj mé€ ixpé Tirtlim Kra
hé ixkét amnhi xunhwy ha kot pa tanhma mé ato
ka mé ixpyra né apé wa ixkwyy. Hamri nhlim mé
ate amnhi tomnuj te kot mé ama urer pyrak o mé
anhipéx ka mé ra wa ixkot amnhi nhipéx o ri apa.
Ané.

Meé kép Tirtiim kra hkét xwynhjé jarénh

37Nhiim Jejus ari mé kdm kapér né mé kam:

—Na 8m hémri na ka mé apé finat Apradw
kanréhd htamnhwy hd amnhi jaré&. Nom mé apé
hkanréhd htamnhwy htd urak né amnhi kaxyw

Tirtlim kot ajamaxpér két né. Jakama na ka htem
ixkapér ma né dm ama né ixkaga. Né axtem
né ixpir ma. Kop apu Apradw ari mé akama
pa ronhyx a inhipéx anhyr két né. 38 Na pa hte
Inhipééxa hkot pix ma ri amnhi nhipéx o ri ixpa.
No mé kajaja axtem né mé ate nhdm mé kapér
kot amnhi nhipéx jakamd na ka htem ixkinha
Inhipééxa hk6t amnhi nhipéx két né. Ané.

39 Hamri nhiim mé tee ri amnhi td kuma né kam:

—Tk. Kwa mon ka & mé ijarénh ané? ME& ixte
Apradw kot amnhinhipéx o riixpa kénd. Ané.

Hamri nhiim mé kam:

—Na. Mé& ate hkot ri amnhinhipéx o apa ronhyx
ka mé urak né Inhipééxa kapér két amnhi nhipéx.
40 No na ka mé ra axtem né ixpir ma. Am hamri
na pre Tirtlm inhma awjaré pa 0 ri tanhma mé
ama mémoj jarénh to ho riixpa htd ka mé ra axtem
né ixpir ma. Kwa xa na pre Apraawja 8 mé hipéx
anhyr o pa? Na na pre & mé hipéx anhyr két né.
41 M€ ate hk6t amnhi nhipéx xwynhta axtem na.
Kép Apradw két. Né maanén kép Tirtlim két. Ané.

Hamri nhiim mé tee ri kuma né kam:

—Tk. Kwa na @ mé ijarénh anhyr két né. Mé ixte
Apradw kot amnhi nhipéx xwynh kénd. T& ka ri
axtem né a mé ijarénh ané. M&ho hkot kot pa két
wem ri axtem amnhi nhipéx o riixpa? Ané.

42 Hamri nhtim mé& kam:

—Na mé ate Apradw kot amnhi nhipéx ronhyx
ka mé ixpumu né urak né ama ixpram né. Apradw
kot hkot amnhi nhipéx o pa Xxwynhta tdm kot mé
awyr inhmé&nh nhiim mé awyr ixwryk kénd. Na pa
pre amnhi krd hkot man mé awyr ixwryk két né.
Tdm na pre mé& awyr inhmé pa wry. 43 Kwa mon

kamé aprihdixkapér mar mex kétné? Namé ama
ixkot amnhinhipéx pram két jakama na ka mé tee
ri ixkapér ma né apri hd mar mex két né. 44 Mé
ate hkot amnhi nhipéx xwynhta Satanasti na. Aa
tdm kot amnhi nhipéx két kumréx. Kép mé hpar
0 pa xwynhjé hpdm maati na. N& kép mé kam héx
0 pa Xwynhjé padm maati na. A kot amnhi nhipéx
kot anhyr. N& kdm mé& kapér mex mar pram két o
pa. N& am héx pix o pajakama kép mé héx xwynhjé
pam. A kot amnhi nhipéx anh§r xwynh td ka htem
hkét amnhi nhipéx o ri apa.

45—Na pa hte kurom a8m hamri ixkapér o ri ixpa.
No mé kajaja mé apé héx nhi xwynh maatija hkra
jakama mé ama ixkapér mar pram két. 46 Xa na
ka pre mé atd ixte tanhmd amnhi tomnuj to ha
ixpumu? Na amrakati. Ixte amnhi to mex o ri
ixpa xwynh na pa. N& tdm ixkapér o ri ixpa Xxwynh
td ka mé inhma né dm inhma né ixkot ajamaxpér
két n€. Kwa mon ka mé ja hd ixpumunh né
ixkot ajamaxpér né ixkot amnhi xunhwyr két né?
47 Tirtlim krajaja na htem kapér mar tyx né hkot
amnhi nhipéx o pa. No mé apé hkra hkét jakama
mé ama kapér mar pram két. Ané.

Meé kot Jejus kép Satanasti hkwy hda harénh

48 Hamri nhlim mé€ & Jejus kot mé harénh anhyrja
ma né kama gryk tyx kumréx. Hamri né kam:

—Tk. Kwa ate amnhi tomnuj o apa xwynhti
kénd. Ra Satanasti hkwy pé mékardmnuti tanhma
kot akra hto jakama na ka @ mé inhma akapér ané.
Ané.

49 Hamri nhtim mé kam:

—Na mékardmnuti kot tanhma ixto hkét. Na pa
hte Inhipééxa ha ixpijadm pix o ri ixpa. Ta mé
ate ixkinha ha apijaam két jakama maanén pa ixta
apijaam két né. 59 Na pa hte amnhi kra hkot mé
piitd mé kot ixtd hpijadm pram xaj tanhma mé kam
ixkapérto hkétné. Nomeé piitd mé kot ixtd hpijaam
0 paja na Inhipééxa kdm hprdm. Ta koja nhjrma
amnhi né ixtd mé hpijaam két xwynhjaja mé kot
amnhi xa htyx kama hamak tiim xata wyr me rénh
pa.

51 —N& kot ka mé atd wa ixkapér ma né ixkot
amnhi nhipéx. Ha kot kaj wa ixri atir tiim né apa
ho apa. Kwa mé ixkapé&r ma né amnhi krdm haxar
tyx né. Ané.

Nhiim pre a Jejus Ijaew nhd pahijé ma kapér
ané. 52 Nhlim mé& kuma né kdm:

—Kwa pér dm hdmri na ka hte Satanasti nhy ha
d mé htir ttim né mé pa ho pa hd mé harénh anhyr
o0 ri axéx o ri apa. Finat Apradw na pre ri paa né
ty. T4 mé kot Tirtlm nh{ ha kapér jarénh o mé
pa Xwynhjaja na prem urak né ri paa né maanén
htyk pa. Ta ka axtem né mée kot akapér kot amnhi
nhipéx o mé& pa xwynhjaja ari htir tim né pa ho pa
h& mé haré. Na na ka 8m mé inhma mé ho axéx o
xa. >3 Na pre mé pahpdm Apradwja kot amnhi to
rax ta ty né hapéx. Nhiim mé kot Tirtlim nhy ha
kapér jarénh xwynhjaja mdanén mé kot amnhi to
riinh ta htyk pa né hapéx. Mé kot amnhi to riinh ta
htyk pa né hapéx kénd kot két mé& tanhma amnhi
to né ari htir tiim né pa. Am mé ixte akap&r mar
né atd ixpijaam pix pram xaj na ka 8 mé& inhma mé
htir tiim né pa hd mé harénh ané. Nom na ka 8 mé

harénh anhyr kapry. Kot paj mé ri akapér mar két
né. Ané.

>4Hamri nhlim mé& kuma né mé kam:

—Na na pa hte amnhi krd hkoét mé ate ixta
apijaam hpram xaj tanhma mé ama ixkapér to hkét
né. Kot paj ané né am ixtyx 8 amnhi nhipéx anhyjr
kapry. No Inhipééxa tdm kdm mé apiitd mé ate
ixtd apijaam o apaja nhiim kdm hpram. MEé ate
Tirttim k6t amnhi nhipéx o apa hd amnhi to axéx
Xwynhta tdm na kdm mé ate ixtd apijadmja nhiim
kdm hprdm. Ta ka htem & amnhi nhipéx anhyr
két né. Na ka htem ixkuk pumu né axtem né ixte
Satanasti nhy hd mé am3 ixéx o ri ixpa ha ijaré.
>5 Mé ate Inhipééxa hkoét amnhi nhipéx & amnhi
jarénh td @m amnhi to axéx o ri apa. No pa na
pa hte mé& arom am hamri hkot amnhi nhipéx mex
o ri ixpa. 56 Amnepém mé pahpar krax Apradwja
na pre mé awyr ixwryk kukama ijarénh ma né mé
arom inhy ha hkinh tyx né pa. Ané.

Nhiim pre & Jejus mé kdm amnhi jarénh ané.
57 Hamri nhiim mé& kuma né tee ri kot mé kam
tanhmda Apradw jarénh toja ma né kam:

—Tk. Xa na ka pre finat Apradwja ano ho omu?
Na korma anyw kénd. Apradw amnepém htyk né
hapéx kéna kot ka két kot akukama ajarénh mar
né hkinh tyx 4 haré. Xan ka pre ano ho omu?
Korma akator két ri na pre amnepém htyk nhiim

mé haxar kénd. Na na ka 8m mé inhma amnbhi to
axéx. Te amnepém mé hkukamd apa né ate mé

omunh né mé& harénh pyrak. Kwa akatat kot mé
inhmd awjaré. Ané.
Jejus kép raha ho rahd xwynh a harénh
58 Hamri nhiim Jejus mé& kam:

—Na ixéx két. Am hdmri na pa 8 mé& ama amnhi
jarénh ané. Amnepém korma Apraaw kator két ri
na pa pre ixrdhd ho ixrdha ixpa na pa. Ixrdha ho
ixrdhd ixpa xwynh jakama na pa pre hte inhno ho
Apradw pumunh mex o ri ixpa. Kwa mé ixkapér
ma né amnhi kra him haxar tyx né. Ané.

59 Hamri nhiim mé tee ri kot & amnhi jarénh
anhyrjad kuma né kama gryk tyx né. Né axpén ma:

—Kwa tanhma kot we amnhi to né amnepém
rdha né pa ho pa xwynh 8 amnhi jaré? Tirtlim pix
na rdahd ho radha pa xwynh. Ané.

Hamri né kama gryk xaj kén riinh kwy kawra ho
ri hprot né kot ho htak o hpir kaxyw. Nom nhiim
ra amnhi td mé omu né mé kép akunok né Tirtlim
ma amnhi jarénh xa ha ixkreja riim kato né ma té.

9

Jejus kot no hkre xwynh o mex a harénh
Makre 8.22-26

1Hamri nhlim Jejus ma té pa mé hkot ri mé ixpa
ho mé ixpa xwynhjajama hkét mra. Hamri né nhyri
no hkre xwynh pumu. Katorxa nhoxa hkre riim na
pre no hkre né kato. Hamri né ra hprék né hpry
kama ahwyr o hkri. 2 T8 hdmri pa mé mra né omu
né ha Jejus kukja né kam:

—Kwa mémoj myrapé na pre we myti né no
hkre né kato? Xa tdm kot tanhma amnhi tomnuj
to myrapé na? Xa katorxa ry hipééxa kot amnhi
tomnuj myrapé na pre @ no hkre né kator ané?
Aneé.

3Hamri nhiim mé inhma:

—Na mého kot tanhma amnhitomnuj to myrapé
no hkre né kator két. Am Tirtlim kot ho mex nhiim

mé kot ja hd omunh kaxyw na pre & no hkren
kator ané. Ta kot paj Tirtim nhy hd no ho mex
ka mé ja hd ixpumu. Na pa hte korma jar pikap
riixpa ri Tirtlm md tanhma amnhi nhipéx mex to
ho riixpa. 4 Na htem arigro hd mé&moj td apé nhiim
kamat nhtim mé kdm ure né apénh két né. Ja pyra
né na pu htem korma pahtir ri jar pikap ri papa
ri Tirtlim m& tanhm& amnhi nhipéx to ho ri papa.
Ta kot puj mé nhjrma ty hdmri né axte jar 8 amnhi
nhipéx anhyr két né. Jakama kwa kér pu mé ri jar
pikap ri papa ri kdm tanhma amnhi nhipéx mex
to ho ri papa. 5 Na pa hte & kdm amnhi nhipéx
anhyr jao te kané hird mex pyra né ixpri hd mé
kdm Tirtlim kot amnhi nhipéx o amnhirit mex o ri
ixpa. Ané.

6 Nhiim pre a Jejus mé inhma amnhi jarénh
ané. Hamri né kot nohkre Xxwynhta no o mex
kaxyw hikot né argox mé né ho gyw kwy nhipéx
né kanhma xa né ho no kukd. 7Hamri né kam:

—E ma g0 gjénh xa pé Siroe hwyr té né kama
amnhino kuho. Ané.

Meé pakapér kdm Siroeja mé kot kdm: “Nhyhym
ménh Xxwynh” anhyr jarénh pyrak. Ta nhiim Jejus
hwyr kumé nhiim ma hwyr té. Hamri né kama
amnhi no hd gyw kuho6nh pa jao rit mex kuré
kumréx. Hamri né rit mex 8 amnhi pumu né hkinh
tyx né€ ma akupym Orkwy hwyr té. 8 Hamri nhiim
Orkwy kuri mé Orkwy§ Xwynhjaja né mé kot pry
kamd ahwyr o hkri hd omunh xwynhjaja amnhi
jaér pé ra rit mex d omu né tee ri hd axpén kukja
né axpén ma:

—Kwa pér pry kama ahwyr o hkri xwynhta na
na? Ané.

9 Hamri nhiim kama mé& hkwyjaja mé kam:

—Ty. Tdm na. Ané.

Nhiim kam& mé& hkwyjaja mé kdm:

—Na tdm két. Axtemn mé&ho na. Te kot urak nom
tdm két. Ané.

Anh¥r o ri axpén ma haré. Td nhiim tdm mé kdm
amnhi jaré né mé kam:

—TV pa kénd. Pa na pa pre hte inhno hkre né ri
ixpa hta ra ixrit mex. Ané.

10 Hamri nhiim mé tee ri kuma né kam:

—Kwa no tanhmd na ka we amnhi to né ra arit
mex?

11 An€ nhiim mé kam:

—Na mé kot kdm “Jejus” anhyr xwynhta na
ixwyr té né ixkaxyw gyw kwy kagd né ho inhno
kuk6. Hamri né mé kot go ma: “Siroe” anhjr
Xwynhta kama ixte amnhino kuhdnh kaxyw hwyr
inhma ané pa ma hwyr t& né kamad amnhino kuho

né ixrit mex kuré kumréx. Ané._
12 Hamri nhiim mé& kuma né kam: . .
—No nhyh{m na ato mex xwynhja ma té? Ané.

Hamri nhiim mé kam:

—Konén. Ixte nhjhym htém xa hkot omunhre
ha. Ané.

13 Hamri nhiim mé& kuma né ma Parijew nhd
xwynhjé hwyr o md né mé kdm haré. 14 Né mé kam:

—E ot pa mé awyr jahti ho té. Na xep Je-
jusja jardha akupym kdm no ho mex. Mé& panho
arigromnu htd nhim hd no ho mex. Ané.

15Hamri nhim mé tee ri mé kuma né myta pumu
né kam:

—E mé inhm& amnhi jaré. Tanhma na ka pre

we amnhi to né anohkre né akri htd ra ano mex
né? Ané. L
Hémri nhiim m& kam:

—Na na pre Jejus gyw o inhno kukd né inhma
ané pa gé ho amnhino kuho né ixrit kuré kumréx.
Aneé.

16 Hamri nhim mé kuma né tee ri Jejus a axpén
kukjér o kuhé né axpén ma harénh o:

—Kwa mé panh6é arigromnu hd kot ho mex
jakama kép Tirtlim riim mé pahwyr wryk xwynh
két. Am kot amnhi tomnuj xwynh kénd. Ané.

Nhiim mé& hkwyjaja harénh o:

—Kwa na. Kot amnhi tomnuj xwynh ronhyx
ahpumunh tyx kot no ho mex két né. Ané.

17Hamri né hpanhad no mex xwynhta ma kam:

—No ka? Ate kot ano ho mex xwynh 8 amnhi ta
harénh jakama mé&ho ha na ka hkamnhix? M&ho
na wehe? Ané.

Hamri nhiim mé kam:

—Konén. Méan kép Tirtlim kapér jarénh o ri mé
pa xwynh mén. Ha na 8@ inhno ho mex ané. Ané.

18 Hamri nhiim mé tee ri kuma né€ axpén ma:

—Kwa pér aa nohkre hkét kénd. Na pre dm
amnhi to héx o pa. E kwa pu mé amnhi wyr
katorxa né hipééxa wa ha karo ké wa man té né
tanhmda mé& pama harénh to. Ané.

Hémri n€ wa ha kard 19 nhiim wa mé hwyr tén
axa nhiim mé wa kam:

—Pa. E mé& inhmda mémoj jaré. Xa we wa akrata
nadmjana? Xatdmnakahte wanohkre né kator a
Rarfe? Kwa tanhma na we amnbhi to né ra rit mex?

ne.

20 Hadmri nhiim wa mé kam:

—Y¥ wa ixkra kénd. Na pre wa ixpé nohkre né

kato. 21 T4 ra tanhmda amnhi to né ra rit mex. No
wa ixte kot ho mex xwynhta pumunh két. Kwa mé



Juaw 9:22 Ixxvii Juaw 9:27

tdm man hkukja né ama. Ra aptar kéna. Ké tdm
man mé ama tanhma amnhi jarénh to ka mé ama.

22 Anhyr o mé kdm wa hkrata jaré. No amwakam
mé uma né 4 mé kadm kapér ané né mé kam Jejus
nhixi jarénh két né. Na pre Parijew nho xwynhjaja
ra Jejus né mé kam kapér né mé kam:

—Ka mé atd Tirtim kot mé pakaxyw Jejus xam a
haré hamri n€ axte Tirtim kapér o mé ahkre xa ha
ixkreja wyr agjéx két kumréx né ri amnhi pumu.

23 Anhyr o né mé hkuré jakama nhiim wa mé
umaj & mé kdm hkra jarénh ané né kot ho mex
xwynh nhixi jarénh két né. 24 Hamri nhiim mé axte
amnhi wyr no mex xwynhta § kard né kam:

—Kwa akatat kot mé inhma amnhi jaré. Ate
kot ano ho mex & harénh xwynhta na kot amnhi
tomnuj pix o pa xwynh kéna kot két ano ho mex.
Jakama kwa Tirtlim noo ma akatat kot mé inhma
amnhi jaré né axéx két né. Ané.

25 Hamri nhtim mé& kam: _

—Ko ixte ja hd omunh két. Am ja pix na ixte
omunh. Na pa pre inhno hkre né ri ixpa hta ra
ixrit mex né. Ané.

26 Hamri nhiim mé tee ri kot amnhi jarénhja &
kuma né kam:

—No tanhmad na we mytita amnhito né améa ano
ho mex? Ané.

27Hamri nhiim tee ri axte mé kot ha hkukjér a mé
kuma né mé kam:

—Kwa ra ixte mé& ama dm hamri amnhi jarénh
grid. Ta ka mé inhma né dm inhma né arf ha
ixkukja. Man ka mé& ama hkot amnhi xunhwyr
pram ha na ka mé apri ha ixkukja na? Mé ate kot
amnhinhipéx d apri hd harénh mar né hkot amnhi

xunhwyr pram xaj na ka mé apri hd ama harénh
pram né. Ané.

28 Hamri nhlim mé tee ri kuma né kama gryk né.
Né ha kdm akir né kam:

—Tk. Ka na ka hte kapér kot amnhi nhipéx. No
két mé pajaja na pa htem finat Mojes kapér kot pix
ma amnhi nhipéx. 29 Mojes ma na pre hte Tirtlim
kapéropa. Jakama pa htem dm hkot pix ma amnhi
nhipéx o riixpa. No ate kot ano ho mex a harénh
xwynhta mé ixte omunh két. N& mého nh§ ha kot
tanhmd amnhi nhipéx to ho pa xwynhja mé ixte
omunh két. Ané.

30 Hdmri nhiim tee ri mé kuma né mé kam:

—Kwa kot inhmd inhno ho mex nhiim ra ixrit
mex ta ka mé tee ri hkukama ajamaxpér né mého

nhy ha kot & amnhi nhipéx anhyr o pa hd omunh
két & amnhi jaré. 31 Mé pahte Tirtiim kot amnhi
nhipéx & omunh mex. Koja mé&hd kot amnhi
tomnuj xwynh mémoj td kuwy nhiim kuma né
dm kuma. No két mé kot hkot ri amnhi nhipéx
Xwynhjaja. N& mé kot kdm mex o mex & harénh
Xwynhjaja na htem mémoj td kuwy nhiim mé kuma
né mé kdm tanhma mémoj nhipéx to ry mé kam
mémoj gd. 32 Ta aa mé pahte méhd kot mé no ho
mex d harénh mar kéttd nhiim d Jejusinhma inhno
ho mex ané. 33 Kép Tirtlim kwy hkét ronhyx pre
inhno ho mex két né. Ané.

34 Hamri nhtim mé& kuma hamri né kam:

—Tk. Kwa pér dm akator kot ate amnhi tomnuj
o ri apa htd na ka & mé& inhmd akapér ané. Kwa
ixkreja riim akato n€ ma atém kuré kumréx.

Anh¥r o kdm kapér hdmri né mé amnhiné hano
nhiim kato né ma té.

35 Td nhiim Jejus ra mé kot amnhi né hanor &
harénh ma né& ma hapér o té né nhjri omu. Hamri
né amnhi td hkukja nom te nhdm mé&ho ha hkukjér
pyra né kam:

—Pa? Xan ka ra Tirtlim kot mé& awyr ménh
xwynhta amnhi kaxyw hkot ajamaxpér na? Ané.

36 Hdmri nhiim korma kot no ho omunh két
jakama kép Jejus & omunh két né. Na pre korma
no hkre né dm kapér pix ma. Ta ra akupym rit mex
nom kormd no ho omunh két né. Jakama nhiim
Jejus hwyr té né & kdm kapér ané nhiim omu né
korma kép Jejus & omunh két né kam:

—Ty kot kajinhmd ahkre pa omu né hkot amnhi
xam kuré kumréx. Ané.

37 Hamri nhim Kam:

—Kwa paa. Ixte ama ixkapé&r xwynhta pa na pa.
Ané.

38 Hamri nhtim kam:

—Kwa x0wehe Pahihti? Na kot paj amnhi kaxyw
akot pix md ijamaxpér né akodt pix md amnhi
nhipéx o riixpa. Ané.

Hamri né kutd hkon krd ho tém né nhy né kam
mex 0 mex a harénh o nhy. 39 Hamri nhiim Jejus
kam:

—Na ixte mé apiitd tanhmd mé ajarénh to
kaxyw na pa pre kaxkwa riim man mé awyr
wry. Ahpynhd mé amd ixprdm Xwynhjé jarénh
né ahpynhd mé kdm ixprdm két xwynhjé jarénh
kaxyw. Mé kdm ixprdm két xwynhjaja kot hpri
ha Tirtlim kapér mar mex két td na htem htyx ri
kot mar mex 4 amnhi jarénh o pa. Jakama te mé
nohkre xwynhjaja kot amnhi nhipéx pyrak. Nom
koja mé Tirtlim kapér ma né ixk6t amnhixunhwyr

japér. Haimri né te ra rit mex pyrak o amnhinhipéx.
Jao ra hprihd Tirtlim kapér mar mex o pa. Ané.

40 Nhiim pre & Jejus kdm kapé&r ané. Nhiim
Parijew nh6 xwynh kwyjaja kot kuri mar o kuhé
Xwynhjaja @ kapér anhyr 8 kuma né amnhi td kam:

—Kwa na. Xa we mé pajaja na ka & mé
inhnohkre ha mé ijarénh ané? Xa mé ixte ixpri
ha Tirtlim kapér mar mex két 8 na ka mé ijaré na?
Ané.

41 Hamri nhlim mé kam:

—Y¥ kop apu mé ate apri ha kapér mar mex két
d amnhi jarénh ronhyx ja mé& ama mex né. T4 mé
ate apriha mar mex d amnhito axéx o apajakama
na ka mé ra amnhi tomnuj tyx né. Na hte Tirtiim ja
h& mé apumu né amnhim mé ate amnhi tomnuj
Xwynh & mé€ ajaré. Ané.

10
Owéhti jarénh
Matéwre 9.36,12.11-12; Rukre 15.3-7
1 Nhiim Jejus ari [jaew ma kapér né mé kdm:
—E pa mé ama awjaré ka mé inhma né amnhi
krd him haxar tyx né ho apa. M€& hkrit 6weéhti kot
paj mé& ama haré ka mé inhma. Na hte 6wéhti
jamar o pa Xwynhjaja dwéhti apkur kaxyw mé o pa
hémri nhtim kamat nhtim akupym kahé hwyr mé o
pa. Kahé jakwakreja am pixii. Ta koja mého kahé
xa hkot hwyr ar két né axtem né té né nhjhynh
kahé ha apiné dwéhti hwyr ar japér nhiim mé omu
né kot hkwy ho ahkinh & omunh kuré kumréx.
2 —No Owéhti jamar o pa Xwynhja na hte mé
kurom katat kot kahé jakwakre riim éwéhti hwyr
agjé. 3 Nhiim kahé xa jamar xwynhja amnhi wyr

omu né kdm kahé xa rénh kuré kumréx nhiim axa.
Na hte apkati mé& ma nhjh{m apkur kaxyw mé o

pa. Né nojarét né mé kam akir. Ahpynhd tanhma
mé hixi kute hd mé& omunh xa hkot mé kam akjér
0 pa. Hamri nhiim mé& kuma né hwyr mra né ha
pikupronh pa nhtim mé ho hapéj né€ ma nh{hym ri
mé apkur kaxyw mé o pa. 4 Ma mé apkur kaxyw
nhyhym mé o pa. Nhiim Owéhti ra kot kapér mar
meX jakama ma amnhix ri hkot apkur o pa.

5> —Na hte hamar o pa xwynh pix kapér ma
né hkoét pa né nhdm méhd hkot ri pa hkét né.
Kot kapér mar két jakama tee ri kuma né umaj
axkahkiim né hprot né ma mra. Na hte owéhti
amnhi nhipéx ané. Ané.

Jejus te kép 6wéhti gjénh xa ha hakwakre pyrak

6 Nhiim pre a Jejus mé kdm ujarénh ané. Né&
ujarénhja kama amnhi kwyjé jaré né maanén tdm
amnhi jaré. Nom mé amnhi td kuxi né mé kam
amnhijarénh o te ho dwéhti jarénh pyrak nhiim mé
tee ri kuma né mar mex két né. 7 Jakama nhiim
axte mé kdm awjaré né mé kam:

—E pa ixpri hd mé ama ixujarénhta jaré ka mé
inhma. Te ixpé Oweéhti jagjénh xa hd hakwakre
pyrak. Kwa mé ja ma né amnhi krd him haxar
tyx né. 8 Na pre ra ixkukamd mé ohtd né te dm
hémri mé& ama Tirtlim kapér jarénh pyrak o mé akot
ri pa. Nom mé& ama héx o pa. Te mé& kot Owéhti
0 ahkinh xwynhta kot amnhi nhipéx pyrak. Nom
na hte d0wéhtija dm hamar xwynh pix kapér ma né
nham mého kapér mar két né. Ja pyra né mé kot
ixkot amnhi xunhwyr xwynhjaja na htem Tirtim
kapér o héx o mé pa xwynhjé ma né dm mé kuma

né mé hkot amnhi nhipéx két né. Na htem am
ixkapér pix ma né ixkot pix ma amnhinhipéx o pa.

910 —Te ixpé Oweéhti gjénh xa ha hakwakre
pyrak. Na hte dwéhti mémoj punuj pymaj kahé
hwyr agjé né kama mex né kuhé. Né kurtim hapoj
né ma apkur o pa. Ja pyra né mé kot ixkot amnhi
xunhwyr Xwynhjaja koja mé ixkukwak ri hkinh
né mex né hamakétkati né pa ho pa. Né nhjrma
Tirtlim mé wa ixri htir tiim né pa ho pa. Ja kaxyw
na pa pre man mé awyr pika hwyr wry.

—No Oweéhti ho ahkinh Xwynhjaja na htem
amnhim ho ahki né kupa né ma amnhim o pa.
Ta mé kot Tirtlim kapér o héx 0 mé pa xwynhjaja te
mé kot jajaja kot amnhinhipéx pyrak. Ané.

Jejus te kép Owéhti jamdr xwynh pyrak
Epréw 13.20; Apokarip 7.17

11 —N& 6weéhti jamdr mex xwynhja koja nh¥ri
mé&ho kép Owéhti hoxpir kaxyw hwyr htém & omu
né wa hd axpu. Nhim ho ahkinh m& xwynhta
Owéhti jamar xwynh pi nhlim 6wéhti né ty. Ta
ixkwyjaja hamakétkati né mex né pa kaxyw na pa
pre amnhi gronh kot mé hwyr wry. Jakama kot paj
te Gwéhti jamar xwynh kot amnhi nhipéx pyrak o
amnhi nhipéx.

1213 —_N@& na htem tdha Owéhti jamdr Xwynh
nhyhym pa kaxyw né méhd mad amnhire nhim
wakre kama kam hkrit jamar o pa. Kaxpore pix
pram xaj kdm hamar o pa. Jakama koja nh{h{nh
mry xopré ra hwyr kato nhiim amnhi wyr omu
né umaj Owehti re n€ ma hprot né té. Kam dweéhti
japé hkét dm kadm htir pix prdm xaj 6wéhti ma
hamaxpér két né rer pa né ma té. Nhim mry

Xopréta Owéhti hwyr hprot né hkwy pyné nhiim
hkwy umaj axkahklim né hpréot né ma mra. No két
pana te ixte Owéhti ma hamaxpér két né kot rer né
ma hprot né htém xwynhta pyrak két. Kot paj aa
ixkwyjé rer két né. Kot paj mé& hkot ixpa ho ixpa
rdhd né.

14-15 _Te ixte Owéhti jamadr xwynh mex pyrak
jakama na pa hte urak né ahpynha mé kot ixkot
amnhi xunhwyr xwynhjé pumunh mex o ri mé
hkot ixpa. Te mé kép ixkrit 6wéhti pyrak nhiim te
ixpé mé hamar mex o ri mé hkot ixpa né aa mé rer
két xwynhta pyrak.

—N&é mé kot ixkot amnhi xunhwyr Xxwynhjaja ra
mé ixte amnhi nhipéx kot axpén pumunh mex.
N& mé inhmd axpén japéé. Te Inhipééxa mé wa
inhma axpén japé pyrak. Ta kot paj nhjrma mé né
tanhma amnhi nhipéx to.

16 —Meé kot ixkdt amnhi xunhwyr xwynhjaja pi-
itd kép Ijaew pix két. Koja [jaew két xwynh kwyjaja
madnén ixkapér ma né ixkdét amnhi xunhwy né
ixk6t amnhi nhipéx. Jao ra te kép ixkrit Oweéhti
pyrak. Ta kot paj mé ho ixpimraa td mé ho tipxi
né mé hamar o ri mé hkot ixpa.

17 —Né mé kot ixk6t amnhi nhipéx o mé pa
Xwynhjaja m& mex kaxyw na pa pre amnhi gronh
kot mé hwyr wry. Jakamd kot paj nhjrma mé
né ty. T4 inhma mé né ixtyk puma hkét jakama
na Inhipééxa kdm ijapéé. Koja akupym ixto ixtir.
18 Kop apu inhma mé né ixtyk pram két ronhjx mé
k&m ixkuré xwynhjaja tee ri kdm ixpir pram kapry.
Nom ixte mé kot ixkdt amnhi nhipéx xwynhjé né
amnhi gronh kot mé hwyr ixwryk kénd. Jakama
kot paj arf mé kdm amnhi gronh kot amnhi go né

ari mé kdm xa nhiim mé ixpi. Nom kot paj akupym
ixtir. M&ho koja tanhma ixto né ixpir o ixpi? Na
koja mého ixpir o ixpir két né. Inhipééxa nhy ha
kot paj nhyrmd & amnhi nhipéx ané né akupjym
ixtir. Ané.

Nhiim pre & Jejus mé kdm amnhi jarénh ané.
19 Hamri nhiim Jjaew tee ri & kot amnhi jarénh
anhyr & kuma né ké axte axpén kwym ri tanhma
harénh to ho kuhé. 20N& kama mé hkwyjaja harénh
o:

—Tk. Kwa mé mar két né. Satanasti nhy ha na
hte htyx ri 8 mé pama amnhi jarénh anhyjr o pa.
Aneé.

21 Hamri nhiim mé& hkwyjaja mé kuma né mé
kam:

—Na kot anhyr két. Xa na htem Satanasti nhy
ha a kapér mex ané né & mé no hkre xwynhjé ho
mex and? Na kot anhyr két. Satanastija ukaprire
ha. Ané.

Ijaew nho pahijaja kot Jejus kaga hd mé harénh

Juaw 5.18, 8.59

22 Td nhiim ra amgra hapéx pa mé ixpé [jaew
akupym kri pé Jerujaré kama axpén wyr akuprd.
Axte mé ixte mé ixkinh kaxyw axpén wyr akuprao.
Amnepém mé inhigétjaja kot akupym Tirtim ma
amnhi jarénh xa hd ixkre ho mex pa né ho Tirtlim
wyr md hamaxpér né ha ixkinh § arigroja & pa mé
hwyr akuprd. 23 Hamri nhiim Jejus ma mé ixkot
Tirtlim m& amnhi jarénh xa ha ixkreta wyr té no
am hwyr ar két né. Am ixkre hpu hd kahé xa kape
ha ri pa. Mé kot kdm: “Pahi finat Sarumaw pa xa”
anhyr xwynhta kama ri pa. 24 Hdmri nhlim ké ra mé

inhd pahijaja omu né ha akupro né héx rom kam
kapér né kam:

—Kwa tokyx apri hd mé inhma amnhi jaré. Xa
apé Tirtiim Kra na ka na? Xa ka na pre Tirtiim mé
ixkaxyw axdm? Kwa aprihd mé inhmé amnhijaré
pa mé& ama. Mon ka hte apri hd mé inhma amnhi
jarénh két né? Na pa mé tee ri ate amnhi nhipéx
d apumu né akukamad ijamaxpér riinh kumréx o
ri ixpa. Xa @m hamri apé Tirtlim kot mé ixkaxyw
axam Xxwynhta na ka? Ané.

25 Hamri nhtim mé kam:

—Tk. Raixte mé ama amnhi jarénh xohto hta ka
meé inhma né am inhma. Na pa hte xata Inhipééxa
nhy hd mé ama mé ate aa mémoj pumunh két kwy
ho anhyr o ri ixpa ka mé ja hd ixpumu né am ix-
pumu né ixkot ajamaxpér két né. 26 Mé apé ixkwy
hkét jakama na ka mé ixkdt ajamaxpér két né. Te
mé apé ixkrit dwéhti pyrak két. 27 Ixkwyjaja na te
ho 6wéhti kot hamér xwynh kapér mar né hkot ri
pata pyra né ixkapér ma né ixkot amnhi nhipéx
0 pa. Ixpé mé 6 pahihti hd mé kot ixpumunh
meXx jakamd na htem ixkot amnhi nhipéx mex o
pa. Ixte ja hd mé& omunh mex né. 28 Koja mé
nh{rma htyk td no dm ixkukwak ri akupym htir
hé@mri né Tirtlm mé wa ixri htir tiim né pa ho pa
né aa hapéx két nhiim mé&ho ixpé mé utar két né.
Te inhihkra hpo nhipdk ri mé hkri nhiim te mé ha
inhihkra pikamyr pyrak nhiim mémoj tee ri ixpé
tanhma mé& ho hpram kapry. 29-30 Inhipééxa tdm
kot inhma mé or kénd. Hihtyx o kot mé piitd mé
hakrenh par jakama koja mé inhihkra po nhipdk
ri hkri né mdanén Inhipééxa nhihkra hpo nhipok ri
hkri. Te ixpé Inhipééxa Tirtim pyrak jakama mého

kot wa ixpé wa inhihkra riim mé uta? Na amrakati
kumréx.

Anhyr 0 mé& kdm amnhi jaré. 31 Hamri nhiim
mé te kép Tirtlim pyrak 8 amnhi jarénh & kuma né
kama gryk tyx né. Hamri né kot kén o htak kaxyw
ra kaxyw hkwy kawra ho ri hprot. 32 Hamri nhiim
amnhi td mé& omu né mé kam:

—Kwa ra ixte Inhipééxa nhy hd mé ama aa mé
ate mémoj pumunh két kwy ho anhyjr rax o ixpa.
Jao tanhm& mé& ho mex to pix o riixpa. Ta ka mé
axtem né a inhipéx anh¥{r kaxyw. Ané.

33 Hamri nhlim mé kam:

—Na & ate amnhi nhipéx anhjr ja myrapé hkét.
Két apé mé inhio hta ri axtem né te apé Tirtim
pyrak 8 amnhijarénhja myrapé na pa mé kén o atak
kaxyw. Na pu htem & amnhi jarénh anh¥r o papa
hkét né. Ané

34 Hamri nhim mé kam:

—No @m h@mri ixte & amnhi jarénh anhyr kéna.
Tanhma na Tirtlim kapér d kaga htlim kot ja jarénh
towehe? Na pre Tirtim [jaew nho pahijé ma kapér
né mé kam:

E mé ate inhy ha mé& ho amnhiptar jakama te mé
apé pa ixpé Tirtlm pyrak.
Anh§r o kot mé harénh. 35 Am hidmri na Tirtiim
kapérja. Tdm kot & mé& harénh kot anhjr. Mé& kot
¥ hd mé& kdm kapér jakamd te mé kép urak a mé
harénh anhjr kénd. 36 Td tdm kot & m& harénh
anhyr td hpdnha mé akaxyw pa ixpé Kra héa ixam
né mé awyr inhménh nhiim ixwryk né ixpé Kra ha
amnhi jarénh td ka mé ja had inhma né dm inhma
né ixkot ajamaxpér két né. Kwa mon ka mé ja
hd ixpumunh né ixkot ajamaxpér két né? 37 Kot

paj Inhipééxa mé wa ixahpumunh kot mé ama aa
mé ate mémoj pumunh két kwy ho anhyr két ka
meé ja hd ixpumu né mé ri kam né mamri ixkot
ajamaxpér két né. 38 Mé& ama ixkapér mar pram
két ta kwa ixte Tirtlim pyra né aa mé ate mémoj
pumunh két kwy ho anhyr  ixpumu né Inhipééxa
mé wa ixte amnhi nhipéx tipxi hkot ajamaxpér.
Ané.

39 Hamri nhiim mé& kuma nhiim ja mé& kép omnuj
tyx né. Te kot Tirtlim pyrak & amnhi jarénhja nhiim
meé kép omnuj né. Jakama nhiim mé ra kot unénh
né ixkre riim ho kator né kapot & ménh né kén ho
htak kaxyw nhiim ké axte mé kép akunok né ma
nh{h{m té.

Jejus kot Jotaw nhihkjé ha ri pa ha harénh

40 Td nhiim Jejus ma té né pyhti pé Jotdw a ré.
Pa mé hkot ri ixpa ho ixpa xwynhjaja ma hkot
mo. Finat Judw Paxis kot Tirtlim ma wam mé hkra
kumrar o pa xata wyr. 41 Hamri nhim mé& oht6 né
mé ixwyr mra né Jejus kapér ma né kot tanhma
amnhi nhipéx to hd omunh o kuhé. Hamri né ha
tanhmd axp&n ma kapér to né axpén ma:

—Kwa am hamri na pre finat Judw Paxisja mé
pama Jejus jarénh o pa. Aa kot mé pama mé pahte
mémoj pumunh két kwy ho anhyr két td am xata
hkukama mé pama harénh o pa. Kép Tirtlim Kra
hé Judw rom hihtyx o hihtyx & harénh o pa. Né&
Tirtlim kot mé& pakaxyw @m xwynh 4 nhlim mé
pama harénh o pa. Na @m hamri na pre 8 mé pama
harénh ané. Ané.

42 Hamri nhiim mé& oht6 n€ amnhi kaxyw Jejus
kot hamaxpér né hkot amnhi xunhwy.



Juaw 11:1 Ixxxviii Juaw 11:7

11

Rajare htyk jarénh
Juaw 5.21-29, 6.40

1ROm nhiim kri pé Petdn kama méhd my pé Ra-
jareja ra a htyx né nd. Na pre htox wa haméxkrut.
HO kép Matre nhiim hd kép Marir. 2 Marir na pre
kormad arigro hd ha kot Jejus o mex kaxyw mé
hkuxwaxa ho hkuxwa né amnhi ki ho hpar p6nh
kaxyw. Nom kormd. Jakamd nhiim wa hkamyja
wa kép a htyx né nd. 3 Hamri nhiim wa tee ri
hkukama hamaxpér né ma kri hd hwyr Jejus wyr
méhd mé nhiim ma hwyr té. Né hwyr p6j né omu
né kam:

—Pa Pahihti. E ot pa awyr t8. Na ra ama
akramnhwy japé htyx xwynhta a htyx né nd nhiim
htox wa tee ri hkukama hamaxpér né awyr inhmé
pa té. Kwa tokyx puma hwyr té ka akupym wa kam
ho mex na? Ané.

4Hamri nhiim kuma né kam;

—Na a htyx né nor ta koja akupym mex. Mé kot
akup¥ym mex & harénh mar hamri né Tirtlim mé
wa ixtd hpijadm n€ wa ixihtyx o wa ixihtyx 8 wa
ixpumunh kaxyw na a a htyx né noér ané. Né pa
ixpé Tirtlim Kra hd akupym ho mex & ixpumunh
né ixk6t hamaxpér kaxyw na d a htyx né nor ané.
Ané.

5> Na pre Jejus kdm Rajare mé htdx wa mé hapé
né. 6Ta a htyx & harénh ma né hwyr mor tokyx
anhyr két né. Pa mé ari amnhim hikranh xa kama
riixpaja o ixtd axte apkati axkrut. 7Hamri nhiim ri
korma hwyr nojarét né mé inhma:

—E ma pu mé jardhd akupym Jutej kama Rajare
hwyr mo né omu. Ané.

8 Hamri pa mé tee rija hd kuma né kdm:

—Kwa ham mé panho pahijaja kot kén o atak o
apir ma ta ka ra akupym mé hwyr akra. Kwa pu
mé hwyr pamor két né na? Ané.

9Hamri nhiim mé inhma:

—Na koja mé korma tanhma ixto hkét né. Ko-
rma ixte Tirtlim ma tanhm& amnhi nhipéx to jatur
Xam ménhre ha. Te ixte korma arigro ha ixrit mex
né ixpa pyra né korma Tirtim kot mémoj td inhma
kard xa hkot pix ma tanhma amnhi nhipéx to ho
ri ixpa. 10 Ta kot paj hatur xam kumé nhiim te
myt ar nhtim ra kamat ko pyrak nhiim mé rikorma
tanhmad ixto né ixpi. Jakama e ma pu mé hwyr.
Koja mé tokyx tanhma ixto hkét né. Ané.

11 Hamri né mé inhma Rajare jarénh o:

—Na mé pahkramnhwy Rajareta ra gor né no. Ta
kot puj mé ma hwyr md pa kumra. Ané.

12-13Ra htyk 8 omunh td 8 mé inhma harénh ané.
Pa mé& kuma né ixtyx ho dm 6t né ndr & hkamnhix
né kam:

—Kwa mén ra akupym amnhikdm hamak o mor
jakama na ra amnhi krit né gér né né. Kwa pu mé
awjand né hwyr pamor két né na? Ané.

14 Hamri nhim mé inhma né hpri hd mé inhma
haré né mé inhma:

—Na na pre ty. 15 Nom kormad a né hikwyta a
na pa hwyr inhmor két né. Ta kot paj ma hwyr
mo né hd mé ama ixahpumunh tyx & amnhi to
amnhirit. Ka mé ja hd ixpumu né amnhi kaxyw
ixk6t ajamaxpér tyx o ri apa. A mé& ate amnhi
nhipéx anhjr kaxyw na pa korma a né nor d hwyr
inhmor két né. E ma pu mé hwyr. Ané.



Juaw 11:16 XC Juaw 11:24

16 Hamri nhiim mé inhid pé Tomas pihpohti tee
ri  kapér anhyrja 8 kuma né mé inhma:

—T06e ma pu mé hkot. Ké mé mamri hkot mé
pahto hpimraatd mé panhimex pa ri. Ané.

17'Ta pa mé& ma hkot mé hwyr md né ra Rajare
nho kri hwyr ixp6x 0 m6 hamri né harénh ma. Ra
htyk nhtim mé kot haxar a arigro pé kwat a harénh
ma. 1819 Nhiim Matre mé& Marir wa hkamy ho
hamak xaj arl myr o hkri. Jakama nhiim Ijaew
kwyjaja Jerujaré rim ma wa hwyr mra. Mé kot
wa kdm kapér nhiim tokyx akupym tdm wa hkra
kaxyw nhiim mé wa hwyr mra. Wa 6 kripé Petdnja
Jerujaré hwyr am 3 kirdom pix jakama nhtim mé
ma wa hwyr mra né wa kuri wa kdm kapér o hkri.
20 R6m nhiim Matre Jejus hpox o mor a harénh ma
né kanhmd xa né man mé ixkutd té. No nhim
Marir ari myr o nhj né hkot htém két né. 21 Hamri
nhiim Matre mé ixkuta té né mé ixkaxpa né Jejus
pumu né myr kama kam kapér né kam:

—Heéxta gaa né Pahihti. Na pre ra wa ixkamy wa
ixpé ty. Kop apu jar mé ixkot ri apa ronhyx pre
htyk két né. Xé mon ka pre we tokyx mé ixwyr
atémre hkét né? 22 Td na pa ari akot ijjamaxpér
tyx né. Kot kaj mémoj td tanhma Tirtlm wyr to
nhiim ama né tanhma ama mémoj to. Ra ixte ja ha
apumunh mex kénd. Ané.

23 Hamri nhiim Jejus kuma né kam:

—Kwa tee ri ajamaxpér né akapri hkét né. Koja
akamy akupym war ama htir kdm ga. Ané.

24Hamri nhtim kuma né kam:

—Ma koja ané. Nh{yrmd Tirtlim kot mé piitd
akupym mé ho htir xa ha arigrota & koja akupym
htir. Ané.

Kamy akupym htir & harénh mar ta Jejus kot
akup¥m ho htir tokyx anh{r & hkamnhix két né a
kam kapér ané.

25-26 Jakamd nhtim kdm:

—Na pa na ixpé akup§m mé ho mé htir x<wynh.
Jakama mé kot amnhi kaxyw ixkét hamaxpér né
ixkot amnhi xunhwyr xwynhjaja koja mé htyk ta
koja mé& hkar6 Tirtiim mé wa ixri htir tiim né mex
né pa ho pa. Xa ate ja kaxyw ixkot ajamaxpér tyx
na? Ané.

27Ha@mri nhiim Matre kuma né kam:

—Xé nhiim. Apé Tirtlim Kra hd na pre mé
ixkaxyw axdm. Ka na pa htem amnhi wyr akdm
jjamak o ixpa. Ané.

Hamri nhiim Jejus kam:

—Na @m h@mrina ka d ijjarénh ané. E ma akupym
té né atdx ma ané ké tokyx man ixwyr té pa omu.
Ané.

28 Hamri nhiim kuma né ma akupym té., Hamri
né Marir wyr axa né kam Jejus jaré. Kot mé hkri
Xwynhjé hkax 8 kdm haré né kam:

—An x€ hamri amyr két né. Na ra mé pajahkre
Xwynhta hpdx 0 mo6 né mitar nh{ né atd kard. Ané.

29 Hamri nhlim kuma né kanhma xa n€ ma mé
ixwyr htém kuré kumréx. 30 Hamri pa mé& korma
krim ixpox két né. Ari Matreja Jejus wyr htém
xa kama arf ixkri. 31 Jakamd nhiim Matre ma té
né Marir ma Jejus jaré nhiim kato né man mé
ixwyr t€. Hamri nhlim Jerujaré riim wa hwyr mé
mrar Xxwynhjaja omu né htyx kot hkamy ha pika
pumunh né myr kaxyw htém 8 hkamnhix né man
hko6t mra. 32 Hamri nhim Marir mé hkukama mé

ixwyr té né Jejus pumu né hpar pé tém né kam
kapér pé hipd né myr o nhy. N& km:

—Heéxta gaa né Pahihti. Na pre ra wa ixkamy
wa ixpé ty. Kop apu jar mé ixkot ri apa ronhyx
pre htyk két né. H6 mon ka pre we tokyx man mé
ixwyr atémre hkét né? Ané.

33 Hamri nhlim Jejus kuma né myr a omu. Né&
hk6t mé mrar xwynhjaja mé myr 8 mé omu né kam
mé hkapriné. 34 Hamri n€ mé kam:

—Nhyri na ka prem haxa? E mé hwyr ixto té pa
omu. Ané.

Hamri nhlim mé& kuma né ma ha pyka hwyr mé
ixto md 35 nhilim Jejus mé urak né hwyr myr o té
36 nh{im mé ja hd omu né axpén ma:

—Kwa méan kdm hapé htyx. Ha na ho ama né
hwyr myr o té. Ané.

37Nom nhiim mé& hkwyjaja axtem né mé kam:

—Tk. Ra kot no hkre xwynhta o mex td mo nawe
tokyx man korma htir ri hwyr htém né omunh né
akupym ho mex két né? Ané.

Jejus kot akupym Rajare ho htir d harénh

38 Ta pa mé ra kén kre kama mé kot Rajare jaxar
Xata wyr ixpOx 0 m0 nhiim Jejus hkapriné hwyr té
né omu. Nhiim prem ra kén rax o hitom 39 nhiim
omu né mé kam: _ . o

—E mé akwyjaja nhdm inhma né kahé xa mé.
Ané.

Hamri nhiim Matre kuma né tee ri hamaxpér né
kém:
—Xé ma Jejus. M€ ri & anhyr két né. Ra htyk
a arigro kép 4 kénd. Man ra hkatdk né hkro htyx

kumréx. Ané. _
40 Hadmri nhiim kuma né kam:

—Kwari d ajamaxpér anhyr két né Matre. Na pa
ra ama ixkapér né ama ixkapér o: “Kot kaj amnhi
kaxyw ixkot ajamaxpér tyx né. Ha kot kaj Tirtim
mé wa ixihtyx o wa ixihtyx xaja pumu.” Anhjr o
ama ixkapér. Jakama kwa ja kaxyw Tirtllm mé wa
ixkot mén ajamaxpér tyx né hkét wehe. Ané.

Hamri nhiim kuma né kam:

—Ma am hamri na ka inhma akapér. Ma kot paj
kaxyw war ama ijamaxpér tyx né. Ané.

41 Ro6m nhiim mé& kdm nham kén jakwa kre kahé
xXa mé. Hamri nhiim Jejus Tirtlim m& amnhi jarénh
kaxyw kanhma kaxkwa hwyr rit né kam:

—Pa Papaj. Na na pa hte tanhma mémoj td awyr
to ka inhma né tanhma inhma mé&moj nhipéx to.
Amex o amex Papaj. 42 Na ka hte 8 inhm& amnhi
nhipéx ané. Ta pa jajé noo ma d ama ixkapér ané.
Ate inhmar né tanhma Rajare hto nhiim mé kot
ja hd ixpumunh né ixte anhy ha pix ma tanhma
amnhi nhipéx to ho ri ixpa had ixpumunh kaxyw.
Né ka ate mé& hwyr inhménh & apumunh kaxyw.
Ané.

43 Nhiim pre & Tirtim ma kapér ané. Hamri né
kyx pé Rajare ma kapér né kam:

—Pa Rajare. Kwa tokyx kanhmd nhy né amné
meé ixwyr té né akato. Ané.

44Pyh nhiim akupym htir né hkupu xa rdha té né
mé ixwyr kato né xa. Ari hkuk né thkra né hpar
kupu rdhd mé ixwyr kato né xa. Hamri nhtim Jejus
mé kam:

—Kwa mé atd né kupu xa hpot ké ma akupym
Oorkwy hwyr té. Ané.

45 Hamri nhtim mé kot Marir mé Matre wa hwyr
mrar Xwynh kwyjaja & Jejus kot Rajare nhipéx



Juaw 11:46 Xciv Juaw 11:50

anhyr & omu né amnhi kaxyw hkoét hamaxpér né
hko6t amnhi xunhwyr kuré kumréx. 46 Nom nhiim
meé hkwyjaja axtem né omu nhiim ja mé kép omnuj
né. Jakama nhiim mé& ma Parijew nhd xwynhjé
hwyr mra né mé kdm haré.

Meé kot Jejus pir d amnhi gronh
Matéwre 26.1-5; Makre 14.1-2; Rukre 22.1-2
47Hamri nhlim Parijew nho xwynhjaja tee riJejus
kot akup¥m Rajare ho htir & harénh ma hamri né
patre krahtlimjé mé amnhi wyr mé inho juisti ho
akuprd né axpén ma Jejus o kapér punuj pé ha
axpén mar o hkri. Himri nhiim mé&ho mé kam:

—Kwa tanhma kot puj mé& ho? Na ra mé
kdm mémoj pumunh két kwy ho anhyr rax o
pa. 48 Kot puj mé @m omu né tanhmd ho hkét
nhiim mé pahkwyjaja kot & amnhi nhipéx anhyr
d omu né htyx d@m hdmri 8 kot amnhi nhipéx
anhyr & hkamnhix. Hamri né amnhi kaxyw hkot
hamaxpér né hkot amnhi xunhwy. Jao ra amnhi
kaxyw kép mé& 0 pahihti hd dm. Koja mé & amnhi
nhipéx ané nhiim RO0m kamad pahihtija mé kot
kator né hpanha Jejus xdm a harénh ma. Hamri
né gryk xaj mé pahwyr 8 poristi hkwy ré nhiim
mé pahwyr mra né€ mé panhimex pa né Tirtlm
nhorkwy granh pa. Kwa tanhma kot puj wem
tokyx amnhiné ho? Ané.

49 Hamri nhiim Kajpas mé kdm kapér. Kajpasja
na pre amgraja kama kép méo patre nhoé pahi
maati. Jakama mé kam:

—Na na pa ra ijamaxpér. Kwa mé& inhma. 50Na
kot puj mé hpir tokyx ané ké tapxipix ty pu mé ari
myrpé pahpiitd pajamakétkati né ri papa. Ané.

51 Nhiim pre 8 mé kdm kapér ané. Nom amnhi
krd hkot 8 mé kdm kapér anhyr két né. Arikép méo
patre krahtimjé nhé pahi maati jakama Tirtim
nhy ha Jejus kot [jaew né tykja kukama & harénh
ané. Nom ja hd amnhi pumunh két n€. 52 Na pre
Jejus mé ixpé Ijaew pix né htyk két né. Kri piitd
hkoét Tirtlim krajé né na pre ty. Mé piitd mé kot
axpén to hkwy né ri axpén to pa kaxyw na pre
mé né ty. 33 Hamri nhiim 8 Kajpas mé kam kapér
ané nhiim mé inhd pahijaja kuma nhiim ja mé
kdm mex né. Jakama nhiim mé& kot tanhma Jejus
d amnénh to nhiim mé kot mé& kdm tanhma hpir to
kaxyw a axpén mar anhjr o pa. 54 Jakama nhiim
Jejus axte mé noo ma ri pa hkét né. Hamri ma kri
pé Eprai hwyr ma md. Pa mé hkot ixpa ho ixpa
Xwynhjaja ma hkot ixpa. Epraija kapot 8 krina pre.
Jakama pa mé& ma hwyr mo hamri né kama ri ixpa.

55 Tad nhiim arigro pé Pasja ra ahtép o md. Am-
nepém finat Mojes kot Ejit rlim mé& panhigétjé ka-
tor ma hamaxpér kaxyw na pa pre htem ha ixkinh
kaxyw Pas & Jerujaré hwyr akuprd. Na pa pre
htem hwyr p6j né kama Tirtiim noo ma mé& inhmex
kaxyw tanhma amnhi nhipéx to.

56-57Jakama nhiim ra Ijaew oht6 né ma Jerujaré
hwyr pa. Né kdm Jejus pumunh prdm xaj Tirtlim
md amnhi jarénh xa ha ixkre wyr mra né hwyr
agjé né kama hapér né axpén ma:

—Kwa nok? Xa koja mé hpakinh wyr mor két né
na? Ané.

Nhiim Parijew nhé xwynhjé mé mé inhd patre
krahtlimjaja haxwyja hapér o kuhé. Nom mé kot
axtem né uné né haxar kaxyw. Jakama mé kam ha
kard né mé kam:

—E kér ka mé nh¥yri Jejus pumu né man mé
ixwyr mra né mé inhmda harénh kuré kumréx.
Ané.

12

Martir kot Jejus kuxwa ha harénh
Matéwre 26.6-13; Makre 14.3-9; Rukre 7.36-50

1 Td nhlim ra Pas wyr apkati grére. Ra hwyr
apkati kép 6. Jakamd pa mé ma akupym kri pé
PetdnwyrJejus kot md. Jejus kot akupym Rajare ho
htir xwynhta mé 0 kri hwyr pa mé akupym mo né
Rajare nhorkwy hwyr p6j né mé hwyr agjé. 2Hamri
nhiim mé Jejus pumu né hkinh né. N& mé inhma
mémoj mex nhipéx pa mé ixapkur o ixkri. Nhim
Rajare haxwyjamé ixkutd apkur o nhy. Nhiim htox
Matre mé inhma méd ho pa né mésti hd unhwyr
0 xa. 3 Hamri nhiim wa htdx Marir Jejus kukama
tanhma hamaxpér to né hamaxpér o:

—Ma kot paj tokyx mé kot mé ixpé hpir kukama
mé hkuxwaxa ho hkuxwa. Ané.

Hamri né kax rax kdm mé hkuxwaxaja py né
o té. Ra rit kahti hkét hitep xa nhiim kupy né
hwyr o té. M& kot mé&mo htwym o mé hkuxwaxa
meXx nhipéxjana pre hd kaxpore xohto rax kumreéx.
Jakama nhiim kupy né Jejus wyr o té né hpar a
hkapir pa né amnhi krd hki ho hpar gra ho nhy
nhiim ra ixkre kuxwa htyx kumréx. 4 Himri nhtim
mé inhid pé Jut Kariotja. Kot korma mé thkram
Jejus nhor ma xwynhta tee ri 8 kot amnhi nhipéx
anhyr & omu nhiim ja kép omnuj né 5> nhim mé
inhma:

—Tk. Kwa pér mé hkuxwaxa ha kaxpore xohtod
rax kumréx td nhiim ri axtem né Jejus par 8 hkapir

pa. Mo na ma o htédm né ho wéné né hpanha
kaxpore ho rax né hpyr né ho mé kép amrakati
xwynhjé nhipéx két né? Kot ho wéné ronhyx
hpdnhd kaxpore ho rax kumréx né kupy né ho
mémoj japror rax o rax. Td axtem né amari Jejus
par a hkapir pa. Ané.

6 Te kdm mé kép amrakati Xxwynhjé japé pyrak
td kdm mé hapé hkét. Am héx rom & kapér ané.
Na pre hte mé& inhma mé ixkaxpore jamy né mé
ixk6t mé inhma hamar o pa. Nom tdha axtem né
mé ixpé hkwy ho ahkiné ho amnhim mémoj japro.
Jakama Marir kot mé hkuxwaxa ho hapéx par a
omu né tee ri hpdnha kaxpore rax ma hamaxpér
né kama gryk né 8 mé inhma kapér ané. 7 Hamri
nhiim Jejus amnhi td hamaxpé&r & omu né kam:

—Tk. Kwa tanhma kam akapér to hkét né. Ixtyk
nhiim mé kot ixkuxwa hkukama na a inhipéx ané.
8 Na hte mé kép amrakati xwynhjaja mé akot pa
rdhd né. Ka mé ama mémo arigro hd tanhma mé
ho ajuta hto hprdm né ri mé ho ajuta né€ mé kam
mémoj go. No két pa kot paj ri mé akdt ixpa ka mé
ixtomex ry ho apa hkétné. Kot paj tokyx mé apiita
mé are. Jakama dm hémri na d inhipéx ané. Ané.

Patre krahtiimjaja kot Rajare hd amnénh a harénh

9 Robm nhiim Jerujaré nh6é xwynhjaja ra Jejus
Petdn wyr hpox a harénh ma né kot omunh ma
ma hwyr mra. No dm tapxipix pumunh ma hwyr
mrar két né. Maanén kot akupym ho htir xwynhta
pumunh mad nhiim mé& ma hwyr mra. 10-11 Na
pre ra Ijaew oht6 né Jejus kot akupym Rajare ho
htir & harénh ma hdmri n€ mé inhd patre kaga

né Jejus kot amnhi xunhwy. Jakama nhiim patre
krahtlimjaja tee rija hd mé& omu né axpén ma:

—Na kot puj mé Jejus pix pir két né. Kot puj mé
maanén hkot Rajare pi hdmri nhiim wa hixi hamé
mé kép hapéx japér. Ané.

Jejus kot Jerujaré hwyr ar a harénh
Matéwre 21.1-11; Makre 11.1-11; Rukre 19.28-40
12Ta nhtim apkati nhtim Ijaew Jerujaré kama mé
hkinhja kryx né€ Jejus ra mé hwyr ahtép o mor a
harénh ma. 13 Hamri né axpén ma:

—Kwa ma pumé mo né pé hkwy jaka né kutd ho
mra. Ané.

Hamri né hkwy jaka né hamy né ma kutad ho
mra. Haimri né ra hkaxpa né omu né hkinh né. Né
kam:

Pa. Na 8m hdmri na ka mé ixwyr mo. Tirtlim na pre
meé ixwyr amé ka 8 amor ané.

Tirtlimja mex o mex. Am hdmri na pre mé ixwyr
amaé.

Kot kaj mé inho pahi hpdnha mé ixto amnhiptar o
riapa. Ané.

14 Hamri nhiim Jejus nh{ri juménre pumu né hwyr

té né ha nhy nhiim mé pimraata ma akupym Jeru-

jaré hwyr mo. Tirtlim kapér & kaga htlim ra kot ja

jarénh kot:

15 Pa Jerujaré nho xwynhjaja. Kwa mé tee ri amnhi
kukamad ajamaxpér ho ama ma hkét né.

Ota mé& anho pahi nyw ra mé awyr juménre hd nhy
né hpox o té. Ané.

16 No Jejus kot mé ixpa ho mé ixpa xwynhjaja pa

mé d kot amnhi nhipéx anhyrja & omu né tee ri

hkukama ijjamaxpér né axpén ma:

—Kwa mo na ri 8 amnhi nhipéx ané né jumeénre
ha nh¥ né mé& hkot mo? Ané.

T4 nhiim arigro ho ha ty né akupym kaxkwa
hwyr api pa prem hd omu h@mri né korma Tirtim
kapér & kaga htiim kot hkukama a harénh kot
anhyrja ma ijamaxpér kuré kumréx. Hamri né
axpén ma harénh o:

—Kwa am hamri na Tirtlim kapér a kaga htim
kot ra @ Kraja juménre hd jr n€ mé hkot mor a
hkukama kot harénh anhyrta. Ané.

17 Hamri nhiim Jejus kot Rajare ma kapér pé
akupym ho htir & omunh xwynhjaja ari nhdm mé
hkwyjé ma ujarénh o pa. 18 Nhiim mé kuma né ma
Jejus wyr omunh ma mra. 19 Hamri nhiim Parijew
nho xwynhjaja tee ri ja hd mé omu né axpén ma:

—Kwa na pu mé tee ri Jejus né mé kam pakapér
kapry nhiim mé& pamar két né ra piita hkot amnhi
nhipéx o pa. Kwa na. Ané.

Ijaew két xwynhjé jarénh

20 Td nhiim ra Gres kwyjaja [jaew kot hkinh
kaxyw ma Jerujaré hwyr mé hkoét mra né mé
thko ha Tirttm md mex o mex d harénh o hkot
mra. ]akama nhlim mé nhyri mé inhid6 pé Firipti
pumu né hwyr mra. Firipti kép pyka pé Garirej
kama kri pé Peséj nhdo xwynh nhiim Gres nho
Xwynhjaja omu né hwyr mra né kam:

—Pa. Kwa na pa mé& inhma Jejus pumunh pram
né. Tanhma kot pa wem amnhi to n€ omu né kdm
ixkapér? Ané.

22 Hamri nhlim mé kuma né ma Andre hwyr mé
o mra né kdm mé haré. Hamri né wa ma Jejus wyr
mé& o mra né kdm mé haré né kam:

—Pa Pahihti. Ota Gres nhd xwynhjaja kdm
apumunh pram né awyr mé. Mé pahkinha mé kép
[jaew két td mé kdm apumunh prdm né. Ané.

Jejus kot amnhi kukama amnhi jarénh
Matéwre 16.24-28; madanén Apokarip 2.10, 12.11
23Hamri nhlim Jejus mé& omu né mé kam tanhma
amnhi jarénh to. Kot mé ohté né€ mé né htyk nhiim
mé& kukwak ri Tirtlim wa kuri htir tiim né pa ho pa
h& mé& kdm amnhi jaré né mé kam:

—Na naraixtyk a arigro hwyr apkati grére. Ixpé
Tirtim kot mé akaxyw iXam wanh jakama kot
paj mé apiitd mé ané ty hdmri né akupym ixtir né
ma kaxkwa hwyr akupym api. 24 Mé axoht6 né
nhyrma Tirtlim mé wa ixri atir tiim n€ apa ho apa
kaxyw kot paj & amnhi nhipéx ané. Kwa mé &
ixte amnhi jarénh anhyrja ma né€ mé& amnhi kram
haxar tyx né ri ha apa. Te ixte mémo hy kot amnhi
nhipéx pyrak. Na htem pikap hagjé nhiim te htyk
pyrané pika kaxwynh kdm hikwy. Ta gaa né higrot
né hprék né 6. Né 0 rax kumréx. Hyja pyxire né
hikw§ htd kama 6 rax kumréx. Nom koja mé hkre
hkétné nhiim 6 hkétné. Na hte 8 mé&mo hyja amnhi
nhipéx ané. Ja pyra né kot paj mé ané ixtyk két
né te mé kot mémo hy hkre hkét nhiim hprék né
0 hkééta pyrak ka mé ixkukwak ri Tirtlim mé wa
ixri atir tiim né apa hkét né. Jakama kot paj mé
ané ty nhiim mé ijaxa. Hamri pa akupym ixtir ka
mé axohtd né ixkukwak ri wa ixri atir tiim né apa
ho apa.

25 —N&€ koja mé€ ixpi pa mé ané ty. Ta mé ate
ixkot amnhi nhipéx o apa Xwynhjaja. Koja mé ixta
mé apar ma tad kwa kér ka mé atyk pymaj ixkaga

hkét né. Kwar mé mamri tanhma ixtd mé ato ka
mé& nh§rma Tirtim mé& wa ixri axte amnhixa kama

ajamak két kumréx né atir tim né amex né apa ho
apa. No kot kaj mé ixkinhd jar amd amex pix pram
hémri n€ nhjrma wa ixri atir tim né€ apa hkét né.
26 Kot kaj mé & ixkot amnhi nhipéx anh¥yr o ri apa
hémri nhiim mé kot inhipéx pyrak o mé anhipéx.
Hamri ka mé& nhyrma ma ixk6t kaxkwa hwyr api
né kama ixri atir ttim né apa ho apa. Hamri nhiim
Inhipééxa ixtd mé apumu né mé ato mex kumreéx.
Ané.

Tirtiim kot Jejus mda kapér a harénh
Matéwre 3.17,17.5

27Ta nhiim Jejus tee ri amnhi kukama htyk ma
hamaxpér né hkapri htyx né. Né hkot mé ixpa ho
mé ixpa xwynhjé mad amnhi jaré né mé inhma:

—Heéxta waa né. Na pa tee ri amnhi kukama
jjamaxpér. Né tee ri amnhi xa htyx kama ija-
mak kukama ijamaxpér pé ra amnhi kama ixka-
hak né. Nom ixte pika piitd hkot mé kot ixkot
amnhi xunhwyr xwynhjé né ixtyk kaxyw ixwryk
kénd. Jakama kot paj Inhipééxa kot mé kép ixpytar
kaxyw tanhma amnhi to hwyr to hkét né. Ané.

28 Hamri né hpanha Hipééxa ma kapér né kam:

—Pa Papaj. Am m&moj pixi na inhma hpram, Ké
meé piitd ixkukwak ri amex o amex 8 apumu. Jana
két inhma hpram tyx kumreéx.

Anhyr o Tirtlim m& amnhi jaré. Hamri nhim
kuma né kaxkwa rtim kdm kapér. Kyxpé kdm kapér
né kam:

—Na na pa pre ra & mé kdm amnhi to amnhirit
ané nhim mé ja hd ixpumu. Ta kot paj axte

akukwak ri amnhi to amnhirit nhiim mé piita axte
inhmex o inhmex & ixpumu. Ané.

29Nhiim pre a Tirtlim Jejus ma kapér an€. Hamri
nhiim mé kot mé ixkuri mar o kuhé xwynhjaja
kuma no 8m hpri hd kot kdm tanhma kapér
toja mar mex két né. N& htyx ho dm mémoj ta
hkamnhix. Jakama nhiim mé& hkwyjaja axpén ma:

—Kwa mo na wehe? Na mén katdtok na? Ané.

Nhiim mé hkwyjaja mé kam:

—Na na katotok két. Tirtlim kapér o wryk Xwynh
man tanhma kdm kapér to. Ané.

30Hamri nhiim Jejus mé& kam:

—Na Tirtlm tdm na inhma kapér. Nom pa ixte
mar kaxyw inhma kapér két né. Mé kajaja mé ate
ixtd mar kaxyw na kyx pé 8 inhma kapér ané. Ané.

Hamri né mé kam:

31 —E hémri. Kot paj tokyx mé apiitd mé ate
amnhi tomnuj pdnhd amnhirer kaxyw tanhma
amnhi nhipéx to. Jao maanén Satanasti pé hihtyx
xa ho ijapéx. 32 Koja mé pikahpa ha inh6 pa kyxpé
ajét. Tirtlm kot mé& awyr inhménh td nhiim mé
a inhipéx ané pa ty. Jakama koja pika piitd hkot
meé oht6 né ixkdt amnhi xunhwy né amnhi kaxyw
inhm& hamaxpér rdha ho pa. Ané.

33Mé ixte tanhma htyk to hd harénh mar kaxyw
nhiim pre 8 mé inhmd& amnhi jarénh ané. 34 Hamri
nhim mé& kot mé ixkuri mar o kuhé xwynhjaja tee
ri kot htyk & amnhi jarénhja ma né kam:

—Kwa mé ixte amnhi wyr kama ijamak o ixpa
Xwynhja htir tiim né pa ho pa xwynh na. Tirtlim
kapér a kaga htiim kot a8 harénh kot anhyr ta ka a
ri mé kot apir nhiim atyk & amnhi jarénh ané. Ate
Tirtlim kot mé ixwyr aménh Xxwynh 8 amnhi jarénh

tddriatykd@ amnhijarénh ané. Kwa xa apé mé ixte
amnhi wyr kama ijamak o ixpa xwynh két? Ané.

35 Hamri nhiim mé& kuma né amnhi td mé kam:

—Ty ixpé tdm kénd. Ta kot paj tokyx mé are.
Jakama kér ka mé ixte ari mé& akama ixpa ri ixkot
amnhi xunhwy né amnhi kaxyw ixk6t ajamaxpér
oriapa. Teixpé kané hpdk pyrak jakama na pa hte
mé kam Tirtim kapér o mé ahkre o ri ixpa. Nom
kot paj kritpém mé akot ixpa ry hkét né. Jakama
kwa kér ka mé tokyx te mé kot kané hpdk nhira
kama ri mé pa xwynh kot amnhi nhipéx pyra né
Tirttim kot amnhi nhipéx o ri apa. Korma mé akot
ixpa ri. Kot paj tokyx ma md nhiim te ra kamat
ko pyrak. Na hte kamat ko kama mé pa xwynhjaja
tee ri rit mex ma nom rit mex két né. N& mémoj
pumunh mex két né. 36 Jakama kwa mé tokyx
ixte arf mé akamad ixpa ri amnhi kaxyw inhma
ajamaxpér né ixkét amnhi xunhwy. Te ixpé kané
hpok nhiim kama mé arit mex pyrak. Jao ixpyra
né te mé apé kané hpok nhird mex pyrak o amnhi
nhipéx. N& ixpyra né tdm ri amnhi nhipéx o apa.
Ané.

Nhiim pre & mé kdm kapé&r ané hamri pa mé kép
ixkato né ma nham mao.

Meé hkwyjaja kot Jejus kot hamaxpér két a mé
harénh
37 Na pre hte Jejus mé noo ma mé kot aa mémoj
pumunh két kwy ho anhyrrax o pa. Ta nom nhiim
meé ohté né ha omu né dm ha omu né kép Tirtlm
kot mé pahwyr ménh xwynh 8 hk6t hamaxpér két
né. 38 Nom ra mé hkukama Tirtim nh¥{ ha kapér
jarénh o pa xwynh pé finat Ijaisja mé hkukama ja
had mé& haré né ha kaga. Né ha kagaja o:

Pa Pahi Maati. Na ra ixte mé kdm ajarénh o ixpa
ryy htd no nhiim mé inhma né dm inhma.

Né mé kot axihtyx o axihtyx & ajarénh mar ta
no dm ajarénh ma né amnhi kaxyw akot
hamaxpér két né. Ané.

39 Mé& kdm Tirtlim kapé&r mar pram két jakamd na

prem maanén Jejus kép Tirtlim kot mé pahwyr

ménh xwynh hkot hamaxpér két né. Nhiim pre

finatIjaisja axte m& hkukama ja hd mé& haré né mé

ha kaga. Né ha kaga ho:

40 Na pre Tirtlimja tanhma amnhi né mé hkra hto
nhiim mé hkoét hamaxpér két né.

Ra mé kot hihtyx o hihtyx & omunh td omu né am
omu.

Né mé kot kapér mar td amnhi tomnuj kaga hkét
ne.

Né Tirtlim kot mé né mé kot amnhitomnuj o hapéx
pram xaj hkot amnhi xunhwyr két né. Ané.

41 Korma Jejus mé hwyr wryk két ri nhiim finat

[jaisja hpimtir kdm kot amnhi to rax kumréx a

omu né hkukama a harénh né ha kaga ané.

42 Hamri nhim [jaew kr@htiim kwyjaja hkwyjé
rom amnhi kaxyw Jejus kot hamaxpér né hkot
amnhi xunhwy. Ta Parijew nhd xwynhjaja kot
d mé kot amnhi nhipéx anhjr &8 mé harénh mar
pymaj ja hd amnhi to amnhirit két né. MEé kot
Tirtlim kapér o mé ahkre xa ha ixkreja né mé kator
pymaj nhiim mé kdm amnhi to amnhirit két né.
43 Na prem hamaxpér o:

—Na kot paj ja hd amnhi to amnhirit nhim mé
amnhi né ixtomnuj né. Hamri né amnhi pyra né
axpén ma inhmex d ijarénh két né.

Anh{r o0 mé umaj amnhi kukama hamaxpér o
pa. Nom Tirtiim tdm kot amnhim mé mex & mé
harénhja nhiim mé& hkukama hamaxpér két né.

Jejus kot Hipééxa nhy ha kapér a harénh

44 Nhiim Jejus axte mé kdm kapér né kyx pé kapér
né mé kam:

—Na koja mé&hod amnhi kaxyw ixkot hamaxpér
hémri né ixkot pix md hamaxpér két né. Maanén
amnhi kaxyw kot mé awyr inhmé&nh xwynhja kot
hamaxpér. 4 Wa ixte amnhi nhipéxja te tipxi
pyrak jakama koja mé& tanhma ixte amnhi nhipéx
to hd ixpumu né te kot Tirtlim kot amnhi nhipéx a
omunh pyrak.

46 _N¢€ te ixpé kané hpok nhiim inhird kama mé
apa pyrak kaxyw na pre Inhipééxa mé awyrinhmé
pa mé awyr wry. Ixte kapér o mé ajahkre ho ri
mé akot ixpa kaxyw. Jakama koja méhd amnhi
kaxyw ixk6t hamaxpér né ixk6t amnhi xadm hamri
né te kané hpdk nhird kama rit mex o pa pyrak
o amnhi nhipéx. Jao amnhi nhipéx nyw o amnhi
nhipéx o pa. 4748 No mé kot ixkapér mar né am
mar Xwynhjaja te maanén Inhipééxa kapér mar né
dm mar pyrak. Myrapé koja mé& nhjrma ma kuwy
hwyr pané mé kot amnhi tomnuj myrapé kama pa
ho pa. Td no & mé ate amnhi nhipéx anh¥r o ri mé
apa kaxyw na pa pre mé awyr ixwryk két né. Ixte
mé ate amnhi tomnuj pdnhd amnhirer par kaxyw
na pa pre mé awyr wry.

49 —N¢€ na pa hte amnhi krd hk6t tanhma ri mé
ama ixkap@r to ho ri ixpa hkét n& Am kot m& awyr
inhmé&nh xwynhja nhy hd na pa hte tanhma mé
ama ixkapér to ho ri mé akot ixpa. 50 Ta mé kot

Tirtlim kapé&r mar né€ amnhikaxyw hkot hamaxpér
Xwynhjaja koja mé nh§rma wa ixri htir tim né mex
né pa ho pa. Jakama na pa hte tanhma kot inhma
kard hto xa hkot pix ma tanhma mé ama ixkapér
to horiixpa. Ané.

13

Jejus kot hkwyjé hpar kuhonh a harénh
Rukre 22.24-27

1Ta nhiim ra Pas & mé ixkinhta ahtép. Pas & na
hte mé ixpé I[jaewjaja axpén wyr akuprd né ha
Owéhti hkra nyw pa né ho ané né hkur o ixkri. Am-
nepém Tirtlim kot pika pé Ejit rim mé& inhigéxjé ka-
tor kaxyw nhiim mé nojarét né 8 hkwy hpar né ho
anhyr né hkwy hkurta pyrak. Na prem nojarét né
meé hkra my kot wa mé kép htyk pumaj 6wéhti hkra
nyw kwy hpané ho ané né 1 hku. Jakama nhiim ari
mé ixpé mé hkanréhd mé htamnhwyjaja 8 mé kot
amnhi nhipéx anhyrja ma ijjamaxpér né ha ixkinh
kaxyw mé urak né hkwy hpa né kuku. Jakama
nhiim ra Pas ahtép nhiim Jejus amnhi kukama
tanhma hamaxpér to kuré kumréx. Rama akupjym
Hipééxa hwyr apir xa ha arigro hwyr apkati grére.
Jakama nhiim akupym nojarét 8 amnhi pumu né
kdm mé pahte hkot amnhi xunhwyr xwynhjé japé
jakama kdm mé pajapé rdhd mé pané htyk ma.
2 Td nhlim myt axa pa mé Pas a ixapkur o ixKkri.
Nhiim Simaw Kariot kra Jut Kariotja maanén mé
ixkutd apkur o nhy. Kép mé ixkwy htd nhiim
pre Satanasti tanhma hkra hto nhiim ra axtem né
kot mé kam Jejus kuré xwynhjé nhihkram haxar
kaxyw.

3-4 T pa mé kormad axpén kutd ixapkur kaxyw
ixkri hpa nhiim Jejus kanhma xa né hinoka kapa
né toajti py né ho amnhi krax pre. Kot amnhi to
rax 8 amnhi pumunh ta ja hd amnhi to jarkrar pé
tanhma ri mé& inhnoo ma amnhi nhipéx to ho pa
hkét. Kép mé& inho pahi hta te kép mé inhma apénh
xwynh pyrak o amnhi nhipéx o pa. > Jakama toajti
py né ho amnhi krax pre né pasiiti hé py né kama
g0 hkwy ru né ho mé ixpar kuho né toajti o mé
ixpar gra ho md. 6 A mé& inhipéx anhjr o md. Pé
ra hpanha Simaw Pétre hpar kuhonh kaxyw nhiim
tee ri amnhi td omu né kam:

—Tk. Kwa apé inhma axapénh xwynh két kéna
kot ka két ri axtem né ixpar kuho Pahihti. Apé mé
inho Pahi kéna kot ka két & mé inhipéx ané. Ané.

7Hamri nhiim kam:

—Kwa na. Kormad ate ja hd amnhi td ixpumunh
mex két. Nom kot kaj nhjrmd apri hd amnhi ta
ixpumu. Ané.

8 Hamri nh{im kam:

—Na nom kot kaj dm ixpar kuhonh két né.
Kwari. Ané.

Hamri nhiim Jejus kam:

—To6e. Kot paj apar kuhonh két né ka te apé
ixkwy hkét pyrak. Ané.

9 Hamri nhiim tee ri kuma né kam:

—To6e mamriixpar kuh6. Nom ixpar pix kuhfnh
két né. Maanén inhihkra kuhd né ixkuk kuhd.
Inhma ixte apyrak pram tyx kumréx kénd. Ané.

10 Hamri nhtim Jejus kam:

—Na amykry hkot mé wyr Xxwynhjaja na htem
mex né axte wyr két rdhd hikwy. Na htem 8m
amnhi par pix kuho né hikwy. Ja pyra né Tirtlim

kot mé ané mé ate amnhi tomnuj ho hapéx par
Xwynhjaja te amykry hwyr mé axwyr né amex
pyrak. Ka mé te mé kot amnhi par pix kuhodnhta
pyra né axte tanhma amnhi tomnuj to hamri né
Tirtim ma amnhi jarénh kuré kumréx ké ané
amnhi katut kot ate amnhi tomnujta mé né ho
hapéx. Na pre ra mé ané mé ate amnhi tomnuj o
hapéx. No dm mé apiitd hkét. Ota ari mé anhidja
pyxire né ari amnhi tomnuj raha ri pa. Jakama te
wyr két né ari gra htyk rax kam ri pa pyrak. Ané.

11 Nhiim pre & Jejus mé inhma kapér ané. Ra
kot hpri hd mé& kot kdm hkuré xwynhjé ma 6r ma
xXwynhja pumunh jakama te wyr két né ari gra htyk
rax km ri pa pyrak a & harénh ané.

12 T8 mé ixpar kuhdnh pa né akupym hinoka py
né haxa né nhy hdmri né mé inhma:

—E mémo kaxyw na pa we & mé apar kuhdnh
ané? Kot paj ixpri hd mé amd amnhi jaré ka mé
inhma. 13-14 Na ka htem ixto “mé ijahkre xwynh”
né ixto “pahihti” anhyr o ijarénh o ri apa. Am
hémrina ka htem 8 axpén ma ijarénh ané. Ixpé mé
ajahkre xwynh né€ mdanén ixpé mé anhd pahihti
htd inhma mé ate tanhma axpén nhipéx to ho apa
hpram xaj na pa 8 mé apar kuhonh ané. Ta kér ka
mé ixpyra né tanhma axpén to mex to ho ri apa.
15Jao amnhi kuxwar axpén to mex pé mémoj to
axpén kutd anojarét raha ho ri apa. 16 Kwa mé
ixkapér ma né kdm amnhi krdm haxar tyx rdha ho
ri apa. Mé ate amnhi to rax o ijakrenh két. Te
ixpé mé anho patrdw nhiim mé ate inhma tanhma
amnhi nhipéx to ho apa xwynh pyrak. Né te ixte
mémoj td mé ama kard nhiim mé ate inhmar né

inhmda tanhm& mémoj nhipéx to pyrak. Ta te ixpé
meé anho patrdw pyrak ta pa 8 mé apar kuhdnh ané.
Ka mé& amnhi td ixpumu h@mri né& amnhi xwar
tanhma axpén to ajuta hto ho ri apa. No ri axpén
pumu né ajamaxpér o: “Tk. Na ixte amnhi to rax
o hakrenh kéna kot pa két ri tanhma ho ajuta hto.
Ké tdm man pa ixto ajuta.” Anhyr o ajamaxpér o ri
apa hkét né.

17—E na pa 8 mé ama ixujarénh ané. Kot kaj mé
inhma né ixujarénh kot a axpén nhipéx anhyr o ri
apa. Ha kot kaj mé& akinh né ri apa. Ané.

Jejus kot amnhi td had amnénh xwynh o amnhirit a

harénh
23 Matéwre 26.20-25; Makre 14.17-21; Rukre 22.21-

18 Nhiim Jejus ari mé inhma kapér né mé inhma:
—Kot kaj mé apiitd mé akinh né apa hkétné. Ixte
meé arénh xwynhjaja mé apiitd mé apumunh mex.
Jakama na pa Tirtlim kot mé apiitd mé ate amnhi
tomnuj o hapéx par két 8 mé anhidja jaré. Tirtlm
kapér a kaga htlim kot harénh kot:
Ixkutd apkur o §r xwynhjé ho koja axtem né mé
kot kdm ixkuré xwynhjé nhihkram ijaxa. Kép
ixkot pa ho pa xwynh ta koja axtem né a
inhipéx ané.
Anhyr o kot harénh. Ta koja tokyx a@ inhipéx ané.
19 Nom korma kot & inhipéx anhyr két ri na pa
hkukama mé ama haré. Jakama koja & inhipéx
ané ka mé ja ha ixpumu né ra ixte amnhi kukama
mé amd amnhi jarénhta ma ajamaxpér né ixpé
Tirtlim rim mé& awyr ixwryk xwynh kot ajamaxpér
tyx kuré kumréx.

20 —Kwa mé ixkapér ma né amnhi kra kama
kdm ajamaxpér tyx o ri apa. Koja mého ixte mé
hwyr mé arénh xwynhjé ha tanhma mé ato mex
to. Hamri né te pa kot tanhmd ixto mex to pyrak.
Né koja mé&ho tanhmad pa ixto mex to né maanén te
kot mé awyr inhménh xwynhta tanhma ho mex to
pyrak. Ané.

21 Nhiim pre & Jejus mé inhma kapér an€. Hamri
né tee ri amnhi kukama hamaxpér né hkapri né
mé inhma:

—Heéxta waa né. Na kot kaj mé atd mé kot kdm
ixkuré xwynhjé nhihkram ijaxa. Kwa mé& amnhi
kra kama ixkapérja ma ajamaxpér tyx né. Ané.

22 Hamri pa mé& amnhi td kuma né tee ri axpén
pumunh o ixkri. 23 Ixpé Judw na pa pre ixpé Jejus
kramnhwy mex a 1hko ha ixapkur o inh{r 24 nhiim
Simaw Pétrejaixpumu né inhma nomgor né kawax
pé inhma:

—Kwa mé pahtd nhixi hd hkukja na? Ané.

25 Hamri pa kuma né Jejus ma kam:

—Kwa Pahihti. Mé ixtd koja we & anhipéx ané&?
Ané.

26 Hdmri nhtim mé& inhma:

—Na kot paj pawti ho py né guhkrax kam ho mry
kago nhek né kot mé thkram ijaxar ma xwynhta ma
kugd ka mé& hkot omu. Ané.

Hamri né kupy né ho mry kagd nhek né Simaw
Kariot kra Jut Kariotja md kugd nhim kupy.
27 Pyrja kot nhiim Satanasti tanhmd hkra hto.
Hamri nhiim Jejus te kot kdm amnhi to nojarét
pyrak o amnhi td kdm kapé&r né kam:

—E kwa tokyx na. Ané.

28-30 Hamri nhim kuma né kato né ma kamat ko
kama htém kuré kumréx. Hamri pa mé ixapkur

0 ixKkri xwynhjaja Jejus kot & kdm kapér anh¥rja &
kuma né tee ri hkukama ijamaxpér. Hamri né kot
ma mé hkinh 8 méd hkwy japror kaxyw ma htém
d hkamnhix. Nhiim mé ixkwyjaja axtem Jejus kot
mé kép amrakati xwynhjé ma8 mémoj nhor d kdm
kard nhiim ma mé hwyr htém 8 hkamnhix. Kép mé
inhma mé ixkaxpore jamar o pa xwynh jakama pa
mé § ixtyx mémoj td hkamnhix ané.

Jejus akupym nojarét né meé kdm mémoj td kard ha
harénh
Matéwre 22.39-40; mdadnén Wam Judw 3.11-24

31-32 Hamri nhiim Jejus mé& inhma:

—Na kot kaj mé tokyx mémoj pumu né Tirtlim
md mex o mex d haré né jjaxwyja inhméa inhmex
0 inhmex § ijaré. Kot kaj mé tokyx mémojta pumu
kam ga.

33 —Te meé ape ixkra pyrak td kot paj arl ri mé
akot ixpa grire hamri n€ ma akupym api. Kot kaj
me tee ri jar ijapér o ri apa nom nhyri ixpumunh
két né. Né korma tokyx ma ixkét apa hkét né.

34—E kot paj axte mé ama mémoj td kard. Korma
ixte mé& ama ja hd kard hkét. Kér ka mé& ama axpén
Kinh o riapa. Te painhma mé ajapé pyrak o axpén
nhipéxradhd horiapa. 3>Kotkajmé&aamnhinhipéx
ané nhiim mé& akwyjaja ja hd mé apumu né mé apé
ixkwy hd mé apumunh kuré kumréx. Ané.

Simaw Pétre kot Jejus d amnhi to héx kukama

harénh
by Matéwre 26.31-35; Makre 14.27-31; Rukre 22.31-

36 Nhiim Jejus a kot mé ixrer n€ ma nhjh{m mor
d amnhi jarénh ané hamri nhiim Simaw Pétre tee ri
kot amnhi jarénh ma né kam:

—Kwa Pahihti. Nhyh{m kot kaj két md pa mé
akot ixpa hkét né? Ané.

Hamri nhiim kam:

—Na ma inhmor xata wyr kot kaj mé& korma ma
ixkot apa hkét né. Nom kot kaj mé nh{rma ma
ixkot apa. Ané.

37 Hamri nhlim Simaw Pétre kam:

—Kwa mo kot pa mé omu né tokyx ma akot
inhmrar két né€? Inhmd akot ixtyk pyma hkét
kénd. Kwar mé& mamri atd ixpl. Inhma ajapé htyx
kumréx kénd. Ané.

38 Hamri nhiim Jejus kam:

—Xa @m hdmri na ka & inhm& amnhi jarénh
ané Simaw Pétre? Xa ama ixkot atyk pyma hkét?
Kwa o kora. Koja apkati hkot krahyre hkar két
ri ka ra mé& umaj ate ixkot apa hkét & amnhi ta
axaprar o axkrunépxi kdm ga. Kwa amnhi kra
kama ixkapérja ma ajamaxpér tyx né. Ané.

14

Jejus kot Tirtlim nho krijarénh
Epréw11.16
1Nhiim Jejus ari mé inhma kapér né mé inhma:
—Kwa a ixte mé& ama amnhi jarénh anhjrja ma
né tee ri amnhi kukaméd ajamaxpér né akapri
hkét né. Arl amnhi kaxyw Tirtim mé& wa inhma
ajamaxpér tyx raha ho ri apa. 2 Inhipééxa nho kri
kama ixkre xoht66. Am hdmri na pa & mé& ama
harénh ané. Ta kot paj ma akupym hwyr api né mé
akutép ma ama mé& anhdrkw§ ho mex. 3 Hamri né

ho mex pa né ri man akupyn mé awyr wry. Hamri
né ma akupym amnhi kot mé ato ixapir pa ka mé
Tirtlim mé wa ixko6t apa rdha apa ho apa. Jakama
kwa meé ri akapri né apa hkét né. Ané.

Jejus te kép Tirtlim wyr pry pyrak
Epes2.18
4—N& ma nhjh§m inhmdr xatara mé ate harénh
mar mex. Né& hwyr pryja mddnén mé ate harénh
mar mex. Ané.
> Hamri nhiim Tomas tee ri kuma né kam:
—Kwa mé ixte nhjh{m amor xata pumunhre ha

kot pa két mé hwyr pryja pumu. Ané.

6 Hamri nh{im kim:

—Kwa paa. Te ixpé Inhipééxa hwyr pry pyrak.
Na htem amnhi kaxyw inhma hamaxpér né ixkot
amnhi xunhwy hdmri né nhjrma ixkukwak ri pix
ma ma Inhipééxa mé wa inho kri hwyr api. Ixkuk-
wak ri pix ma na htem hpri ha Tirtlim kapér ma.
Né ixkukwak ri pix ma na htem wa ixri htir tim né
pa ho pa. 7 Kot kaj mé apri ha ixpumu né maanén
te apri ha Inhipééxa pumunh pyrak. Ta ra mé€ ate
tanhma ixte amnhi nhipéx to hd ixpumunh mex
jakama mdaanén te ra mé ate Inhipééxa kot amnhi
nhipéx & omunh mex pyrak. Ané.

Jejus mé Tirtlim wa kot amnhi nhipéx tipxi hd wa
harénh
Juaw 1.1, 10.30; Piripos 2.6; Korosé 2.9
8 Nhiim Jejus 8 mé inhma kapér ané nhiim Firipti
kuma né kam:
—Kwa nom mé inhma inhno ho Anhipééxa
pumunh prdm. Kot pa mé& omu né ixKinh tyx

kumréx. Ané. o
9Hamri nhiim Jejus kam:

—Kwa na pa pre ra mé akot ri ixpa ryy né.
Ka mé apri hd ixpumunh mex né. Két ra mé
kot ixpumunh mex Xxwynhjaja te mé kot maanén
Inhipééxaja no ho omunh mex pyrak. 10 Wa ixte
amnhi nhipéxja am tipxi. Xa ate korma amnhi kra
hi méa ixkapér jaxar tyx két? Inhipééxa mé wa
ixte amnhi nhipéxja dm tipxi. Né kot axpén pyrak.
Jakama na pa hte amnhikra hkotri tanhma amnhi
nhipéx to ho ri ixpa hkét n&. Am Inhipééxa nhy
hé na pa hte ri tanhma mé am3 ixkapér to ho ri
ixpa. Né hihtyx xa ho tanhma amnhi nhipéx to ho
riixpa. Kaméjahdixpumuné te ano ho Inhipééxa
pumunh pyrak. 11 Kwa mé ixkapér ma né hkot
ajamaxpér tyx né. Inhipééxa mé wa ixte amnhi
nhipéxja am tipxi. Né kot axpén pyrak. Ry ka mé
tee rija kukama ajamaxpér japér hdmri né ixte aa
mé ate mémoj pumunh két kwy ho anhjr & mén
ixpumu né ja hd wa ixte amnhi nhipéx tipxi kot
ajamaxpeér.

12 —_Kwa mé€ ixkapér ma né amnhi krd kama
amnhi krdm haxar tyx né. Mé& ate amnhi kaxyw
ixkot ajamaxpér xwynhjaja kot kaj mé ixte tanhma
amnhi nhipéx to ho ixpa ha ixpumu né ixkot a
amnhi nhipéx anhyr o ri apa. Kot paj akupym
Inhipééxa hwyr api né kuri ixpa ho ixpa. Ka mé
ixwakre kama ixihtyx xa ho tanhma mé akwyjé
md amnhi nhipéx to ho ri apa.

13 __N& kot kaj mé apé ixkwy hd tanhma mémoj
td ixwyr to pa mé ama né mé ama tanhma mémoj
nhipéx to. Mé kot omunh né Inhipééxa mex o mex
d omunh kuré kumréx kaxyw. 14Na kot kaj mé apé
ixkwy hd mémoj td ixwy pa mé ama né mé ama

tanhma mé&moj to. Ané.

Jejus kot mé pahwyr Tirttim mé wa Karo rénh a
kot amnhi jarénh

Juaw 7.37-39, 16.7-17; Atre 2.1-4, mddnén ROmdn
5.5; Wam Korit 12.7-11; Epes 3.16;, Wam Juaw 2.27

15Nhiim Jejus ari mé inhma kapér né mé inhma:

—Na kot kaj mé amd ixkinh hd kot kaj mé
ixkapér kot pix ma ri amnhinhipéx rdha ho ri apa.

16 —Kot paj akupym kaxkwa hwyr api hdmri né
mé ato Inhipééxa wy nhiim inhma né mé awyr
kot mé ato ajuta xwynh maatita ré nhim man mé
awyr wry né mé akaxwynh ma agjé. Hamri né mé
akot tanhma mé ato ajuta hto ho pa rdha ho pa.
17 Wa Ixkard koja mé& awyr kuré nhiim mé ama
agjé. Hamri né hpri hd mé ama Tirtlim kapér o
amnhirit o mé& akot pa ka mé apri hd mar mex
né. No mé kép Tirtlim kra hkét xwynhjaja koja hpri
ha wa Ixkar0 jarénh mar két né. Mé kot wa ixkot
amnhi xunhwyr két jakama koja mé hkard ma
gjéx két nd. Am mé ate ixkot amnhi nhipéx o apa
Xxwynhjé pix wyr koja wry né€ mé awyr agjé né mé
akama pa ho pa.

18 _N& ixte mé arer n€ ma inhmd&r ma ta kot kaj
meé te mé ha awrdre pyra né ahte atyx ri apa pyrak
két né. Kot paj te pa akupyn mé awyr ixwryk pyra
né mé awyr wa Ixkard ré nhiim mé akam agjé né
mé akama pa ho pa.

19 _N& koja tokyx mé kot amnhi kaxyw Tirtlim
ma hamaxpér két xwynhjaja axte ixpumunh két
né. No mé papajaja kot puj mé tokyx axte nhyri
axpén pumu.

—NE&é kot paj akupym ixtir hdmri né ixtir tim né
ixpa ho ixpa ka mé ixkukwak ri ajaxwyja nhjrma
Tirtlim mé wa ixri atir tim né apa ho apa.

20—Ta koja wa Ixkard mé awyr wry né mé akard
ma agjé ka mé& apri ha Tirtlim mé& wa ixte amnhi
nhipéx 8 wa ixpumunh mex kuré kumréx. Te
wa ixte amnhi nhipéx tipxi pyrak o ka mé& ha wa
ixpumu. Né maanén mée papajaja te ramé pahtipxi
néri mé papa pyrak ka mé hd amnhipumunh mex
kuré kumréx.

21 —Né mé kdm ixkinh Xwynhjaja na htem
ixkapér ma né hkot amnhi nhipéx o pa. Jakama
nhiim Tirtlim ixtd mé omu né kdm mé& hapé htyx né.
Pa madanén amnhi td mé omu né inhma mé hapé
htyx né. Jakama kot paj mé& kdm amnhi to amnhirit
nhiim te mé& kot no ho ixpumunh pyrak. Ané.

Nhiim pre a Jejus hkoét mé ixpa ho mé ixpa
Xxwynhjé md amnhi jarénh ané. 22 Hamri nhlim
Jutre hoja. Jut Kariot két axtem Jutre hdja Jejus
axte kot mé inhma pix ma kot amnhi to amnhirit
d harénhja ma né kam:

—Kwa aprihd mé inhma mémoj jaré mé ijahkre
xwynh. Mon ka mé kép akwy hkét xwynhjé ma
axte amnhi to amnhirit két & amnhi jaré? Né am
mé papxipix mad amnhi to amnhirit & amnhi jaré&?
Ané.

23 Hamri nhtim kam:

—Na mé amd ixkinh Xwynhjaja na ka htem
ixkapér ma né hkoét amnhi nhipéx.  Nhim
Inhipééxa ja hd mé apumu né ixtd kdm mé ajapé
htyx né. Hamri pa wa mé akot ixpa ho ixpa. Jao mé
ama amnhi to amnhirit mex o ixpa. 24 Na pa hte
amnhi krd hkot ri mé kam ixkapér o ixpa hkét né.

Am Inhipééxa nh§ hd na pa hte mé kdm ixkapér o
riixpa. Kot mé awyr inhmé&nh xwynhta nh¥{ ha. Ta
nhiim mé kdm inhmar pram két jakama na pa hte
wa mé kdm mé apyra né€ amnhi to amnhirit o ixpa
hkét né.

25 —F na pa korma ixte mé& akot ri ixpa ri &
mé amd amnhi jarénh ané. 26 T4 koja Inhipééxa
ixpdnhd mé awyr wa Ixkard ré. Ixte hd mé ama
ixahwyr xa hkot. Hamri nhlim man mé awyr wry
né mé akaxwynh ma agjé né mé akét ri tanhma mé
ato ajuta hto ho pa. Né ra ixte & mé ama ixkapér
anhyrja koja hpri hd mé ama ho amnhirit mex né.
Ka mé& amnhi krd kama kdm ajamaxpér né hd ano
htyx né ho apa. Ané.

Jejus kép mé pajamakétkati nhor xwynh
Roman 5.1; Karatas 5.22; Piripos 4.7, Korosé
3.15

27Nhlim Jejus ari mé inhma kapér né mé inhma:

—N&é mé kép ixkwy hkét xwynhjaja na htem tee
ri amnhi kukama hamaxpér o ri pa. Jao hkapri
né pa. No pa na pa hte mé kurom jjamakétkati né
ixkinh nériixpa ho ixpa. Ta kot paj tanhma mé ato
ka mé ixpyra né ajamakétkati né axamnhix akinh
né ri apa. Jakama kwa mé ixte amnhi jarénh ma
né tee ri amnhi kukama ajamaxpér o ama ma ho
ri apa hkét né.

28 —Na pa pre ra mé ama ma ixapir né nhjrma
man akupyn mé awyr ixwryk & mé ama amnhi
jaré. Ta na para ma akupym Inhipééxa hwyrixapir
mda. Kot amnhi to rax o kot ijakrenh. Kot paj
akup¥m hwyr api né kuri inhmex né ixpa ho ixpa.
T4 ka mé ama ixkinh ha kot kaj mé& ma akupym
hwyr ixapir  ijjarénh ma né inhy ha akinh né.

29 —Korma ma akupym ixapir két ri na pa &
mé& amd amnhi kukamd amnhi jarénh ané. Kér
pa mémo arigro hd ma akupym api ka mé ja ha
ixpumu né ajamaxpér o: “Na dm hdmri na pre
meé inhma amnhi kukama akupym Hipééxa hwyr
apir &8 amnhi jaré.” Anhyr o ajamaxpér. Jao ixkot
ajamaxpér tyx rdha ho ri apa.

30 —Kot paj tokyx axte tanhmd mé ama ixkapér
to hkét né. Meé kép ixkwy hkét xwynhjé nhd
pahihti Satanastija na ra kot tanhma ixto kaxyw.
Nom koja tee ri tanhma kdm ixto hpram kapry.
Kurom ixihtyx o ixihtyx o ixte hakrenh par jakama
koja tanhma ixto hkét né. 31 Kwar kdm tanhma
ixto hpram xa hkot tanhmad ixto pa omu. Inhma
Inhipééxa hkot ixte amnhi nhipéx prdm jakama
kot paj jahti ma ari xa nhiim te tanhma kot ixto
pyrak o inhipéx nom tanhma ixto hkét né. Mé ate
inhma Inhipééxa japé htyx d ixpumunh kaxyw kot
paj 8 mé anoo mad amnhi nhipéx ané. Né mé ate
ixte kdm tanhma amnhi nhipéx to ho ri ixpa raha
mé kot ixpir  ixpumunh kaxyw. E hdmri. Ma pu
mé mo né amnhi to Tirtlim wy. Ané,

Nhiim pre & Jejus hkét mé ixpa ho mé ixpa
xwynhjé ma kapér ané. Pa mé& kuma né kanhma
ixkuhé né inhnojarét nhiim axte mé inhma aw-
jaré.

15

Jejus te kép mémo kro pyrak
Karatas 2.20;, Wam Judw 2.28
INhiim Jejus arl mé& inhma kapér né mé inhma:

—Na te ixpé mémo pi pé “uwa” anhyr Xxwynhta
kahko maati pyrak. Né Inhipééxaja te kot uwa hkre
né hamar o pa xwynhta pyrak. 2 Né mé kot ixkot
amnhi xunhwyr xwynhjaja te mé kot uwa kahkd
rim kré pyrak. Na hte mé hkwyjaja htyx ri kép
ixkwy hd amnhi jarénh 8 amnhi to héx. Jao te kot
kro6ja rd htd 6 hkét pyrak. Koja rd htd 6 hkét né
nhiim kot hamér xwynhja tee ri omu né kahko né
krdhta né kumé. No koja 6 mex né nhiim omu né
hkinh né. Hamri né ra né 6 rax kaxyw tanhma ho
mex to. Ta na hte Tirtim uwa kro jamar xwynhta
pyra né @ mé ate ixk6t amnhi xunhwyr xwynhjé
nhipéx ané. 3 No mé kajaja na ka prem mé kot
ixkwy hd amnhi to héx xwynhjé rom ixkapé&r mar
tyx né. Né amnhi kaxyw inhm& ajamaxpér né
ixkot amnhi nhipéx mex o apa. Jao te mé ate kro
rd né 0 rinh pyrak o amnhi nhipéx.

4 _Na hte kroja amnhi kra hkot 6 hkét né. Am
kahko pix kukwak ri na hte rd né 6. Ja pyra né kot
kaj méixkukwak ri pix ma inhma hprdm xa hkot ri
tanhma amnhi nhipéx to ho apa. Jakama kwa kér
ka mé ixkapér pix mdn mar o apa pa mé akot ixpa
ho ixpa. > Te ixpé kahkod nhiim te mé& apé kro pyrak
jakama kot kaj mé inhma hpram xa hkot tanhma
amnhi nhipéx to ho ri apa né te kro ra né 6 riinh
pyrak o amnhi nhipéx. No kot kaj mé amnhi kra
hkét ri amnhi nhipéx o ri apa né te kr6 gra né o
hkét pyrak o amnhi nhipéx.

6 Na hte uwa kr6 nhd donja nhyri hd kro gra
pumu hdmri né kahkd né haka né ma o mra né
kuwy kama kuré né ho hxét pa. Ja pyra né mé
kot htyx ri ixk6t amnhi xunhwyr & amnhi jarénh

Xwynhjaja koja mé& nh{rmd amnhi xa htyx kama
hamak rdha ho pa.

7—Ta no mé kajaja. Kér ka mé ixkapér kot pix
md amnhi nhipéx raha ho ri apa. Te mé pahtipxi
né ri papa pyrak o amnhi nhipéx. Hamri né mamri
ama hprdm xa hkot mémoj ta Tirtlim wy nhiim ama
né ama mémoj ta ate hwyr xata kot kugo. & Kot kaj
mé Inhipééxa mé wa ixkapér kot amnhinhipéxori
apa nhiim mé piitd ja ha mé apumu né hamaxpér
0: “Héxtawaa né. Jajaja na htem Tirtlim kot amnhi
nhipéx o amnhi nhipéx o pa. Man Tirtlimja mex o
meXx.” Anh¥{r o hamaxpér.

9 —N&€ na pa hte Inhipééxa kam ijapé pyrak o
inhma mé ajapé né. Ta kér ka mé amariinhma mé
ajapé ha riixk6t amnhinhipéx mex o apa. 19Na pa
hte dm Inhipééxa kapér kot pix ma ri amnhinhipéx
o ri ixpa. Jakama na pa hte kam ijapé ha ixkinh
né riixpa. Ta kér ka mé ixpyra né ixkapér kot pix
ma tanhma amnhi nhipéx to ho ri apa. N€& ixpyra
né inhma mé ajapé ha amnhi pumu né akinh né ri
apa.

11 —F na pa & mé amd ixkapér ané. MEé ate
inhmar né ixpyra né axamnhix ajamakétkati né
akinh né ri apa kaxyw. Ta kér ka mé & amnhi
nhipéx ané né te pa ixte & amnhi nhipéx anhyr
pyrak. Ané.

Jejus kot mé pama axpén kinh tyxd mé pama karo
12Nhiim Jejus arimé inhma kapér né mé inhma:
—E kér ka mé te inhma mé ajapé pyrak o mé

ama axpén japé ho mé ama axpén Kinh o ri apa.
Jao axpén to mex o ri axpén kot apa. 13 Koja mého
kdm hkramnhwy japé htyx né nhiim ra méhd mémo

myrapé kot kép hpir md nhiim tee ri hd omu né
né kdm amnhi mé& nhiim kupi. Hamri nhiim mé ja
h& omu né kdm hkramnhwy japé htyx a né htyk a
axpén ma haré.

14-15 _F kot paj axte mé apé inhma mé axapénh
Xxwynh @ mé ajarénh két né€. Na hte mé 0 pa-
trawjaja hpri hd kdm mé apénh xwynhjé ma amnhi
jarénh két né. Na htem dm mé apénh pix & mé
kuré. Nom mé kajaja mé ate ixkapér mar né hkot
pix ma amnhi nhipéx jakama kot paj hpdnhd mé
apé ixkramnhwy ha mé ajaré. Na htem axpén to
hkramnhwy né ma nhjhym pa kaxyw né tanhma
amnhi kukama hkramnhwy ma amnhi jarénh to.
Ta mé apé ixkramnhwy jakama na pa hte 8 amnhi
kukamd mé& amd amnhi jarénh ané. Nom ja pix
jarénh két né. Na pa hte maanén Inhipééxa x6 ri
mé ama mémoj piitd ho amnhirit o mé akot ixpa.

16 —N&é mé kajaja na ka prem ixpé mé
akramnhwy kaxyw ixdm két né. Pa na pa pre
amnhi kaxyw inhmd mé apram. Ixkapér kot pix
ma ri mé ate tanhma amnhi nhipéx to ho apa
kaxyw. Te uwa Kkré 0 rlinh n& aa gra hkééta pyrak.
Jakama kot kaj m& mémoj td Inhipééxa wy nhiim
mé ama né mé ate mémoj td hwyr xa hkot ama
kugo.

17—E. Kwa kér ka mé& ama axpén kinh né tanhma
axpén to ajuta hto ho axpén ma mémoj kutd ano-
jarét pix o man két ri apa. Na ja na két inhma
hpram. Ané.

Meé kot Jejus kwyjé kama gryk xwynhjé jarénh
Matéwre 10.22; mdadnén Juaw 7.7, 17.14; Wam
Judw 3.13



Juaw 15:18 cxxii Juaw 15:24

18 —N& koja ixkwy hkét xwynhjaja kdm mé
apram nokati. Td kér ka m& amnhi td mé omu né
tee ri amnhi kukama ajamaxpér két né. Ixkumréx
na prem kam ixprdm nokati. T4 koja mé ma ixta
mé ato ané né kdm mé apram két né. 19 Mé apé
mé& hkwy ronh{x mé amnhi td mé& apumu né kdm
mé ajapé né. Nom apé mé hkwy hkét. Ra ixte
amnhi kaxyw mé arénh jakama na htem tee ixta
mé apumu né kdm mé akinh két o kdm mé akuré
né. 20 Koja mé ixtd hpijaam két né né maadnén
mé atd hpijaam két né. N& mé anhipéx o te mé
kot pa ixpé mé€ anhd patrdw nhipéx pyrak. Ka mé
ixpyra né amnhi xa htyx kdm ajamak o ri apa. Na
pa pre ra mé ama ja jaré. Nom koja mé akwyjaja
jajé rom te ra mé kot ixkap&r mar né hkot amnhi
nhipéxta pyra n€ madnén mé akapér ma né hkot
amnhi nhipéx o pa. Kwa kér ka mé ixkapérja ma
man ajamaxpér tyx rdha ho ri apa.

21 —Koja mé ixtd tanhma mé anhipéx to. Mé kot
Tirtlim kapér kot amnhi nhipéx két jakama koja
mé 3 ixtd mé anhipéx ané. Tirtlim kot mé awyr
inhmé&nh kot hamaxpér két né 8 mé& anhipéx ané.
22 Txwryk né mé kam Tirtlm kapér jarénh o ri ixpa
htd nhim mé& inhma né dm inhma né ixk6t amnhi
nhipéx két né. Jakama koja mé kot amnhi tomnuj
xwynh & amnhi to hpimxur két né.

23 —N& koja m&ho kép ixpram ndkati né maanén
te kép Inhipééxa pram ndkati pyrak. 24 Na pa pre
mé piitd mé hkot aa mé kot mémoj pumunh két
kwy ho anhyr o ri mé hkoét ixpa nhiim mé ha
ixpumu. Am papxipix na pa pre & amnhi nhipéx
anhyr o ri mé hkot ixpa nhiim mé ha ixpumu. Kép

dm mé Kot ja hd ixpumunh két ronhyx prem axpén
ma ijarénh o: “Tk. Mé pahte méhgja nhjh{nh mé
pahwyr hpox & omunhre ha kot puj két mé ri ha
pahpijaam o ri papa.” Anhyr o nh{x prem axpén
ma ijaré. Ta ra mé kot ja hd ixpumunh mex ta
axtem né Inhipééxa mé wa mé kam wa ixkuré
né. Jao mé kot amnhi tomnuj xwynh & amnhi to
hpimxur két né. 25 No Tirtim kapér a kaga htlim
kot mé& hkukama mé harénh né mé ha kaga né kot
mé hi kaga kot:

Mémo tanhma kute myrapé na htem kam ixkuré?
Na @m amari na htem kam ixkuré ho pa.
Ané.

Ta 3 ixtd kaga kot anhyr xa hkot na htem & kdm

ixkuré ané. Jakama koja mé maanén ixtd kdm mé

akuré né. Nom kér ka mé ari mé kam ixkapér

jarénh o ri mé hkot apa né tee ri amnhi kukama

ajamaxpér két né.

26 —N&é tokyx ma akup$m Inhipééxa hwyr ixapir
ma ta kot paj hwyr pdj né aa mé ato ijamakeétkati
hkét né. Kot paj amnhi pdnhd mé awyr wa
Ixkard ré. Mé kot kdm: “Mé kutd nojarét xwynh
maati” anhyr xwynhta kot paj mé awyr kuré nhiim
ixpanhd mé awyr wry né mé ama agjé né hpri ha
mé ama Tirtlim mé& wa ixto amnhirit o ri mé akot
pa. 27 Kot kaj mé ama hamri n€ ma mé€ piitd mé
hkoét ri mé kam ixkapér jarénh o ri apa. Na pa pre
ra mé kam Tirtlim kapér jarénh ryy ho mé hkot ri
ixpa ka méixkotriinhmar o apary né. Jakama kér
ka mé ixwakre kama ari mé kdm ixkapér jarénh o
ri mé hkot ri apa. Ané.

16

INhiim Jejus arl mé& inhma kapér né mé inhma:

—N& mé kot nhyrma ixtd tanhma mé& anhipéx to
nhiim mé ate tee ri amnhi kukama ajamaxpér né
mé umaj ixkaga pymaj na pa hte 8 mé ama ixpri
h& mémoj jarénh ry ané. 2 Kot kaj mé kdm ixkapér
jarénh o ri apa nhiim mé& hkwyjaja tee ri mé ama
nhiim ja mé kép omnuj né. Nhiim mé Tirtlim kapér
0 mé ahkre xa ha ixkreja riim amnhi né mé ajano
né mé akwyjé hpar o pa. Hamri né hamaxpér o: “E
pu mé axte mé hkwyjé pyné né mé kupa. Tirtlim
kdm ja mex kénd.” Anhjr o htyx hamaxpér o pa.
3Mé kot hprihd Inhipééxa méwa ixkapérmar mex
két né & htyx wa inhma ja mex & wa ijarénh ané.
4Nom mé ate ixkd6t amnhi xunhwyrta krax kdm na
pa pre 8 mé ama mé harénh anhjr két né. Ari mé
akot ixpa kéna. Kot ka mé ixkot apa rahd ama mé
uma hkét né. Ta pa ra akupym inhnojarét né 8 mé
ama mé harénh ané. Jakama koja mé nhjrma @ mé
anhipéx ané ka mé& amnhi td mé omu né ra ixte mé
akukama & mé harénh anhyrjama ajamaxpér kuré
kumréx né tee riamnhikukama ajamaxpér két né.
E kwa ixkapérja mdn m& amnhi krd him haxar tyx
nérihd apa. Ané.

Jejus mé Tirtiim wa hkaro jarénh

5-6 Nhiim Jejus ari mé inhmd kapér né mé inhma:

—E na pa ra kot mé& awyr inhmé&nh xwynhta wyr
ra akupym inhnojarét ka mé ixte amnhi jarénh
d inhma né akapri né. NEé tee ri amnhi kukama
ajamaxpér td mé atd apri hd ma inhmor xa a
ixkukjér két né. Ry inhmad: “Kwa mo kaxyw kot
kaj két mé ixre né ma akupym md? Xa we ja ama

mex?” Anhyr o mé atd ixkukjér két né. 7 Két
ma akupym ixapirja mé ama mex kumréx. Kop
dm akupym ixapir két ronh{x mé ama mémoj kuta
nojarét xwynhta ixpanhd mé awyr wryk két né. Ta
kot paj ma akupym api né amnhi pdnhd mé awyr
kuré. Jakama kwa mé ja ma né tdm ajamaxpér o
ri apa. 8 Koja ixpanhd mé& awyr wry hdmri né€ mé
kép ixkwy hkét xwynhjé ma mémoj to axkrunépxi
né ho amnhirit. Koja mé kdm mé kot tanhma
amnhi tomnuj to xa ho amnhirit. N€ maanén

mé kdm tanhmd mé kot amnhi to mex to xa ho
amnhirit. N& mdanén Tirtlim kot nhjrma mé kot

amnhi tomnuj myrapé tanhma mé homnuj to xata
nhiim m&anén mé kdm ho amnhirit. Koja mé& kam
ja piitd ho amnhirit.

9 —Jakamad koja mé ja kukamd tanhma
hamaxpér to né hamaxpér o: “Kwa kot paj xep
amnhi tomnuj kaga né amnhi kaxyw Tirtiim Kra
Jejus ma ijamaxpér né hkét amnhi xam két nhiim
Tirttim nh{rmd ixte amnhi tomnuj myrapé tanhma
ixto. 10Na kot paj hkot amnhixam hamri né ra urak
né Tirtlim kapér kot tdm ri amnhi nhipéx o ixpa.
Na preJejus tdmriamnhinhipéx o panhtim Tirtim
amnhiwyr ho api pa mé axte jar nhjri omunh két
né. 11 Na xep Tirtim nhjrmd kot ma kuwy hwyr
mé Kkép Jejus kwy hkét xwynhjé nho pahi maatija
meénh  ra amnhi kukama hd amnhi jaré. Jakama
kwa ari ixpé hkwy jakama kot paj tokyx Jejus kot
amnhi xdm két nhiim hkot kuwy hwyr inhmé.”
Anh¥r o hamaxpér. Koja & wa Ixkardja mé kép
ixkwy hkét xwynhjé m& mémoj to amnhirit mex
ané.

12 _N& na pa korma mé ama mémoj piitd ho

amnhirit két né. Kormd mé ate apri hd mémoj
pumunh né mar ma tdm két. 13 Ta koja ixpanhad wa
Ixkard mé awyr wry né mé akard ma agjé hamri
né hpri hd mé ama Tirtlim kot amnhi nhipéx o
amnhirit o mé& akot pa ho pa. Nom koja amnhi kra
hkoét tanhma mé ama ho amnhirit to hkét né. Koja
dm Tirtlim pix X6 ri mé& ama ho amnhirit o mé akot
pa. Jao hpri hd mé ama ixkot mé ate amnhinhipéx
nyw o mé ama amnhirit o mé akot pa. A koja hpri
hd ra ixte mé ama ixujarénh xa hkot axte mé ama
mémoj to amnhirit mex o pa ané.

14_N& koja hpri hd mé& ama pa ixto amnhirit o
pa. Jao mé& amd inhmex o inhmex § ixto amnhirit
o mé akot pa. 15 Inhipééxa mé wa ixkapérja dm
htipxi. Ta koja wa Ixkard ixkapér x6 ri & mé ama
mé&moj to amnhirit ané. Jao rawaijamé waixkapér
0 amnhirit mex o pa. Koja 8 wa mé apé ixkwy ha
meé ato mex o pa ané. Ané.

Meé kot akupym Jejus tir @ omunh @ mé harénh

16 Nhiim Jejus ari mé inhma kapér né mé inhma:

—N¢é kot paj tokyx mé ano pé akunok ka mé axte
amnhi kaéx d ixpumunh két né. Nom kwa kér ka
mé tee riixkapérja kukama ajamaxpér két né. Kot
paj ixta apkati grére ka mé axte ixpumu. Aneé.

17-18 Nhiim pre a Jejus hkot mé ixpa ho mé€ ixpa
xXwynhjé ma kapér ané. Pa mé tee ri d kapér anhyr
d kuma né axpén ma:

—Kwa mo na ri & amnhi jarénh ané? Né tokyx
meé pano pé pikunor td ha apkati grére nhiim axte
meé pahte omunh 8 amnhijaré né akupym Hipééxa
hwyr apir & amnhi jaré. Pér kapérja dm ri katii.
Ané.

19 Nhiim amnhi td mé inhma né mé inhma:

—Kwa xa na ka mé kormd apri ha ixkapér a
inhmar két né? 20 Kot paj ty nhiim mé kép ixkwy
hkét xwynhjaja ijarénh ma né hkinh né. No mé
kajaja kot kaj mé akapri né amyr o apa. N€ gaa
né akupym akinh né Kwa mé ixkapérja ma né
kdm ajamaxpér tyx o apa. 21 Te mé ate mé hpijagri
xwynh kot amnhi nhipéx pyrak. Na htem Ghy xa
né gaa né ra Ohy xa htyx né. N&é hkinh két né tee ri
amnhi nhipéx o hikwy. Ta gaa né hpijagri nhiim
hkrare kato nhtim omu né akupym hkinh né axte
Ohy xa htyx ma hamaxpér két né. 22Ta & mé ate
amnhi nhipéx anhyr kaxyw. Kot kaj mé& akinh két
nériapa. Ta kot paj akupym tokyx ixtir né axte mé
awyr ixkato ka mé ixpumu né akinh né. Hamri né
akinh rdha ri apa ho apa. Nhiim mé&hd mé apumu
né tee ri tanhma mé akinh né mé ato kapry ka mé
ari akinh rdha ri apa ho apa.

23 —N@ ixte akupym kaxkwa hwyr ixapir né
amnhi pdnhd mé awyr wa Ixkard rénh nhiim mé
awyr wryk né hpri hd mé ama mémoj piitd ho
amnhirit jakama kot kaj mé& axte ama mémoj ta
ixkukjér pram két né. Ané.

Jejus kwyjaja kot amnhix mémoj ta Ttrtlim wyr
Matéwre 18.19-20; Juaw 14.13-14
Nhiim Jejus ari mé& inhm& kapér né mé inhma:
—E kwa mé § ixkapér anhjrja ma né amnhi kra
kama kam ajamaxpér tyx né ho apa. Kot kaj mé
apé ixkwy ha mémoj ta Inhipééxa wy nhiim mé
ama né mé ate hi axahwyr xa hkot mé ama mémoj
tanhma ho ry mé& ama mémoj go. 24 Na ka mé
kormad apé ixkwy hd mémoj td axahwyr két né. Ta

kér ka mé amd mémoj td hwyr prdm né mamri
mémoj td hwyr o apa. Ké mé ama hamri né tanhma
mé ama mémoj nhipéx to ka mé amnhi td omu né
akinh né.

25 —Neé na pa pre mé ama mémoj jarénh kaxyw
né mémoj td haxwy né mé ama ixujarénh rax né.
Nom kot paj axte 8 mé& ama ri ixujarénh anhyr két
né. Kot paj ta ixpri hda mé ama tanhma Inhipééxa
jarénh to ka mé apri hd mar mex kuré kumréx.
26 Hamri né mé& kamjaja mé& apé ixkwy ha tanhma
amnhi to hwyr to ho apa. Jakama mo kaxyw kot
pa két axte tanhma mé ato hwyr to? Kot kaj mé
kamjaja amnhi to hwyr jakama ari ixte mé ato
hwyr kaxyw ixto presija hkét né.

27—Naka meé ra ama ijapé né. Né ixte Inhipééxa
rim mé awyr ixwryk a ixpumu. Jakama nhiim
Inhipééxaja ixtd maanén kdm mé ajapé né. Ta kot
kaj mé kamjaja mémoj td amnhi to hwyr o apa
nhiim mé ama né kdm mé ajapé htyx kdm mé ama
mémoj go.

28 —Na pa pre Inhipééxa riim amné mé awyr
wry. Hamri né kdm hprdm xa hkot tanhma amnhi
nhipéxto hpar o mo néraakupymhwyrinhnojarét
kaxyw. Ané.

Nhiim pre & Jejus mé inhm& amnhi jarénh ané.
29 Pa mé ta ixpri hd mar mex né. Hamri né kam:

—Ty. Na na pa mé ta ixpri ha ate amnhi jarénh
ma. Ka amnhi td haxwyr né axujarénh két jakama
pa mé ta ixpri hd amar mex né. 30 P&r am ate
mémoj piitd omunh par xwynh na ka. Jakama ate
mé jjamaxpér piitd hkot apri hd mé ixpumunh par
kumréx kénd kot ka tanhma mé ijjamaxpér to ha

mé ixkukja. Am hémri na ka Tirtiim riim awryk
amnhi jaré. Ané.

31Hamri nhlim mé inhma né mé inhma:

—Xa dm hdmri na ka mé& ixkot ajamaxpér tyx né?
32 Kwa mé o kora. Kot kaj mé tokyx mé umaj ixre
né anhgra né ma ahpynha mé anhd kri hwyr mra.
ME kot ixk6t tanhma mé anhimex to pymaj kot kaj
mé a amnhi nhipéx ané kdm ga. Kot paj ahte mé
kdm ixdm pyrak o amnhinhipéx nom ahte ixam két
né. Inhipééxa aa kot ixrere ha.

33—E ixkukwak ri mé& ajamakétkati né axamnhix
mé apa kaxyw na pa 8 mé ama ixkapér ané. Nom
mé kép ixkwy hkét xwynhjaja koja nhjrma ixtd mé
atomnuj tyx o pa. Ta kér ka mé& ama mé uma né
tee ri amnhi kukama ajamaxpér o ri apa hkét né.
Nh{rma ixte mémoj punuj piitd ho ijapéx par a
arigrota kot paj mé atd mé ho ijapéx par kumreéx.
Ané.

17

Jejus kot amnhti to Tirtlim wyr d harénh
ROman 8.34; Epréw 7.25

1Ta nhiim Jejus mé inhma kapér pa né hpanha
kaxkwa hwyr rit né Tirtlim md amnhi jaré né kam:
“Pa Papaj. E na pa ra amd hpram xa hkoét
tanhmd ama amnhi nhipéx to hpar o md né
akupym awyr inhnojarét kaxyw. Jakama kot
kaj ixpé Akra hd ma akupym amnhi wyr ixto
apli. Mé kot ja hd ixpumunh né ama amex o
amex a ajarénh o pa kaxyw. 2 Na ra pyka piita
hko6t ri mé pa xwynh kwyjaja amnhi kaxyw ixkot
hamaxpér né ixkét amnhi xunhwy nom ka na
ka pre inhmd mé agd. Ixte mé htir tim né mé

pa ma xwynh & mé harénh kaxyw. Jakama koja
mé nhj{rmd ixkukwak ri pakuri htir tiim né pa
ho pa. 3 Na mé ra ixkapér mar mex né. Né&
ixpé Jejus Kris pé ate m& hwyr inhménh xwynhja
kot hamaxpér mex né. Né apé Tirtim & 8m
apyxi mex d maanén akot hamaxpér mex né. Né
amex o amex d akot hamaxpér né kdm akinh né.
Jakama koja mé nhjrmd pakuri htir tim né pa
ho pa. Na koja mé ané.

4 Amnepém amné pyka ja hwyr inhnojarét
nhiim ate tanhma ixte amnhi nhipéx to ha
inhma kardta na pa ra hatur xam ménh kaxyw.
Na pa xatd mé kdm akapér jarénh o ri mé hkot
ixpa. Jao ra mé kadm apé Pahi Maati ha apixi
mex 4 ajaré né amex o amex né axahpumunh
0 axahpumunh & mé kam ajarénh o ri ixpa.
>Jakama e Papaj. Kér ka tokyx ixpé akra hd ma
akupym amnhi wyr ixto api. Pa akupym awyr
p6j né te amnepém akuri ixpaja pyra né axte
akuri ixpa ho ixpa.” Ané.

Jejus kot hkwyjé ho Tirtiim wyr @ harénh
Nhiim Jejus ari Tirtlim ma kapér né kam:

6 “E Papaj. Na ra ate pyka hkot inhma mé
Or wanhja_]a na pa ra mé kam akapér jarénh
ryy ho ri mé hkot ixpa nhlim mé akapér kot
pix ma amnhi nhipéx o pa. 7 Ta ixte anh§ ha
tanhma amnhi nhipéx to ho ri ixpaja ra mé kot
ja hd ixpumunh mex. 8 Na pa pre hte ax6 ri mé
ahkre ho ri ixpa nhiim mé& amnhi kaxyw ixkot
hamaxpér mex né. N& ate mé hwyr inhménh
nhiim mé& hwyr ixwrykja & mé kot ixpumunh
mex.

910 T3 ot pa mé& ho awyr o xa. Nom na pa mé
kép ixkwy hkét xwynhjé ho awyr két né. Am ate
inhma mé 6r Xwynhjé pix o na pa awy. Mé& kép
akra jakama maanén mé kép ixkraa. Jakama na
htem pamaé pamex o pamex i pajarénh o ripa.

11 Axihtyx o axihtyx jakamad na ka pre amnhi
xwar inhma axihtyx xa hkwy go pa te ixte axi-
htyx pyrak. Ta na pa ra akupym awyr 1nhn01aret
kaxyw. Kot paj jar pyka hkot ri ixpa ry hkét né.
Nom ixkwyjaja koja mé ari kama pa jakama kwa
Papaj. Kér ka inhmd mé& omunh mex né ké mé
inh§ ha tdm ri amnhi nhipéx o pa. N& pahpyra
né te ixkre tipxi kama mé htipxi né mé pa pyrak
0 axpén kot pa.

12Kormd mé kamad ixpata d ate inhma axihtyx
xa hkwy nhorta o pa mé htanopxar mex o ri mé
hkoét ixpa. Jakamd nhiim mé ri ixkdét amnhi
nhipéx o pa. Am Jut Kariot pix koja mé& hkinha
tanhmd amnhi tomnuj to né hapéx. No dm ra
akapér a kaga kot hkukama a kot amnhi nhipéx
anhyr 8 harénh xaja kot koja 8 amnhinhipéx ané
né hapéx.

13T& na pa ra akupym awyr inhnojarét kaxyw
jakama na pa ixte tokyx mé rer ma xwynhjé ho
awyr o xa. Korma mé hkot ri ixpa ri. Mé kot
inhmar né ixpyra né hkinh né hamakeétkati né ri
pa kaxyw. 14Na pa pre ra mé kdm akapér jarénh
ry né nhiim mé ixpyra né akot pix ma amnhi
nhipéx o ri pa. Jakama nhtim hte mé kép ixkwy
hkét xwynhjaja tee ri ja hd mé omu né axtem né
kdm mé hkuré né. Nom mé kép mé hkwy hkét
jakama na htem 8 mé kama gryk ané.

15Td na pa 8 mé ho awyr anhjr o xa. Nom mé
kot amnhi tomnuj Xxwynhjé hkax 8 mé pa kaxyw
na pa mé ho awyr két né. Koja mé ari mé hkoét ri
pa. Nom mé urak né amnhi tomnuj o pa pumaj
na pa 4 mé ho awyr ané. 16 Mé kép mé hkwy
hkét. Axtem mé kot amnhinhipéx. Te mé& kot mé
pahte amnhi nhipéx pyrak jakama ké mé amari
meé& hkot pa htd mé kot amnhi nhipéx kot amnhi
nhipéx o pa hkét né. Am pahkot pix md amnhi
nhipéx o pa. 17 Akapér pix na mex o mex jakama
koja mé hkot amnhi nhipéx o pa né gaa né te
pahte amnhi nhipéx pyrak o amnhinhipéx.

18 Na ka pre amné mé hwyr inhmé pa pre
ixte mé& kdm akapér jarénh o ri ixpa kaxyw mé
hwyr wry. N& amnhi pyra né mé kot akapér
jarénh o mé& hkot pa kaxyw pa mé kuré né ma
mé hwyr mé kuré. 19 Inhma mé hapé jakama
kot paj amnhi gronh kot nhdm mé kot axpén ma
ri inhgrénh o pa xwynhjé ma amnhi g6. Ama
hprdm xa hkot. Ixkwyjaja kot ja hd ixpumunh
né ixpyra né€ ama hpram xa hkot pix ma tanhma
amnhi nhipéx to ho pa kaxyw.” Ané.

Jejus kot hkrajé piita ho Tirtlim wyr

20 Nhiim Jejus ari Tirtim ma amnhi jaré né kam:

“Tanapaajajé hoawyr ané Papaj. Nom ixkot
mé pa ho mé pa xwynhjé pix o na pa awyr két
né. Maanén mé 0 ri nhjrma mé kot ixko6t amnhi
xunhwyr ma xwynhjaja na pa mé ho ixpimraa ta
mé ho awy. 21 Ké mé pahpyra né te hamaxpér
tipxi pyra né ri axpén to pa. N& pahte amnhi
nhipéx kot pix ma amnhinhipéx o pa. Kojamé &
amnhi nhipéx anhyr o pa nhiim mé kép pahkwy

hkét xwynhjaja pahtd mé& omu né ate mé hwyr
inhménh 8 apumunh kuré kumréx.

22 Né koja mé ixkukwak ri panhy ha te pah-
pyra né hamaxpér tipxi né ri pa pyrak o amnhi
nhipéx o pa. 23 Na pa htem te ixkre tipxi kama
meé ixtipxi pyrak o axpén nhipéx o ri ixpa. Te
pahte axpén nhipéxta pyrak. Ta koja mé ixwakre
kama 4 axpén nhipéx anhyr o pa nhiim mé
kép pahkwy hkét xwythaJa ja hd mé omu né
hamaxpér o: ‘Na pér dm h@mri na pre Tirtlim
tdm mé pahwyr Jejus mé. Kam hapé htyx ta
mé pahwyr kumé nhiim wry né amnhi xwar
kdm hkwyjé japé né’ Anhyr o koja axpén ma
pajarénh o pa.

24 Amnepém amrakati ri pa pre ama ijapé ha
riixpa. Ta ot pajajé ho awy. Kanaka pre inhma
mé agd. Td ma awyr inhmoér ma xata wyr na pa
inhma mé apir prdm né. Koja mé& nhjrma ma
pahwyr api pu mé pahpiitd pahpimraatd pama
axpén japé ha ri papa ho papa.

25 E Papaj. Amex o amex td mé kép ixkwy
hkét xwynhjaja na korma ate mé& hwyr inhménh
Xxwynh & ixkot hamaxpér két né€. Nom mé kot
ixk6t amnhixunhwyr xwynhjajana mé kurom ja
ha ixk6t hamaxpér mex né.

26 Na pa ra ixpri hd mé kam akapér o amnhirit
o ri ixpa. Ta kot paj axte mé kdm akapér kwy
jaré. Ama ijapéta pyra né mé kdm axpén kinh a
axpén to pa kaxyw na pa mé kdm ha kard. Kot
paj inhi hd mé hkot ixpa hkét ta koja Pahkargja
mé hwyr wry né mé hkard ma agjé né te pa mé
hkoét ixpa pyrak o mé hipéx. Ja na pa inhma

hpram. Ta koja ané. Jakama na pa a8 mé ho awyr
ané. T4 am ja plx Papaj.” Ané.
Nhiim prea ]e]us 0 Papaj ma mé inhnoo ma amnhi
jarénh ané pa mé ixpiitd ha kuma.

18

Meé kot Jejus pynénh @ mé harénh

53 Matéwre 26.47-56; Makre 14.43-50; Rukre 22.47-

1Ta nhiim Jejus mé ixto Hipééxa hwyr pa. Hamri
né ixkreja riim ma té né Jerujaré rtim kato né
ma g6 pé Kird hwyr t&€ pa mé hkot ixpa ho ixpa
xwynhjaja ma hkot mra. N& go hd ré né hikjeé ha
mé kot mémo pi hko hkre xwynhja wyr mra né
parpé ixkri hpa. 2 Na pre hte Jejus xatd hwyr
amnhi kot mé ixto pa ho kuhé. Jakamd nhim
Jut Kariot kot mé& kdm 6r ma Xxwynhta ra kot hwyr
mé ixpa ho ixkuhé xata pumunh mex. 3 Jakama
pa mé& hwyr p6j né ixkri hpa nhiim mé mé ixwyr
mra. Jut Kariot mé poristijaja. ROm nhd Xxwynhjé
nho poristijé mé patre nho poristijaja nhiim mé& mé
ixwyr Jut Kariot kot mra. Ijaew nhd pahijé nhy
ha mé ixwyr mra. Piitd wapohti jamy né pd hpok
né kané jamy né mé ixwyr hpok o kato. 4> Hamri
nhiim Jejus amnhi wyr mé& omu né kanhma xa né
ma mé kutd té. Jut Kariot kot mé kdm or kaxyw
nhiim amnhi td4 omunh mex jakama amnhi wyr
mé omu né ma mé kutd té. Himri né mé hkaxpa né
mé omunh o xa nhiim Jut Kariot mé kuri xa nhiim
Jejus mé omu né mé kam:

—Pa. Mémoj japér na ka mé po6 hpok o ri apa?
Aneé.

Hamri nhiim mé kam:

—Na Jejus pé Najare nhé xwynh japér o na pa
mé riixpa. Ané.

Hamri nhlim mé kam:

—TYV ot pa xa. Pa na ixpé Jejus. Ané.

6 Hamri nhiim mé kuma né tee ri axpén pumu
né umaj katé ho axkamé né kuhé. Nom katé ho
pikaménh o ra rér6k pa né hikwy. 7 Hamri né
kanhma kuhé hpa nhiim Jejus axte mé kam:

—Kwa mé inhma amnhi jaré. Mého japér o na
ka mé apa? Ané.

Héamri nhiim mé kam:

—TJejus pé Najare nhd xwynhta japér o na mé ri
ixpa kénd. Ané.

8 Hamri nhiim m& kam:
—Kwa ra ixte mé& ama amnhi jarénh kénd. Paa.

[japér o na ka mé ri apa. Jakama kwa kér ka mé
ixkot ri mé pa xwynhtaja tanhma mé ho hkét né.
Ké mé& mamri anhgra né ma mra.
9 Anhyr o mé inhné mé kam kapér. Na pre ra
ham Hipééxa ma mé ixtd kdm amnhi jaré né kam:
—Korma mé kamad ixpa ri ate inhma ixihtyx xa
nhorta o na pa mé htdnopxar mex o ri mé hkot ixpa.
Anhyr o mé ixtd kdm amnhi jarénh jakama
nhiim & mé inhné mé kot unénh ma xwynhjé ma
kapér ané.
Simaw Pétre kot mého pé hamak krahyr a harénh
Matéwre 26.51-54; Makre 14.47; Rukre 22.49-51
10Hamri nhiim Simaw Pétre tee riJejus 8 mé omu
hé@mri né 6 wapo kapa né jam ho apé né€ ho hamak
nhikjé krdhta. Mawti jamak krdhta. Mawtija méo
patre ma apénh xwynhjé ho na pre nhiim Simaw
Pétre hamak krahta. 11 Hamri nhilim Jejusjahd omu
né né kam kapér né kam:

—Tk. Kwa na amari xa né akupym awapota
hkam haxa. Ixte mé ané amnhi xa htyx kama
jjamak kaxyw na pa pre Inhipééxa riim amné mé
awyr pika hwyr wry. Két inhma kadm hprdm xa
hkoét pix mé na inhmé tanhm& amnhinhipéx to ho
ixpa hprém. Jakama kwar mé mamri tanhma kdm
ixto hpram xa hkot mamri tanhma ixto. Ané.

Meé kot Anas wyr Jejus o htém a mé harénh
Matéwre 26.57-58; Makre 14.53-54; Rukre 22.54
12Ta nhlim poristi mé mé& hkrahtlim né méd patre
nho poristijaja Jejus pyné né hpa hpre hpa 13 né
ma Anas wyr o t8. Anasja Kajpas piinhd na pre.
Nhiim Kajpas kormd amgraja & Anas pyra né kép
meéd patre maati. 14Jakama na pre ra Ijaew nhd
pahijé ma Jejus jarénh o:

—Na kot puj mé Jejus pir tokyx ané. Ké tapxipix
ty pu mé ari myrpé pahpiitd pajamakétkati né ri
papa. Ané.

Jakama nhiim mé Jejus pyné né korma ma patre
maati hwyr o té.

Simaw Pétre kot Jejus kot pa hkét a kot amnhi
jarénh
52 Matéwre 26.69-75; Makre 14.66-72; Rukre 22.54-
15 Hamri pa ixpé Judw mé ixkramnhwy Simaw
Pétre mé pa wa ma mé hkot wa té. Nhiim mé ra
mé inhd patre maati nhorkw§ hwyr Jejus o axa.
Nhiim patre maati kot ixpumunh jakama nhiim
kam apénh xwynhja ixpumu né inhma ané pa mé
hkot axa. 16 Nom nhiim Simaw Pétre ari kapot a
hakwa krem xa. Hamri pa omu né akupym hwyr
t& né mého niti kot hakwa kre jamar o dm Xwynhja

ma ané nhiim kdm kahé xa mé nhiim mé ixkot axa.
17Hamri nhtim nita hpri hd omu né kam:

—X@éé. Pér apé mé kot unénh né o mor mij kot ri
mé pa Xxwynhjé ho na ka mé? Ané.

Hamri nhim kuma né kam:

—Tk. Na ixte mého myti ata pumunhre ha. Ané.

18 Hamri nhlim ra kot 4 kamat né ra kryy né
nhiim mé apénh xwynh kwy mé méd patre nho
pOristi hkwyjaja amnhim kuto né hd anhunh o kuhé.
Nhiim Simaw Pétre mé& omu né mé hwyr té né mé
Thko6 ha anhunh o xa.

Patre maati kot Jejus kukjér @ harénh

- Matéwre 26.59-66; Makre 14.55-64; Rukre 22.66-
19 Rbm nhiim Anasja héx rom tanhma Jejus

kukjér to né kam:

—E kwa inhmda amnhi jaré. Tanhma na ka hte
we akot mé pa ho mé pa xwynhjé jahkre hto ho apa
wehe? Ané.

20 Hamri nhiim amnhi ta kam:

—Na na pa hte mé piitd mé noo ma ri mé kam
ixkapér o ixpa. Tirtlim kapér o mé ahkre xa ha
ixkre kamd né Tirtim mad amnhi jarénh xa ha
ixkre kama pa hte mé piitd mé& noo ma ri mé kdm
tanhma@ ixkapér to ho ri ixpa. Na pa hte nhyri
ixpimxur pé ri mé kdm tanhma ixkapér to ho ri
ixpa hkét né. 21 T3 ka ixtd mé kot inhmar o kuhé
XwYynhjaja tanhma ixtd m& hkukjér to hkét né&. Am
papxipix ri ixkukja. Kwa ixtd mé hkukja ké mé
kot tanhma ixkapé&r mar to xa hkot tanhma ama
jjarénh tona? Ané.

22 Hamri nhlim patre nhd poOristi hdja kuma né
hwyr té né kam:

—Tk. Kwa na htem § patre maati ma kapér
anhyr két né. Na htem ha hpijaam o kdm kapér. Ta
na ka axtem né ri 8 kdm akapér ané. Ané.

Hamri né hinep hkura.

23 Hamri nhiim Jejus amnhi td omu né kam:

—Kwa kot pa tanhma mé ama amnhi to ixéx to
ka mé ha inhma né ri korma tanhma axpén ma
ixto akapér to ry hd ixtak. Nom @m hémri ixte mé
ama amnhi jarénh ti ka axtem né riinhinep ixtak.
Ané.

24 Hamri nhim Anas tanhmda mar to hpa hamri
né umre Kajpas wyr kumé. Na pre Kajpasja korma
hitom ka&m ri tanhma amnhi nhipéx to ho nhy
nhiim Anas mé& kdm ané nhiim mé kuma né hwyr
Jejus o té né ho axa. Ari hpa hpre rdahd hwyr o té
né ho axa nhiim xa né kdm amnhi jaré.

Simaw Pétre kot axte Jejus kot pa hkét d amnhi ta
aprdr a harénh
. Matéwre 26.71-75; Makre 14.69-72; Rukre 22.58-

25 Nhiim Simaw Pétre ari mé 1hk6 ha anhunh o xa
nhim méhodja kdm kapér né kam:

—Kwa pér apé Jejus kot ri mé& pa xwynhjé ho na
ka. Ané.

Hamri nhim kuma né kam:

—Tk. Koky ixte m&ho né&j pumunhre ha. Ané.

26 Hamri nhlim hpanhd méd patre maati ma
apénh xwynhja maanén omu. Simadw Pétre kot kép
hamak krdhyr xwynhta kwy na pre. Jakama nhiim
hpri hd omunh mex kuré kumréx né kam:

—Kwa na ka na ka miitar pi hkota kama mé 1hko
ha xa pa apumu. Ané.

27 Hamri nhiim tee ri kuma né axte mé kam
amnhi td aprdr kdm hihtyx né. Jao ra mé kam
amnhi td aprdr o axkrunépxija mé nhiim krahyre
hkar kuré kumréx. Ra Jejus kot hkukama harénh
xa hkot kép hkwy hkét & amnhi td aprér o
axkrunépxi.

Jejus kot Pirat md amnhti jarénh
Matéwre 27.1-2, 27.11-31; Makre 15.1-20; Rukre
23.1-5,23.13-25

28 Hamri nhiim mé ixpé Ijaew hkrahtlimjaja ra
Kajpas rim Jejus o kato né ma Pirat wyr o té.
Piratja na pre te Romjé nho pahi pé Sesti ma mé
ixpé Jjaew jamadr o pa nhim mé ma hwyr o té.
Nhiim ra myt kator grire nhiim mé& hwyr o té né
orkwy kapem o xa. Pirat kép Ijaew két jakama
nhiim mé drkw§ hwyr gjéx két né kapot & kuhé. Na
hte Ijaew korma Pas d hkinh hdmri n@ nham mé kép
[jaew két xwynhjé nhorkwy hwyr gjéx két né. Koja
mé hwyr agjé né amnhi tomnu né Pas 8 apkur két
né. Jakama nhiim mé Pirat wyr Jejus o té no @m
hwyr o ar két n&. Am ixkre kapem o xa. 29 Hamri
nhiim Pirat m& hwyr kato né omu né hd mé hkukja
né mé kam:

—Kwa tanhma na we amnhi tomnuj to ka mé
ixwyr o té? Ané.

30 Hamri nhiim mé& kdm:

—Na kot amnhi tomnuj o pa xwynh kéna.
Jakama na pa mé awyr o té. Ate tanhma kot amnhi
tomnuj to had harénh mar né myrapé tanhma ho
kaxyw. Ané.

31 Hamri nhliim mé kuma né mé kam:

—Tk. Kwa mé kamjaja ma amnhi kot o té né
amnhi krd hkot tanhma ho. M@ ate tanhma kot
amnhi nhipéx to hd omunh xa hkot. Ané.

Hamri nhiim mé tee ri kuma né kam:

—Kwa amnepém mé ixpé Ijaewjaja na pa pre
htem kén o0 mé& kot amnhitomnuj xwynhjé tak o mé
kupa. Td na ra RoOm nho pahihtija mé pamjaja mé
ixte mé& hpar né mé ixkuré. Tapxipix kdm mé hpar
d amnénh prdm. Jakama kot kaj § hd mé& inhma
tanhma ha axamnénh to ké mé kupi. Ra ja kaxyw
mé kot mé ixkaxyw axdm kénd. Ané.

32 ROm nhd xwynhjaja na htem mé kot amnhi
tomnuj xwynhjé hpar kaxyw né pi kahpa had mé
hanho né mé kupa. Nhiim Jejus amnhi kukama
tanhma mé kot hpir to hd m& omunh mex jakama
ra hpri hd mé inhma mé kot tanhma hipéx to ha
mé haré. Jakamd nhiim pre & Ijaew Pirat kot mé
kdm hpir prdm xaj & kdm kapér kdm xihtyx ané.
33 Hamri nhiim mé kuma né akupym Orkw§ hwyr
axa né amnhi wyr Jejus @ kard nhiim hwyr axa
nhiim kam:

—E kwa inhmda amnhf jaré. Xa apé Ijaew nho
pahi na ka? Xa ka na htem amnhi wyr akdm
hamak o pa? Ané.

34-36 Hamri nhtim kam:

—Ty @m h@mri na ka & ijjarénh ané. Nom jar pika
ja kama ixpé méo pahi hkét. Axtem ixpé méd pahi
na pa. Mo kaxyw na ka & ixkukjér ané? Xa na
pre mého ixte mé anho pahi Sesti kutd ixdm 8 ama
ijjaré ka ama né tee ri ixkukama ajamaxpér? Na
Xa 8m hamri ama Tirtlm kot [jaew wyr inhménh &
ixpumunh prdm? Mo kaxyw na ka & ixkukjér ané?
Ané.

Hamri nhiim tee ri kuma né kam:

—Tk. Mo kot pa két ri axtem né Tirtlim kot [jaew
wyr aménh d akukja? MEé apyra né ixpé Ijaew
két kénd. ME kot ixwyr ato ht€m Xwynhjaja na
mé & ate amnhi jarénh anhyr d ajarénh ané. Na
mé akwyjé mé mé anho patre krdhtlimjaja na mé
d inhma ajarénh ané. Jakamd e apri hd inhma
amnhi jaré. Tanhma na ka we amnhi tomnuj to
nhiim mé ixwyr ato té? Ané.

Hamri nhiim kuma né ké axte kam:

—Na ixpé pyka ja kama mé 6 pahi hkét. Kop @m
ixpé pyka ja kot mé 6 pahi ronhyx ra ixkot ri mé
pa xwynhjaja tanhma ixtd mé ato. Nom jar ixpé mé
0 pahi hkét. Am axtem ixpé mé & pahi na pa. Am
hémri na pa 8 ama amnhi jarénh ané. Ané.

37Nhiim 8 kdm amnhijarénh an& hdmri nhiim tee
ri kuma né kam:

—Xa apé mé 0 pahi ho na ka? Ané.

Hamri nhiim kam:

—Ty. Na @m hamrina ka a ijarénh ané. Na pa pre
amné pikaja wyr wry né jar mé akama ixkato né
mé& akama ixaptar. Ixte tanhma mé& kam ixkapér to
ho riixpa kaxyw na pa pre wry né mé akama ixpa
né am hdmri mé kdm ixkapér o ri ixpa. Na pa hte
tdm ixkapér o ri ixpa. Ta mé kot ixkapér mar né
ixkot ri amnhi nhipéx o mé& pa xwynhjaja na htem
ixpé mé 6 pahihti ha ijarénh o pa. Ané.

38 Hamri nhiim Pirat kot tdm kdm kapér & amnhi
jarénhja @ kuma né kam:

—Tk. Aaixte pika ja kamd mé&hd pumunh nhiim
tdm kapér o pare ha. Ané.

Hamri né kapér & kuma né tee ri hkukama
hamaxpér. Hamri né akupym Ijaew wyr ho kato né
mé& kutd o xa né mé kam:

—Kwa tanhma kot amnhi tomnuj tore ha. 3°9E
mé inhma. Na pa hte amgra mé arigro pé Pas kdm
mé& amd mé hagjénh xa rim mé& akwyjé ho hpjynh
né mé hapdj nhiim mé hamakétkati né amnhix ri
pa. Ka mé ja hd omu né Pas a akinh né. Jakama e.
Pamé& amd mé anho “pahihti” jarénhja méa inhtire.
E na parakim inhire. Ané.

40 Hamri nhlim mé tee ri a kapér anhjr a8 kuma
nhiim ja mé kép omnuj tyx né. Nhiim mé ha kax pé
gryk kama kam kapér kdm hihtyx né kam:

—Tk. Kwa na kdm anhiirer két né. Két Parapas
md mén anhiire. Ané.

Parapasja na pre hte tanhma amnhi tomnuj tyx
to ho ri pa nhiim prem myrapé uné né haxa. Ta
nhiim mé axtem né Pirat kot kdm urer pram xa;j
Jejus kaga.

19

Meé kot Jejus tak ad mé harénh

25 Matéwre 27.27-31; Makre 15.16-21; Rukre 23.20-

1T& nhiim Pirat akupym orkw¥{ hwyr Jejus o axa
né 0 poristijé¢ ma hd amyné nhiim mé hwyr mra
né htak o kuhé. 2 Hamri né kép pahi ha hpér o
pikénh kaxyw kdm pahi hd mé ahka nhipéx né
hkrdm haxa. Nom axtem mé&mo mronhi te kot ronh
kanére pyrak xwynhja nhim mé hikdx né hkrdm
haxa. N&é kép pahi hd mé é kamrék py né kdm haxa.
3Hamriné xatd hwyr mra né hinep htak né ha hpér
0 pikénh o xa né kam:

—E apé Ijaew nho pahi punuti na ka. Ané.

4Hamri nhiim Piratja akupym Ijaew wyr kato né
mé kam:

—E koja inhd poristi akupym mé awyr ho kato ka
mé omu. Na pa tee ri kot tanhma amnhi tomnuj to
ha hkukja. Pér tanhma kot amnhi tomnuj to hkét
kénd. Ané.

> Hamri nhiim Jejus kato né ari pahi ha ahka tu
né é kamrék jaxa né o xa nhiim Pirat mé kam:

—E kwa mé& omu né kama axukapri hkét wehe.
Aneé.

6 Haimri nhiim patre krahtlimjé mé mé&o poristijaja
teerija hd kumanhiim ja mé kép omnuj né. Hamri
né ha kdm kapér kdm hihtyx né kam:

—Tk. Kwa na pi kahpa hd man anho. Ké pi
kahpa hd mén ajét né ty. Ané.

Hamri nhim tee ri hd mé& kuma né mé kam:

—Na mé kam né€ ma amnhim o t& né mé kam
amnhim ho ané. No pa kot paj ho anhjr két né.

Mo myrapé kot pa két ha amyné nhiim mé kupi? Na
kwari kot pa ho anh¥r két né. Ané.

7Hamri nhiim mé tee ri kuma né kam:

—Kwa kép Tirtlim Kra hd amnhijarénh kéna. Mé&
inhigétjajana prem a mé ixte amnhijarénh anhyrja
né mé inhma kapér pa htem & amnhi jarénh anhyr
két né. Koja mého a ri amnhi jarénh ané nhiim mé
ja myrapé kupi. Ané.

8 Hamri nhiim Pirat tee ri Jejus kép Tirtlim Kra ha
amnhijarénhja ma né kdm uma né kdm tanhma ho
hprdm két né. 9 Hamri né akupym orkw§ hwyr ho
axa né axte hkukja né kam:

—Kwa apri hd inhma amnhi jaré. Nh{h{ynh na
ka pre mé ixwyr mo? Ané.

Nom nhiim axte tanhma kdm né& hkét né. Am ari
akryk mar o xa. 19Nhiim tee ri omu hamri né kdm:

—Kwa xa ate ixpumunh két? Inhy had na htem
meé kupa né inhy ha akupym mé hapoj. Ta ka pér
apri hd inhma tanhm amnhi jarénh to hkét né ri
akryk akuhé. Ané.

1 Hamri nhiim Jejus kam:

—Nom Tirtim nhy hé pix ma na ka hte 8 amnhi
nhipéx ané. Kép am Tirtlim kdm ja pram két ronhyx
ka tee ri tanhma ama3 ixto hpram hkapry. Tam kot
mé ixkaxyw axdm kénd. T4 mé kot awyr inhménh
né ri ixtyk a ijarénh xwynh pé Ijaew nho pahijaja.
Ra mé kot ixkaga jakamd na mé 8 ama ijarénh ané.
Jakama mé kot amnhitomnuj tyx o ajakrenh. Ané.

12 Hamri nhiim Piratja tee ri & kapér anhjr a
kuma né kot kdm urer prdm né. Hamri né akupym
[jaew wyr kato né hd mé kam kapé&r nhlim mé tee ri
kot kdm urer kaxyw 8 amnhi jarénhjama né kam ja
pram két kumréx. Jakama kaxpé né kam kapér né
kam:

—Kwa na ra kép mé inhd pahi ha kot amnhi to
héx kénd. Kot mé&ho & ri amnhi jarénh ané nhim
ROm kama mé panhd pahi Sestija ja hd harénh ma
né kama gryk tyx né. Ta kot kaj kdm anhtire nhiim
ajarénh ma né akama gryk né. Ané.

13 Hamri nhiim tee ri mé kuma hamri né ma pahi
kot tanhma mé harénh to xa ha kén pota wyr ma
té né ha nhy. MEé ixpé Ijaew kapér kdm mé ixte
kdm: “Kapata” jarénh xwynhta wyr kot tanhma
Jejus jarénh to kaxyw ma hwyr té né€ ha nhy nhiim
mé hwyr o té.

14 Hamri nhiim ra arigro pé sésta. Mé& ixpé Ijaew-
jajamé ixte Pas d amnhitomnuj myrapé mry hkwy

hpar né Tirtlim k6t pix ma amnhi nhipéx & amnhi
jarénh xa ha arigroja kato. Jakama nhiim kaxkwa
nhipok ri myt nhy nhiim Piratja mé kot Jejus kator
d harénh pram xaj arimeé kdmho mé 6 pahih haré
né mé kam:

—F ota mé& anho Pahihtita. Ané.

15Hamri nhlim mé tee ri @ harénh anhyrja a kuma
né kam:

—Kwa apiri. Ma o té né pi kahpa ha anho ké
tokyx ty.

Ané nhiim tee ri mé& kuma né mé kam:

—Kwa na. Kép mé anho pahi kéna kot paj két ri
axtem né mé apé kupi. Ané.

Hamri nhim mé kam:

—Na kép mé inhd pahi hkét. Pahi Sesti pix na
kép mé inho pahi. Ané.

MEé kdm Sesti hkinh két ta 8 kdm Jejus htyk pram
xaj ri harénh ané. 16 Hamri nh{im Pirat tee ri ja ha
mé kuma né ta Jejus a pOristi ma kard né mé kam:

—E mé& mamrima o té né pi kahpa ha anho ké ty.
Ané.

Hamri nhiim mé& kuma né ma o té.

Meé kot pi kahpa ha Jejus nhor @ mé harénh
Matéwre 27.32-44; Makre 15.21-32; Rukre 23.26-

17 Hamri nhiim poristija Jejus ma & pi kahpa go
nhiim kutu n€ ma mé hkot hkjénh o mé. Nhiim mé
kri riim ho kato né ma hixét prék wyr o té. Hixét
prékja mé kot harénh o: “Korkot” ané€. No mé ixpé
[jaewjé kapér kdm na pa pre htem harénh o “Mé
hkra hi xa” anhjr xwynhta wyr nhim mé ma o té
né hd ho api. 18 Hamri né pikap pi kahpa xi né
ha Jejus xi nhiim hd nd nhiim mé prek o ihkra ho
htyx né hpar o htyx. Hamri né kaxyw hkakwy né

hkakwynh pa né kama pikahpata xam né hity hpa
nhiim Jejus kyx pé ajét. Hamri nhiim mé maéanén
wa ho haméxkrut né pi kahpa hd wa kunho nhiim
wa kuri ajét. Wa kot tanhmd amnhi tomnuj to
Xwynhja wa ho akutd Jejus nhijé nhiim wa urak né
kyxpé ajét.

19 Hamri nhiim Piratja 6 pOristi ma ané nhiim mé
tap 0 py né ha tanhma kaga hto né kaga ho:

IJAEW NHO PAHI JEJUS NA JA

KEP NAJARE NHO XWYNH

20 Nom mé ixpé Ijaew kapér pix kdm ha kaga hkét
né. Mdanén Gresjé kapér kdm né Raxijé kapér kdm
nhiim mé& maanén hd kaga né Jejus myri kunho.
Hamri nhiim [jaew kwyjaja Jerujaré riim hwyr mra
né mé kot d hd kaga nhipéx anhjrta pumuné kama
haré. Jerujaréja hixét prééta wyr jawy jakama
nhiim mé kurim ohtdé né hwyr mra né omunh o
kuhé. 21 Hamri nhiim patre hkrahtlimjaja tee ri &
Jejus jarénh anhjr & kagata pumu nhiim ja mé kép
omnuj né. Jakama nhiim mé& ma Pirat wyr mra né
kam:

—Kwamonkarihd mé kdmané nhiim mé axtem
né arikaga nhipéx ané&? Kwa na kép mé inho pahi
hkét. Am htyx ri kot & kot amnhi jarénh anhjr o
pa kénd. Kwa hd kagaja o anhipa né hpdnha ha
kaga ho: “Kép [jaew nho pahi ha kot amnhi to héx
xwynh.” Anh¥yr o hpdnhd ha hipéx né anhdé na?
Ané.

22 Ha@mri nhiim mé& kuma né mé kam:

—Tk. Na pa ho ixpinhpanh két né. Ra ixte ha
kaga hpar kénd. Ané.

Poristijaja kot axpén md Jejus xé ho pigranh

23 é\é[atéwre 27.35-36, 27.55-56; Makre 15.24; Rukre

23 Hamri nhlim poristijaja kot axp&n ma Jejus xé
0 pigranh kaxyw amnhi td haxwyr o té. Mé kép 4
no nhiim Jejus xé kép 5 jakama nhiim mé& amnhi
kot ho 4 né haxwy nhiim pyxi né€ hpra. é rytita.
Na pre hipéx muxre. Nhjhynh hkayr xa pumunh
két kumréx. 24 Jakamad nhiim mé& omu né km
hkinh né. Hamri nhiim hé kot amnhim hpyr né ho
arik kaxyw nhiim mé ha kénre ho joka. Na pre ra
Tirtlim kapér & kaga httim kot mé& hkukama ja ha
meé harénh né mé harénh kot:
Na prem axpénma ixé o anhgra né hd kénre hojoka

ho hkri.

Anh¥r o kot m& hkukama mé harénh. Td nhiim mé
ra hkot & amnhi nhipéx anhyr o hkri.

Jejus kot Judw nhihkram katorxa jaxar d harénh

25 Nhiim Jejus par pé katorxa xa. N& htdx né
Kropti hpré Marir né Marir Matarén mé nhiim
mé Jejus katorxa nhihko ha Jejus pumunh o kuhé.
Nhiim amnhi td mé omu 26 né mé kuri pa ixpé
Judw pumu. Hamri né kép ixkramnhwy mex a ixta
katorxa ma kapér né kam:

—E ota Juawta. Koja ixpanha te kép akra pyrak o
anhipéx né tanhma ato ajuta hto ho pa. Ané.

27Hamri né hpanha pa inhma kapér né inhma:

—E Juaw. Kér ka te kép akatorxa pyrak o inhma
hipéx mex oriapa.

Anhyrjakama pa kuma né kot inhma ha kard xa
hkoét inhdrkwy hwyr haxa né amnhi kot ri ho ixpa.

Jejus htyk a harénh

49 Matéwre 27.45-56; Makre 15.33-41; Rukre 23.44-

28 T4 nhlim Jejus ra amnhi pumu h@mri né
hamaxpér o:

—Na Inhipééxa kot mémoj td inhma kardta na pa
ra kdm ho anhyr o hitep xa xir kaxyw. Ané.

Hamri né kdm kor & amnhi jaré. Nom ra
hkukama Tirtiim kapér & kaga htlim kot htyk
kaxyw né kdm kor kukama harénh jakama nhiim
d amnhi jarénh ané né kapér o:

Na na pa rainhma kor né. Ané.

29 Nhiim hpar pé guhkrax kdm wihti punureta am

jakama nhiim mé& & kot amnhi jarénh anhjrja ma

né kaxyw mémo rerek py né o té né kaxyw pi ryti
ho py né ho hkanhwy. Né akup¥yn o té né ho wihti
ma haxa né kam kupé. 30 Nhiim hkad né hkaor pa

hémri né kapér o:

E na hdmri na pa ra mé piitd mé kot amnhi tomnuj
padnhd amnhirer pa. Jao ra Inhipééxa kdm
hprdm xa hkoét kdm tanhma amnhi nhipéx
to jatur xam kumé.

Anh¥r o amnhi jarénhja kot ahpar ma hkra né ty.

Meé kot k6 xwa ho Jejus kamnhwyr @ harénh
Wam Judw 5.6-8
31 Nhiim ra sésta nhiim apkati nhim mé inhd

arigromnu pé sap kaxyw. Sapja a na hte mé ixpé
[jaew mé ixKinh pé Pas & ixKinh riinh o ixpa. Nhiim
mé kdm sap 4 ari mé& htyk né mé harir xwynhjé
pumunh pram két jakama nhiim Ijaew krahtlimjaja
ma Pirat wyr mra né kam:

—Kwa poristima ané ké mé tokyx mé hte hi kuké
ké mé htyk tokyx ané. Ké mé tokyx mé owryné ma
mé o mra né mé hagjé. Korma sap két ri. Ané.

32 Hamri nhiim mé kuma né 0 poristijé ma ané
nhiim mé& ma mé hwyr mra né akuta wa kot Jejus
nhijé né jét xwynhta wa kumréx wa hte hi hkwyr,
33 Hamri né hpanha Jejus wyr t& né omu nhiim ra
htyk mex né ajét nhiim mé ja hd omu né kép hte
hi hkw{nh két n€é. 34 Nhiim poristi hdja kb xwa py
né ho ihkjé riim hkanhwy nhiim hkamr6 mé ikago
ahka né hprot nhiim mé hkwyja omunh o kuhé.
35Néixpé Judw na pa pre ijaxwyja mé ihkd ha xané
jahd omunh jakama pa 3 mé ama hd kaga ané. Am
hémrinapaméamaharénéhd kaga. Mé ate kama
harénh né harénh mar né hkét ajamaxpér kaxyw.
36 Na pre ra Tirtlim kapér 4 kaga htiim kama ra
hkukama tanhma kot mé pahwyr ménh xwynhta
jarénh to né ha kaga. Né ha kaga kot:

Koja mé& nh{hynh hi hkw{nh két né. Ané.

Ta nhiim mé ra ha kagaja kot & hipéx ané né kép hi

hkwiynh két né. 37 Né Tirtlim kapér d kaga htlimja

maanén ja hd harénh kot:

MEé kot hpir n€ hkanhwyr xwynhja koja mé& hpar pé
omunh o kuhé. Ané.

Tirttim kapér & kaga htim kama & Jejus tyk

kukama harénh kot anh¥r.

Meé kot Jejus jaxar @ mé harénh
55 Matéwre 27.57-61; Makre 15.42-47; Rukre 23.50-
38 Td nhlim Juje pé Arimatej nhd xwynhja Jejus
ra htyk & omu né ma Pirat wyr t€ né hd kdm kapér.
Kot ma o mor né tokyx haxar kaxyw. Na pre ra

Jejus kot amnhi xdm nom Ijaew krahtimjé pymaj
mé kdm amnhi to amnhirit két né. Jakama nhiim
ma Pirat wyr t€ né ha kam kapér né kam:

—Pa e ot pa awyr té. Ixte mémoj td amd ixkapér
kaxyw. Kot kaj apu inhma “y” anh{r japér. Kwa xa
kot pa ma Jejus o md né haxa? Ané.

Hamri nhiim kuma né kdm: “Na mamri ho ané.”
Ané hdmri nhiim ma hwyr t€ né ho wry né kumy
né ma haxar ma o md. 39 Nhiim Nikot&ja ma hkot
té. Amnepé ma kot kamat kdm Jejus wyr htém né
wa axpén ma kapér o §r xwynhta. Jakama ma Juje
hkot té. N&é amnhi kot mé hkuxwa xa hkwy ho mao.
Am ho mor rax kumréx. Ho 34 kir né& kutu né o md.
Mé hkuxwa xaja na pre mé& kot mémo kuxwa xa
ma “mira” né “aroe” anhyr jarénhja nhiim kaxyw
hkwy jaka né ho ahka né ho mé hkuxwa xa nhipéx.
Hamri né kutu né ma Juje kot Jejus jaxar nhiim
kot ho hkuxwa kaxyw hkot o mo. 40 Hamri nhiim
wa ho kupéxé kukdnh pa né ho Jejus kupu. Mé€
ixpé Ijaew mé ixte mé htykjé jagjénh kaxyw a mé
hipéx anhjr xa hkot nhiim wa 8 hipéx ané né haxa.
41 Nhiim ra mé kot pi kahpa ha nhoér xa td mé kot
mémo p1ho pa né hkre xwynh kwy kuhé. Né kama
kén kre nyw. Korma mé kot kama mé htykjé ho
jaxar két xwynhta. 42 Jakama nhiim wa omu né
axpén ma:

—E kwa pu hwyr Jejus o t& né kamad man tokyx
haxa. Kér pu korma sap két ri ra tanhma amnhi to
hpa. Ané.

Hamri né hwyr kumy né o té né kama haxa né ha
hitom pa h@mri n€ ma akupym krim wa té.

Jejus akupym htir a harénh
Matéwre 28.1-10; Makre 16.1-8; Rukre 24.1-12

1 T4 nhiim sap té né hapéx né hpanha seman
nyw krax xa pé tomik. Himri nhim Marir Matarén
kwyhtd kdnhmd nh§y. Kormd myt kator két ri
kanhma nh¥y né ma kén kreta wyr té. N& hwyr poj
néteerihitom xa hd kénrax pumu. Nhiimranham
hakwa kre kuhpa ha ri hikw§ nhiim omu né tee
ri hkukama hamaxpér pé omunh o xa. 2 Hamri né
awjand né ma akupym hprot né nhjri Simaw Pétre
né pa ixpé Jejus kramnhwy mex d wa ixpumu né
hkapri kamd wa inhma haré né wa inhma:

—Xé na pér mé pahpé mé panhd Pahihti kapa
né nhyhym ma o té€. Xé nhyh{m méan pre wem o t&?
Aneé.

3 Hamri pa wa kuma né hwyr ixprot kuré
kumréx. 4 Hamri pa Simaw Pétre ma wa né
ixkumréx hwyr p6j. > Nom kormd kén kre hwyr
ixar két ri korma hakwa krem inhikot né kaxwynh
kdm nor xa kama Jejus japér ixrit o xa. Nhim
kupéxé nhiré pix nd pa omu. ¢ Himri nhlim Simaw
Pétre ixkot t& né ixrom krem ar kuré kumréx né
kupéxé nhiréta pumu. 7 N& hkra kupu xa pumu
nhiim axtem hkrd muxre né ahte nd. 8 Hamri pa
hkoét axa né nor xa kapry pumu né ijjamaxpér o:

—Heéxta waa né. Na mén akupym htir. Hi na nor
xa hkapry mex né. Na man akupym htir kdm ga.
Ané.

9 Ra Tirtlim kapér 8 kaga htlim kot ja kukama
akup¥m htir & harénh td pa wa korma ixpri ha ja
ha omunh két né. Ta kén kre kapry pumu né kdm

jjamaxpér kuré kumréx. 10 Hamri né wa ixkato né
awjand né ma akupym wa ixkwyjé hwyr wa té.

Jejus kot Marir Matarén wyr kator a harénh

Makre 16.9-11

11 No nhiim Marir Matarénja ari kén kre kapem
hkapri né myr o xa. Né myr pé hikot né kén kre
kamu 12 né kama Tirtlim kapér o wryk xwynh wa
ho axkrut né wa omu. Nhiim wa é jakajre kama wa
nhy. Nhiim hoja hkrdm nh§ nhiim hdja htem nhy.
13 Hamri né wa Marir Matarén ma kapér né kam:

—Kwa mon ka ri omu né amyr o xa? Ané.

Nhiim kam:

—Xé nhiim. Na prem ma nhjhym mé ixpé mé
inho6 Pahihtija my né ma o té né hpanha nhyri kuxi.
Ané.

14R6m nhlim Jejus tdm t& né hkatut kot xa nhiim
Marir Matarén ho hakéx né omu nom hpri ha
omunh két né€. Omu né htyx ho axtem mého ha

hkamnhix. 15 Hamri nhim kdm: _ A
—Kwa mon kariamyr oxa? Mého nakarihapér

arit pé amyr o xa? Ané.

Hamri nhiim kuma né htyx ho pi hkre jamar
Xxwynh 8 hkamnhix né kam:

—Xé xa ka na ka mé ixpé mé inh® Pahihti ho
ahki né ma o té né nhyri axi mé? Xé ka japér né
akatat kot inhmd haré. Nhyri inhmda nor xa jaré
pa ma hwyr té né kumy né man akupyn o té né
akupym kén kre kama kuxi. Ané.

16 Hamri nhiim Jejus k@m hixi jaré né kam:

—Kwa Marir Matarén. Amné ixpumu né ari a
akapér ané na. Ané.

Hamri nhiim jatd hpri hd kuma né ho hakéx né
amnhi jaér pé hpri hd omu né kam:

—Xé Pahihti. Xep ka na ka. Héxta gaa né. Ané.

Nom mé ixpé Ijaew kapér kdm Pahita jarénh o:
“Raponi” ané. Nhiim & kdm kapér ané hamri né
axte ma nhyhym kép htém pymaj hpa ha kupy.
17Hamri nhiim kam:

—Kwa inhma anhiire. Na pa korma ma akupym
Inhipééxa hwyr ixapir két né. E tokyx ma akupym
té né ixtd né ixtdxjé ma ijaré. Na ka prem apé
ixkramnhwy pix ta ra mé apé ixtd né ixtdx na ka
mé. Jakamd ma akupym mé& hwyr té né mé kdm
ijaré. Né mé kdm: “Na Jejus mé awyr pér ménh o:
‘Kot paj tokyx ma akupym Inhipééxa Tirtim wyr
api. Nom kép pa Inhipééxa pix két maanén kép mé
Anhipééxa na. Né maanén kép mé anho Tirtlimna.’
Anh¥r o mé awyr pér mé.” Ané. E ma akupym mé
hwyr té né tokyx 8 mé kdm ijarénh ané. Ané.

18 Hamri nhtim kuma né ma akupym mé ixwyr té
né mé inhma awjaré né mé inhma:

—Xé na pa ham mé panhd Pahihtita pumu. Na
akupym mé& pama htir. Ané.

Hamri n€ mé inhma kot tanhma kdm kapér to ha
haré pa mé& kuma né tee ri hkukama ijamaxpér.

Jejus kot hkwyjé hwyr kator a harénh
Rukre 24.36-43
19 Td nhlim tomik né kamat pa mé€ Jejus kot
ixpa ho ixpa xwynhjaja axpén wyr akuprd hamri
né [jaew kradhtlimjé pymaj hakwakre kahé hpa né
axpén ma ixkapér o ixkri. Nhiim Jejus mé ijaér
pé nhihynh mé ixwyr axa né mé ixkuri xa né mé
inhma:
—Pa. Xa korma mé anhot két? Ané.
20 Hamri n& mé inhma amnhinhihkra kama prek
tatak xa jahkre né hakyx kot mé kot hkanhwyr

xaja nhiim mé& inhma hahkre. Pa mé& akupym htir
kdm omu né ixkinh tyx kumréx. 21 Himri nhlim mé&
inhma:

—E kwa kér ka mé tee ri amnhi kukama aja-
maxpér o amd ma ho ri apa hkét né. Na pre
Inhipééxaja mé awyr inhmeé pa pre wry. Ta kot paj
amnhi pyra né mé piitd mé hwyr mé aré. Ané.

22Hamri n€ mé ixkaxyw htyyxa méné mé& inhma
Tirtlim mé& wa Kard jaré né mé inhma:

—E koja Tirtlim mé& wa Ixkardja wry né mé akard
ma gjéx pa. 23 Ka mé §¥ hd ma mé piitd mé hwyr
apa né mé kam Tirtim kapér jarénh o ri mé hkot
apa. N& nhjri mého pumu né inhy ha kdm: “Kot
kaj Tirtim k6t amnhi xdm nhiim amnhi td apumu
né ané ate amnhi tomnuj rénh pa.” Ané. Ka mé
d kdm akapér ané nhiim mé& ama né hkét amnhi

xXdm nhtim Tirtlim amnhi td omu né né kot amnhi
tomnuj rénh pa. Nom koja mé ama né dm me ama

né hkoét amnhi xam két japér ka mé& inh§ ha kam:
“Na kot kaj Tirttim kot amnhi xdm két né nhiim
ané ate amnhi tomnuj rénh két né.” Anhyr o kdm
akapér nhlim Tirtlim ho ané né né rénh két né. E
kér ka mé a inhy hd amnhi nhipéx anhyr o ri apa.
Ané.

Nhiim pre a Jejus mé inhma kapé&r ané hamri né
kato né€ ma nh{hym té.

Jejus kot Tomas ma kapér a harénh
Matéwre 28.17
24 No nhiim mé inhid pé Tomas pihpohtita ko-
rma meé ixkinhd akupym Jejus htir kdm omunh két
né. Na pre ma kape hd té nhiim wakre kama
mé ixwyr axa né mé inhma kapér hamri né ma
nhyhym té. Jakama nhiim Tomas akup{n mé ixwyr

té né axa pamé kdm haré nhiim teerimé& inhma né
mé ixkot hamaxpér két né. 25 Né mé inhma:

—Na kot pa thkra kama prek tatak xa pumu né
kama inhihkra hkrd jaxa. N& hakyx kot hkanhwyr
xata pa ma ho ané né omu né kama inhihkra hkra
jaxa né ri kormd akup§m htir kot ijamaxpér. Ané.

26 TA nhlim seman pyxi né hapéx pa mé axte
axpén wyr akupro né axte [jaew krahtlimjé pymaj
amnhi td kahé htyx né ixkri. Nhiim Tomas td mé
ixkuri nhy. Hamri nhiim Jejus axte nhjhynh mé
ixwyr axa né meé inhma:

—Pa. Na ka mé ri akri. Ané.

27Hamri né Tomas pumu né hwyr té né kam ihkra
P€ né kam:

—E ota inhihkra kama prek tatak xata. Mamri
kama anhihkra hkrd jaxa. N& hpdnhd ijakyx kot
mé kot ixkanhwyr xa kama mé ho ané né haxa né
akupym ixtir kot ixpumunh kuré kumréx. Ané.

28 Hamri nhtim kuma né kam:

—Na pér am hamri apé inhd Pahihti Tirtiim na
ka. Ané.

29 Hamri nhiim kdm:

—Ty. Am ano ho ixpumunh kot pix mé na ka
ixkot ajamaxpér. Ta no dm koja mé nh{rmd mé
amyr pé mé pa Xxwynhjaja mé akinhd mé no ho
ixpumunh két td akup§m ixtir & ijjarénh mar pix ta
ixkot hamaxpér. Ja na mex kumréx. Ané.

Juaw kot tanhmd amnhi jarénh to ha harénh
ROmdn 15.4; Wam Judw 5.13
30 Na pre Jejus kormd mé ixto pa ri mé inhnoo
md mémoj tanhma hipéx to rax né nom kot paj
kagaja kama piitd hd kaga hpar két né. 31 Am hkwy
pix na pa mé ama ha kaga. Mé ate mé ixpyra né

omunh né kép Tirtlim Kra ha kot mé& pakaxyw am
xwynh & omunh né hkét amnhi xunhwyr kaxyw
na pa a mé ama harénh né ha kaga ané. Ta kot kaj
mé amnhi kaxyw hkot ajamaxpér né hkot amnhi
xunhwy hdmri né nh{irma atyk td nhiim akupym
meé ato mé atir ka mé ixpyra né kuri amex né atir
tim né apa ho apa. Ta pa @ mé& ama mémoj piita
harénh né ha kaga ané.

21

Jejus kot hkwyjé hwyr kator d harénh
Matéwre 26.32, 28.7, 28.10

1'Ta nhiim Jejus axte hkot mé ixpa ho mé ixpa
xwynh kwyjé hwyr kato. Himd pé Tipeja myri. 2Pa
mé ixpé 7 né axpén wyr akuprd. Na pre Simaw
Pétre né Tomas pihpohti né Natdnaew. Natdnaewja
Garirej kama kri pé Kand nhd xwynh na pre. Né
wa pa wa ixpé Jepetew krata wa né wa inhio wa
pijakruuta wa. Pa prem wa mé nhyri axpén wyr
akuprd. 3 Hamri nhim Simaw Pétre mé inhma:

—E pajardhd ma tep wyr t& né hkwymné. Ané.

Pa mé& kuma né kim:

—T0e. Na pa mé jjaxwyja ma akot mo. Ané.

Hamri n€ mé ma himo6 rax pé Tipeja wyr md né
kanore ma agjé né gox kdm kryhti rénh o ixkuhé.
Nom tee ri ho tep 6mnénh kaxyw rénh o ixkuhé
né hdomnénh két né ixtd apkati nhiim tep amrakati
kumréx.

4Ta8 nhlim myt kato nhiim Jejus gé myri xa. Pa
meé ixpiitd omu no dm ixpri ha kép Jejus & omunh
két né. Ta no nhiim tdm xa. > Hdmri n€ mé inhma
kapér né mé inhma:

—Pa. E mén ka mé ra tep kwymnénh rax né na?
Ané.

Hamri pa mé& kam:

—Tk. Na mo tep? Amrakati kumréx kénd. Ané.

6 Haimri nhiim mé inhma;

—Xb6wehe? Tée. Axte mé& axupok riim kryhti mé
né omu. Ané.

Hamri pa mé mar xa hkotho ané né kumé. Hamri
nhiim kama tep hipu rax kumréx nhiim uti rax né.
Pa mé tee riixte ho ixapir kaxyw ri hkukjé. 7Hamri
pa kép Jejus & omunh kuré kumréx né Simaw Pétre
ma kam:

—Kwa pér mé panho Pahihtita na. Ané.

Hamri nhiim inhma né hkinh tyx né akupym
hindka jaxa né gox kdm mrd né ma hwyr ho nana
hoté. 8Hamri pa mé&hkot kanore kama kryhti kjénh
o md. Ra amgra hwyr amgrire. Wyr 100 met pix
jakama pa mé hwyr ixpdx tokyx an€. 9 Né par o
hkre kura né kuxi né ijapox pa né Jejus wyr ixprot
né mra. Nhiim ra mé ixkutép kuto né par nhipéx
né nhyhynh tep kwy par kdm haxwy né ho ar o
nhy. Né kaxyw pawti né amnhi ri haxwy né o nhy.
10 Hamri né mé ixpumu né mé inhma:

—E mé amné anho tep o mra pu mé hkuxoét né
kuku. Ané.

11 Hamri nhlim Simaw Pétre akupym par wyr té
né kryhti ho htyx xa hpot né amgra hwyr hkjénh
o0 md. Kama tep rilinh pix. N€ oht6 né. Kama
kép 153 né hikwy htd nhlim nhfhynh kryhti hkwy
pikax6nh két né. 12 Hadmri nhiim Jejus mé inhma:

—FE kwa mé tokyx mra pu mé apku. Ané.

Hamri pa mé& kuma né hwyr mra né ixkri pa.
Hamri né tee ri omunh o ixkri. Mé ixpri hd omunh

meX két td kot § mé inhma amnhi nhipéx anhjr
d omu né kép mé inhd Pahihti hkot omunh kuré
kumréx jakama hixi ha hkukjér két né. Am akryk
omunh o ixkri. 13 Hdmri nhim mé& inhma pawti ho
hkry pa. N€é hpanha tep jamy n€ ma ho ané né ho
hkry pané ho mé inhipéx pa pa mé ixapkur o ixkri.

14 Nhiim Jejus akupym htir kdm ra ahp{nhd mé
ixwyr hapox o0 axkrunépxi.

Jejus kot akupym tam Simaw Pétre xdm
Atre 20.28-31; Wam Pétre 5.1-4
15 Td pa mé ra ixapkur pa né kanhma ixkuhé né
g0 my ri mra. Hamri nhlim Jejus Judw hkra Simaw
Pétre ma tanhma kapér to. Nom ixpé Judw nhiim
kép ixkra hkét axtem Judw 0 hkra na pre. Jakama
nhiim Jejus kdm kapér né kam:
—Kwa Siméw. Xa we ama ijapé ho ate pika hkot
mémoj piitd hakrenh par na? Ané.
Hamri nhiim kuma né kam:
—Tyinhma ajapé htyx kénd Pahihti. Ra atejaha
amnhi t ixpumunh mex. Inhma ajapéé. Ané.
Hamri nhiim kuma né kam:

—Tbe. Na_kér ka inhmd mé kot ixkot amnhi
xunhwyr xwynhjé jahkre mex o ri mé hkot apa. Te

ho dwéhti hkrare jamar xwynh kot hamar mex o ri
hkot pata pyrak. Ané.

Hamri nhiim kam:

—T0be. Na kot paj ama mé ho ané. Ané.

16 Td nhiim ha ahtlimre nhiim ké axte kam:

—Kwa Simaw. Xa we d8m hdmri na ka inhma
amnhi jaré. Xa we ama ijapéé na? Ané.

Hamri nhiim kam:

—Ty. Ra ate inhma ajapé ha ixpumunh kéna.
Ané.

Hamri nhiim ké axte kam:

—T0e. Kér ka inhmd mé kot ixkét amnhi xun-
hwyr ma xwynhjé jahkre mex o ri mé hkét apa.
Te ho O0weéhti jamar xwynh kot dwéhti jamar mex o
hkoét pa xwynh kot amnhi nhipéx pyrak. Ané.

Hamri nhiim kam:

—Na kot paj amad mé ahkre mex o ri mé hkot
ixpa. Ané.

17T& hamri nhiim ha ahtiimre nhlim ké axte kam:

—Kwa Simaw. Xa we dm hdmri na ka inhma
amnhi jaré€? Xa we ama ijapé htyx kumréx na?
Ané,

Hamri nhiim tee ri amnhi t4 kuma né hkapri
né. Ra kot amnhi td hkukjér o axkrunépxi jakama
nhiim hkapri né tee ri hamaxpér. Hamri né kam:

—Kwa Pahihti. Ate mé&moj piitd omunh par. Né
ate inhma ajapé htyx d ixpumunh par kénd. Ané.

Hamri nhiim ké axte kam:

—T0oe. Kér ka inhmda mé kot ixkdt amnhi xun-
hwyr ma xwynhjé jahkre mex o ri mé hkot apa. Te
ho 0wéhti jamar xwynh kot hamar mex o ri pata
pyrak. Ané.

Hamri nhiim kam:

—Na kot paj ama mé ho ané Pahihti. Ané.

Simaw Pétre tanhma htyk to hkukama harénh

18 Nhiim Jejus ari Simadw Pétre ma kapér né kam
tanhmad htyk to hkukama harénh to né kam:

—Kwa ixkapér ma né amnhi kra him haxar tyx
né hd apa Simaw Pétre. Na kormd anyw ri na ka
pre hte ma nh{h{m apa kaxyw né anojarét hamri
né anhindhka mex jagjé né ma nhyhym ama apa
hpram xa hkét ri apa. Ta kot kaj apigét nhiim mé
apyné né akahti hpre né apa hpre né ma nhjhym
ato mo ka mé kdm amnhi gé né amnhi né tanhma

mé& kdm né hkét né. Ama mé hkot amor pram két ta
mamrimé kdm amnhigo ké mé& ma nh{hym ato mao.
19Ta kér ka ariixkot amnhixdm tyx né atir pram xaj
meé umaj axte ixkaga hkét né. Hamri nhlim mé api
né tanhma atyk to hd apumu né ama Tirtlim Kinh
d apumunh mex kuré kumréx. Hamri né ata Pahi
Maati Tirtim meX o mex d haré. Ané.

Nhiim pre & Jejus Simaw Pétre tyk kukama kam
ujarénh ané. Hamri né kam:

—E kér ka ixte amnhi to htyx né amari mé kam
ixd8m nhiim mé kot ixpirja pyra né & amnhi nhipéx
ané. Ané.

Hamri nhim kuma né kam:

—T0e. Na kot paj hdmri td & amnhi nhipéx ané
Pahihti. Ané.

Juaw tyk kukamd tanhmd harénh to hkét a
harénh

20Nhiim pre & Jejus Simaw Pétre ma tanhma htyk
to hkukama harénh ané, Hamri nhiim kuma né
ixpé Juaw a ixto hakéx né ixpé Jejus kramnhwy mex
a ixpumu. Korma Jejus htyk két ri kamat kdm mé
ixapkur o ixkrita & na pa pre thko hé ixapkur o nhy
né kot mé kdm Or ma xwynhta nhixi hd hkukja.
21Jakama nhiim Simaw Pétre ixto hakéx né ixpumu
né ixta Jejus kukja né kam:

—Kwa no pér pahk6t mor miij? Tanhma koja we
htyk to? Ané.

Hamri nhlim kam:

22 —Na kot paj ama tanhma htyk to hkukama
harénh hkét né. Kot pa inhma ari kritpém pa raha
pa akup¥n ixwryk prdm nhiim ari pa né htyk két
rdha pa akupyn wry. Kér ka ri htyk kukama tee ri
tanhma ajamaxpér to hkét né. Am ixkot pix ma ate

amnhinhipéx tyx pix kukama mén ajamaxpér o ri
apa.

23 Anhyr o kdm ijarénh jakamd nhiim mé
ixkwyjaja kot & ijarénh anhyrja & kuma ma né
htyx nhjrma ixtyk két & ixkamnhix. Né gaa né ri
piitd axpén ma a ijarénh anhyr o pa. Nom na pre a
ijarénh anhyr két né. Na két pre ijarénh o:

—XKot painhmad aririkritpém paraha pa akupyn
ixwryk prdm nhiim ari pa né htyk két rdha pa
akupyn wry.

Anh¥r o ijar€. Nom a&m hamri ixtyk két rdha
nhiim akupyn wryk & ijjarénh két né.

Juaw kot Jejus kot tanhmda amnhi to ha kaga
hpar két d kot amnhi jarénh

Judw 20.30-31

24 E na pa mé amd Jejus kot tanhma amnhi
nhipéx to ho pa ha haré né ha kaga. Ixpé hkot
ri ixpa ho ixpa xwynhjé hd na pa am hamri & ha
kaga ané. Ka mé kama haré né ama né am hamri
ixte kaga nhipéx kot ixpumunh mex kuré kumreéx.
25 No na pre Jejus dm ja pix o anhjr o pa hkét né.
Na pa am mé ama hkwy pix jaré né ha kaga. Na
pre tanhma ri mémoj to rax kumreéx o ri pa. Nom
kép am ixte kot tanhma ri amnhinhipéx to piitd ha
kaga hpar ronhyx had kagaja katutx6 rax kumréx.
Jao te ra kaxkwa htép o mor pyrak.

Ta &m ja pix. Na hapéx.

